
Útdráttur	  

Ritgerð	   þessi	   fjallar	   um	   sögu	   Samfylkingarinnar.	   Frá	   því	   að	   hún	   var	   stofnuð	  

árið	   1999	   til	   þess	   að	   flokkurinn	   er	   nú	   orðinn	   minnsti	   flokkur	   Alþingis	   árið	  

2017.	  Ritgerðinni	  er	  ætlað	  að	  varpa	  ljósi	  á	  og	  svara	  spurningum	  um	  ástæður	  

fylgishruns	  Samfylkingarinnar.	  	  

Farið	   verður	   yfir	   þróun	   flokkakerfa	   og	   stjórnmálaflokka	   auk	   þess	   sem	  

hugmyndafræði	  og	  saga	  jafnaðarmannahreyfingarinnar	  verður	  reifuð.	  

Út	   frá	   kenningum	   um	   rýmisat	   (e.	   spatial	   competition)	   og	   eignarhald	   á	  

málefnum	   (e.	   issue	   ownership)	   verður	   leitast	   við	   því	   hvers	   vegna	   fylgi	   við	  

Samfylkinguna	  er	   jafn	   lítið	  og	   raun	  ber	  vitni.	  Athugað	  verður	  hvar	  á	   leiðinni	  

Samfylkingin	   brást	   trausti	   kjósenda	   sem	   gerði	   það	   að	   verkum	   að	   aðrir	  

stjórnmálaflokkar	   gátu	   nýtt	   sér	   vantraustið	   á	   Samfylkingunni	   og	   tóku	   upp	  

stefnumálin	  sem	  Samfylkingin	  hafði	  barist	  fyrir	  og	  þar	  af	  leiðandi	  fylgið	  með.	  

Formáli	  

Þessari	   ritgerð	   er	   ætlað	   að	   greina	   stöðu	   Samfylkingarinnar	   -‐	  

Jafnaðarmannaflokks	   Íslands	   og	   freista	   þess	   að	   finna	   ástæður	   þess	   hvers	  

vegna	   Samfylkingin	   er	   nú	   minnsti	   stjórnmálaflokkurinn	   til	   að	   eiga	   sæti	   á	  

Alþingi	  einungis	  örfáum	  árum	  eftir	  að	  hún	  var	  stærsti	  flokkur	  landsins.	  Hér	  á	  

eftir	  verður	  farið	  yfir	  sögu	  Samfylkingarinnar	  og	  hún	  sett	  í	  samhengi	  við	  gengi	  

annarra	   jafnaðarmannaflokka	   í	   Evrópu	   sem	   telja	   má	   til	   systurflokka	  

Samfylkingarinnar.	   Farið	   verður	   yfir	   fræðilegar	   skilgreiningar	   á	   mismunandi	  

flokksstofnunum	  og	  tegundir	  flokka	  til	  að	  greina	  hvernig	  flokkur	  Samfylkingin	  

er	  og	  hefur	  verið	  frá	  stofnun.	  Auk	  þess	  verður	  farið	  í	  það	  hvort	  að	  uppbygging	  

flokksins	   og	   afmörkun	   hafi	   orðið	   til	   þess	   að	   Samfylkingin	   missti	   traust	  

kjósenda.	   Þar	   að	   auki	   verður	   rýnt	   í	   hvernig	   Samfylkingunni	   hefur	   tekist	   að	  

mynda	   sér	   eignarhald	   á	  málefnum	   jafnaðarmannastefnunar	  hér	   á	   Íslandi	   út	  

frá	  kenningum	  um	  rýmisat.	  	  

Til	   þess	   að	   svara	   ofangreindum	   rannsóknarspurningum	   verður	   fyrst	  

farið	   yfir	   fræðilega	   umfjöllun	   og	   kenningar	   um	   flokkauppbyggingu	   og	  

hugmyndafræði	   jafnaðarmannaflokka.	   Samfylkingin	   verður	   síðan	  mátuð	   við	  

þá	   skilgreiningu.	   Stiklað	   verður	   á	   stóru	   varðandi	   sögu	   jafnaðarmanna	   á	  

Íslandi,	   hver	   áhrif	   þeirra	   voru,	   fylgisþróun	   og	   hvort	   að	   máttur	  

jafnaðarmannahreyfingarinnar	  og	  megin	  séu	  sambærileg	  við	  það	  sem	  þekkist	  

í	  Evrópu.	  Saga	  og	  stofnun	  Samfylkingarinnar	  verður	  þá	  krufin.	  Allt	  frá	  tilgangi	  

hennar	   og	   stofnfundi	   að	   hruni	   hennar	   árin	   2013	   og	   2017.	   Loks	   verður	   allt	  

dregið	   saman	   og	   þess	   freistað	   að	   svara	   rannsóknarspurningunni:	   Hvað	  

útskýrir	  fylgishrun	  Samfylkingarinnar?	  	  

Þá	   ber	   að	   geta	   hér	   að	   höfundur	   var	   um	   árabil	   virkur	   sjálfboðaliði	   á	  

vettvangi	   Samfylkingarinnar,	   álítur	   sig	   jafnaðarmann	   og	   hefur	   sterkar	  

skoðanir	   á	   viðfangsefninu.	   Hafa	   þarf	   þetta	   í	   huga	   við	   lestur	   en	   vitaskuld	  

verður	  efnið	  matreitt	  með	  hlutlægni	  að	  leiðarljósi.	  	  

1.	  Inngangur	  

Samfylkingin	   var	   stofnuðárið	   2000	   með	   það	   yfirlýsta	   markmið	   að	   sameina	  

vinstri	   væng	   stjórnmálasviðsins	   á	   Íslandi	   og	   naut	   þá	   þegar	   vinsælda	  meðal	  

kjósenda.	   Samfylkingin	   bauð	   fyrst	   fram	   í	   alþingiskosningunum	   1999	   sem	  

bandalag	   áður	   en	   flokkurinn	   var	   formlega	   stofnaður	   og	   hlaut	   17	   sæti	   með	  

26,1%	  atkvæða	  á	  landsvísu.1	  	  

Í	  kjölfar	  alþjóðlegu	  fjármálakreppunnar	  2008	  hóf	  að	  halla	  undan	  fæti	  hjá	  

evrópskum	   jafnaðarmönnum	  víðast	   hvar	   og	   þar	   var	   Ísland	   ekki	   undanskilið.	  

Árið	   2009	   tók	   vinstri	   stjórn	   við	   völdum	   á	   Íslandi.	   Jafnaðarmannaflokkurinn,	  

Samfylkingin,	   var	   stærsti	   flokkur	   landsins	   og	   myndaði	   ríkisstjórn	   með	  

Vinstrihreyfingunni	   grænu	   framboði.	   Í	   alþingiskosningum	   2013,	  

hlautflokkurinn	  verstu	  útreið	  sem	  nokkur	  stjórnmálaflokkur	  hefur	  orðið	  fyrir	  á	  

Íslandi.	   Þá	   var	   höfuðið	   bitið	   af	   skömminni	   árið	   2016	   þegar	   flokkurinn	  

minnkaði	  enn	  frekar	  og	  er	  árið	  2017	  minnsti	  flokkurinn	  sem	  á	  sæti	  á	  Alþingi,	  

með	   þrjá	   þjóðkjörna	   fulltrúa	   -‐	   þar	   af	   engan	   af	   höfuðborarsvæðinu.	   Slíkt	  

fylgishrun	  á	  21.	  öldinni	  er	  ekki	  einsdæmi	  fyrir	   íslenska	  jafnðarmannaflokkinn	  

Samfylkinguna,	   en	   svipaða	   sögu	  er	   að	   segja	   víða	  um	  Evrópu.	  Hvað	  orsakaði	  

fylgishrun	  Samfylkingarinnar?	  

1.1	  Jafnaðarmennska	  í	  kreppu	  

Evrópskir	   jafnaðarmannaflokkar	   hafa	   á	   tuttugustu	   öldinni	   verið	  

kjölfestuflokkar	   í	   mörgum	   Evrópuríkjum	   og	   gætt	   þar	   áhrifa.	   Þeir	   hafa	   tekið	  

þátt	  í	  að	  byggja	  og	  móta	  Evrópskt	  velferðarsamfélag	  líkt	  og	  við	  þekkjum	  það	  í	  

dag.	  2	  

Upp	  á	  síðkastið	  hafa	   jafnaðarmannaflokkar	  hins	  vegar	  átt	  á	  brattann	  að	  

sækja	  víða	  um	  álfuna.	  Gríska	  þjóðin	  gekk	  að	  kjörborðinu	  6.	  Maí	  2012	  í	  kjölfar	  

algers	   hruns	   samfélagsins	   eftir	   alþjóðlegu	   fjármálakreppuna	   sem	   hófst	   árið	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Dómsmálaráðuneytið,	  „Úrslit	  alþingiskosninga	  1963-‐1999.“	  
2	  Marliére,	  „Decline	  of	  Europes	  Social	  democratic	  parties.“	  

2008.	   Ári	   áður	   hafði	   George	   Papandreou,	   forsætisráðherra	   Grikklands	   og	  

formaður	   PASOK,	   gríska	   jafnaðarmannaflokksins,	   sagt	   af	   sér	   embætti	   vegna	  

glundroðans	   sem	   lék	   grískt	   samfélag	   grátt.	   Í	   kosningunum	   töpuðu	   Grískir	  

jafnaðarmenn	   119	   þingsætum	   og	   30,7	   prósentustigum.3	   Í	   dag	   mælist	  

flokkurinn	   með	   fylgi	   á	   bilinu	   4	   til	   6	   prósent.4	   PASOK	   var	   fyrsti	  

jafnaðarmannaflokkurinn	   af	   mörgum	   í	   Evrópu	   til	   að	   ganga	   í	   gegnum	   nær	  

algert	   fylgishrun.	   Útreiðin	   sem	   aðrir	   jafnaðarmannaflokkar	   í	   Evrópu	   fundu	  

síðar	  fyrir	  er	  gjarnan	  kölluð	  „PASOKvæðingin”	  (e.	  PASOKification5).	  	  

Hollenski	   Verkamannaflokkurinn	   beið	   afhroð	   í	   þingkosningum	   snemma	  

árs	   20176	   og	   það	   sama	  má	   segja	   um	   Franska	   sósíalistaflokkinn	   sem	   tapaði	  

forsetakosningum	   og	   þingkosningum	   sama	   ár	   og	   er	   nú	   orðinn	   smáflokkur	   í	  

frönskum	   stjórnmálum.7	   Eðlilegt	   er	   að	   spyrja	   sig	   hvað	   veldur	   því	   að	   þessir	  

flokkar	   sem	   voru	   áður	   burðarásar	   í	   evrópskum	   stjórnmálum	   eru	   í	   dag	   víða	  

jaðarsettir	  smáflokkar?	  	  

Ótal	  kenningar	  eru	  uppi	  um	  ástæður	  fyrir	  afdrifum	  Samfylkingarinnar	  og	  

vitaskuld	   er	   hún	   hápólitísk	   og	   aðilar	   með	   ólíka	   sýn	   á	   málið.	   Álitsgjafar	   eru	  

ósammála	  um	  hvert	  móteitrið	  við	  vandanum	  sé.	  Til	  þess	  að	  varpa	  ljósi	  á	  þær	  

deilur	   og	   umræður	   sem	   uppi	   eru	   varðandi	   stöðu	   jafnaðarmannaflokka	   má	  

taka	   til	   skoðuna	  greinaskrif	   á	  Social	  Europe,	   vefrits	  um	   jafnaðarmennsku	  og	  

sósíalisma.	  Tvær	  greinar	  birtust	  þar	  með	  stuttu	  millibili	  sem	  fjölluðu	  um	  stöðu	  

jafnaðarmannaflokka	  með	   áherslu	   á	   stöðu	   Samfylkingarinnar.	   Önnur	   þeirra	  

bar	  heitið	  „Er	  6	  prósent	  nýja	  ‘normið’	  fyrir	  hið	  framsækna	  vinstri?“	  og	  er	  eftir	  

Árna	   Pál	   Árnason,	   fyrrverandi	   formann	   Samfylkingarinnar.	   Hin	   greinin	   ber	  

heitið	  „Hrygglaus	  jafnaðarstefna“	  eftir	  Þorvald	  Gylfason,	  prófessor	  í	  hagfræði	  

við	  Háskóla	  Ísland.	  	  

Grein	  formannsins	  fyrrverandi	  gerir	  tilraun	  til	  að	  greina	  ástandið	  í	  Evrópu	  

og	   er	   hvatning	   fyrir	   jafnaðarmenn	   til	   að	   finna	   lausnir	   við	   fylgisvandanum.	   Í	  

grein	   sinni	   vill	   Árni	   Páll	   meina	   að	   alþjóðahyggja	   jafnaðarmanna	   og	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3	  Smith,	  „Greek	  voters	  vent	  anger	  towards	  austerity	  at	  ballot	  box.“	  
4	  Nardelli,	  „Greece	  election	  results:	  the	  key	  numbers.“	  
5	  Ludwigshafen	  et.	  al,	  „Rose	  Thou	  art	  sick.“	  
6	  O'Leary,	  „Dutch	  Labor	  exits	  stage	  left.“	  
7	  Erle,	  „The	  Fall	  of	  the	  French	  Left.“	  

ábyrgðarhluti	   þeirra	   í	   ríkisstjórn	   hafi	   orðið	   til	   þess	   að	   tækifærissinnar	   og	  

lýðskrumsflokkar	   hafi	   boðið	   hinum	   hefðbundnu	   verkamannastéttum	   betur	  

sem	  hafi	  í	  kjölfarið	  yfirgefið	  jafnaðarmannaflokkana.	  Þá	  hafi	  kjósendum	  verið	  

talin	   trú	   um	  að	   jafnaðarmannaflokkar	   væru	  huglausir	   gagnvart	   alþjóðlegum	  

fjármálafyrirtækjum.	   Þá	   verði	   jafnaðarmannaflokkar	   að	   bera	   fram	   djarfar	  

lausnir	   án	   þess	   að	   eltast	   við	   einangrunarhyggju	   og	   lýðskrum	   og	   sannfæra	  

kjósendur	   um	   að	   flokkarnir	   þori	   að	   standa	   í	   hárinu	   á	   alþjóðlega	  

fjármálakerfinu.8	  

Þorvaldur	  kemst	  að	  annarri	  niðurstöðu	  en	  Árni	  Páll	  í	  grein	  sinni.	  Þar	  telur	  

Þorvaldur	   vanda	   Samfylkingarinnar	   heimabruggaðan	   og	   vill	   ekki	   skella	  

skuldinni	   á	   þriðju	   leið	   Verkamannaflokksins	   í	   Bretlandi	   undir	   forystu	   Tony	  

Blair	   líkt	   og	   margir	   vilja	   gera.	   Hann	   segir	   að	   Samfylkingin	   hafi	   svikið	   þrjú	  

meginstefnumál	   sín	   um	   aðild	   Íslands	   að	   Evrópusambandinu,	   umbætur	   á	  

fiskveiðistjórnunarkerfinu	   og	   endurnýjun	   á	   stjórnarskránni.	   Þá	   hafi	  

Samfylkingin	  gerst	  sek	  um	  pólitíska	  sérhagsmunagæslu	  með	  atkvæðagreiðslu	  

um	  að	  draga	  ætti	  fyrrverandi	  ráðherra	  fyrir	  landsdóm.9	  	  

Greinarnar	   tvær	   voru	  birtar	   á	   sama	  miðli	  með	   tveggja	   vikna	  millibili	   og	  

eru	  dæmi	  um	  það	  hve	  ósammála	  álitsgjafar	  eru	  um	  örlög	  jafnaðarstefnunnar	  

og	  Samfylkingarinnar.	  Vitanlega	  er	  vandi	  jafnaðarmannaflokkanna	  ólíkur	  enda	  

líklegt	  að	  aðstæður	  séu	  mismunandi	  í	  hverju	  ríki	  fyrir	  sig.	  Það	  sem	  flokkarnir	  

eiga	  margir	  hverjir	  sameiginlegt	  er	  að	  eiga	  við	  fylgis-‐	  og	  traustvanda	  að	  stríða.	  	  

1.2	  Niðurstöður	  

Samfylkingin	  var	  stofnuð	  með	  það	  í	  huga	  að	  sameina	  vinstri	  menn	  á	  Íslandi	  í	  

einn	  stóran	   jafnaðarmannaflokk	  sem	  gæti	   skorað	  Sjálfstæðisflokkinn	  á	  hólm	  

sem	   alvöru	   valdaflokkur.	   Sautján	   árum	   eftir	   stofnun	   flokksins	   er	   ljóst	   að	  

Samfylkingunni	   hefur	   misheppnast	   að	   uppfylla	   það	   markmið.	   Flokkur	   sem	  

áður	  naut	  30%	  fylgis	  er	  nú	  minnsti	   flokkur	  Alþingis	   í	  kjölfar	  alþingiskosninga	  

2016.	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8	  Árni	  Páll	  Árnason,	  „Is	  6%	  The	  New	  Norm	  For	  The	  Progressive	  Left?“	  
9	  Þorvaldur	  Gylfason,	  „Spineless	  Social	  Democracy.“	  

Fylgishrun	   jafnaðarmannaflokka	   í	   Evrópu	   virðist	   hafa	   byrjað	   eftir	  

alþjóðlegu	   efnahagskrísuna	   árið	   2008.	   Í	   kjölfarið	   hafa	   nokkrir	   Evrópskir	  

jafnaðarmannaflokkar	   fengið	   sömu	   útreið	   og	   Samfylkingin.	   Til	   dæmis	   í	  

Frakklandi,	  Grikklandi	  og	  Hollandi.	  

Hér	  á	  eftir	  verður	  þess	   freistað	  að	  varpa	   ljósi	  á	   íslenskar	  aðstæður	  sem	  

hafa	  valdið	  hnignun	  íslensku	  jafnaðarmannahreyfingarinnar.	  

2.1	  Flokkakerfi	  og	  þróun	  þeirra	  
Lifibrauð	   flokkakerfa	   er	   í	   senn	   samstarf	   og	   samkeppni	   flokka	   á	   milli.	   Um	  

miðbik	  20.	  aldar	  héldu	  stjórnmálafræðingar	  því	  fram	  að	  flóra	  flokkakerfa	  væri	  

ekki	  mikil	  í	  frjálslyndum	  lýðræðisríkjum.	  Í	  grunninn	  var	  því	  haldið	  fram	  að	  þau	  

væru	   tvö,	   tveggja	   flokka	   kerfi	   og	   fjölflokkakerfi.	   Raunin	   er	   hins	   vegar	   sú	   að	  

kerfið	   og	   flokkarnir	   eru	   talsvert	   flóknari	   en	   svo.	   Í	   raun	   og	   veru	   eru	  

skilgreiningar	   á	   flokkakerfum	   einföldun	   á	   margslungnum	   raunveruleikanum	  

og	  tól	  til	  að	  einfalda	  útskýringar	  og	  samanburð.10	  	  

Félagsfræðingurinn	   Maurice	   Duverger	   gefur	   sér	   það	   að	   upphaf	  

stjórnmálaflokkanna	  hafi	  verið	   í	  þjóðþingunum.	  Með	  tíð	  og	  tíma	  hafi	  kjörnir	  

fulltrúar	  fundið	  sig	  knúna	  til	  að	  starfa	  saman	  í	  hópum	  til	  að	  tryggja	  slagkraft	  á	  

bak	  við	  ákveðna	  hugmyndafræði.11	  Þá	  er	  það	  almennt	  talið	  að	  hvatinn	  til	  að	  

stofna	   stjórnmálaflokka	   hafi	   verið	   aukin	   borgararéttindi,	   þ.e.a.s	  

kosningaréttur	   fyrir	   fleiri	   samfélagshópa.	   Þar	   sem	   réttindin	   ná	   til	   færri	   er	  

minni	  þörf	  á	   fleiri	   flokkum	  og	  þar	  sem	  réttindin	  ná	  til	  margra	  er	  aukin	  krafa	  

eftir	  stjórnmálaflokkum.12	  

Ítalski	   stjórnmálafræðingurinn	   Giovanni	   Sartori	   skilgreindi	   þá	   tvo	  

grunnþætti	   til	   að	   ákvarða	   hvort	   að	   flokkar	  ættu	   að	   vera	   hluti	   af	   flokkakerfi	  

eða	  ekki.	  Annars	  vegar	  var	  það	  möguleiki	  til	  samstarfs	  (e.	  coalition	  potential)	  

og	   ögrunarmöguleikar	   (e.	   blackmail	   potential).	   Ef	   að	   flokkur	   uppfyllir	  

möguleika	   til	   samstarfs	   er	   hann	   fýsilegur	   kostur	   í	   ríkisstjórn	   eða	   jafnvel	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
10	  Ware,	  Political	  Parties	  and	  Party	  Systems,	  bls.	  147.	  
11	  Lapalomara	  og	  Wyner,	  The	  origin	  of	  political	  parties,	  bls.	  25.	  
12	  Lapalomara	  og	  Wyner,	  The	  origin	  of	  political	  parties,	  bls.	  27.	  

nauðsynlegur	   til	   myndunar	   ríkisstjórnar.	   Ef	   að	   flokkur	   uppfyllir	   skilyrði	   til	  

ögrunar	   þýðir	   það	   að	   tilvera	   hans	   er	   ógn	   við	   hina	   flokkana	   sem	   hafa	  

möguleika	  til	  samstarfs.	  Algengt	  dæmi	  eru	  Evrópsku	  kommúnistaflokkarnir.	   Í	  

sumum	   ríkjum	   eins	   og	   í	   Frakklandi	   og	   á	   Ítalíu	   voru	   þetta	   stórir	   flokkar	   en	  

enginn	   gat	   hugsað	   sér	   að	   vinna	   með	   þeim.	   Þar	   af	   leiðandi	   höfðu	   þeir	  

möguleika	   til	   ögrunar	   í	   krafti	   stærðar	  en	  ekki	  möguleika	   til	   samstarfs	   vegna	  

óvinsælda	  á	  meðal	  annarra	  flokka.13	  

Þetta	  er	  skilgreiningin	  til	  að	  ákvarða	  hvort	  flokkar	  eigi	  heima	  í	  kerfinu	  eða	  

ekki.	   Það	   eru	   hins	   vegar	   fjórir	   þættir	   sem	   skilgreina	   flokkakerfi.	   Í	   fyrsta	   lagi	  

hversu	  mikil	  áhrif	  flokkar	  hafa	  á	  samfélagið	  (e.	  penetrate	  society).	  Í	  öðru	  lagi	  

hugmyndafræði	   flokka.	   Í	   þriðja	   lagi	   afstaða	   flokka	   til	   þeirra	   sem	   halda	   um	  

valdataumana	  og	  í	  fjórða	  lagi	  fjöldi	  flokka	  í	  kerfi.14	  

2.1.1	  Áhrif	  flokka	  á	  almenning	  

Það	   er	   afar	  misjafnt	   í	   hversu	  miklum	   tengslum	   flokkar	   eru	   við	   almenning.	   Í	  

sumum	   kerfum	   þekkir	   almenningur	   vel	   til	   flokka	   og	   telja	   sig	   til	  

stuðningsmanna	   og	   meðlima.	   Aftur	   á	   móti	   er	   því	   öðruvísi	   farið	   í	   öðrum	  

kerfum	  þar	  sem	  flokkar	  eru	  ekki	  mikill	  hluti	  af	  daglegu	  lífi	  almennings.15	  

Því	  minni	  sem	  íhlutun	  flokka	  er	  í	  samfélaginu	  því	  meiri	  líkur	  eru	  á	  að	  nýir	  

flokkar	   nái	   árangri.	   Ef	   að	   almenningur	   er	   ekki	   á	   félagaskrá	   stjórnmálaflokka	  

eru	  meiri	  líkur	  á	  að	  hollustan	  sé	  minni	  og	  nýir	  flokkar	  vinni	  hylli	  þeirra.16	  

Því	  meiri	   sem	   íhlutun	   flokka	   er	   í	   samfélaginu	   því	   líklegri	   eru	   þeir	   til	   að	  

einbeita	   sér	   að	   flokkshollum	   meðlimum	   eða	   þeim	   hagsmunahópum	   eða	  

stéttum	   sem	   þeir	   tilheyra.	   Það	   er	   lítill	   hvati	   til	   að	   leita	   kjósenda	   utan	   hóp	  

flokkshollra	   og	   einkenni	   þessara	   kerfa	   er	   nokkur	   stöðugleiki.	   Þá	   eru	   til	  

undantekningar	  frá	  reglunni.	  Til	  að	  mynda	  var	  flokkur	  kommúnísta	  í	  Weimar	  

lýðveldinu	  afar	  íhlutunarsamur	  í	  samfélaginu	  en	  eðli	  hans	  og	  hugmyndafræði	  

kallaði	  á	  óróa	  innan	  kerfisins.17	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13	  Ware,	  Political	  Parties	  and	  Party	  Systems,	  bls.	  148-‐149.	  
14	  Ware,	  Political	  Parties	  and	  Party	  Systems,	  bls.	  149.	  
15	  Ware,	  Political	  Parties	  and	  Party	  Systems,	  bls.	  150.	  
16	  Ware,	  Political	  Parties	  and	  Party	  Systems,	  bls.	  150.	  
17	  Ware,	  Political	  Parties	  and	  Party	  Systems,	  bls.	  150-‐151.	  

2.1.2	  Hugmyndafræði	  flokka	  

Hegðun	   flokkakerfa	   byggir	   einnig	   á	   hugmyndafræði	   stjórnmálaflokkanna	  

innan	   kerfisins.	   Samkvæmt	   stjórnmálafræðiprófessornum	   Klaus	   von	   Beyme	  

má	   skilgreina	   stjórnmálaflokka	   í	   níu	   hópa	   út	   frá	   hugmyndafræði,	   þ.e.	  

frjálslynda,	   íhaldsmenn,	   sósíalista	   og	   jafnaðarmenn,	   kristilega	   demókrata,	  

kommúnista,	   landbúnaðarflokka,	   hagsmunaflokka	   svæða	   og	   þjóðarbrota,	  

hægri	   öfgamenn	   og	   umhverfissinna.	   Í	   mörgum	   fjölflokkakerfum	   má	   finna	  

flesta	  þessara	  flokka	  en	  sum	  kerfi	  skortir	  nokkra	  þeirra	  og	  það	  breytir	  hegðun	  

kerfisins.	  Til	  dæmis	  í	  tveggja	  flokka	  kerfum	  myndast	  öðruvísi	  andrúmsloft	  þar	  

sem	   það	   skortir	   flokka	   úr	   hugmyndafræðiflórunni.	   Til	   að	   mynda	   eru	  

megingerendurnir	   í	   breskum	   stjórnmálum	   íhalds-‐	   og	   jafnaðarmannaflokkur.	  

Hinir	  komast	  vart	  að.	  18	  

2.1.3	  Afstaða	  flokka	  gagnvart	  lögmæti	  valdhafa	  

Það	  breytir	  því	  öllu	   innan	  kerfisins	  hvort	  að	  flokkar	  séu	  hlynntir	  kerfinu	  sem	  

slíku	  eða	  séu	  andkerfisflokkar.	  Hefðbundnir	  valdaflokkar	  og	  kerfið	  sjálft	  reyna	  

að	  komast	  hjá	  því	  að	  veita	  andkerfisflokkum	  vald.	  Ef	  andkerfisflokkar	  öðlast	  

vald	  á	  annað	  borð	  munu	  þeir	  verja	  því	  í	  að	  breyta	  kerfinu	  sjálfu.	  Það	  segir	  sig	  

sjálft	   að	   hegðun	   flokkakerfis	   breytist	   nokkuð	   ef	  mikill	   tími	   fer	   í	   að	   rökræða	  

kerfið	  sjálft.	  Slíkt	  lamar	  kerfið	  gjarnan.	  Skýrasta	  dæmið	  um	  þetta	  er	  vafalaust	  

þýski	  nasistaflokkurinn	  sem	  komst	  til	  valda	  á	  fyrri	  part	  20.	  aldar	  og	  lét	  kerfið	  

um	   koll	   keyra.	   Andkerfisflokkkar	   eru	   bæði	   til	   á	   vinstri	   og	   hægri	   væng	  

stjórnmálanna	  og	   voru	   kommúnistaflokkar	   20.	   aldar	   til	   dæmis	   ágætis	   dæmi	  

um	  sterka	  andkerfisflokka	  sem	  settu	  svip	  sinn	  á	  kerfið.	  Að	  viðurkenna	  kerfið	  

og	   valdhafa,	   jafnvel	   þó	   hugmyndafræðilega	   sé	   langt	   á	   milli	   flokka,	   eykur	  

líkurnar	  á	  því	  að	  kerfið	  einkennist	  af	  stöðugleika.19	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
18	  Ware,	  Political	  Parties	  and	  Party	  Systems,	  bls.	  152.	  
19	  Ware,	  Political	  Parties	  and	  Party	  Systems,	  bls.	  153	  til	  154.	  

2.1.4	  Fjöldi	  flokka	  í	  kerfi	  

Fjöldi	   flokka	   var	   upphaflega	   það	   sem	   stjórnmálafræðingar	   vildu	   nýta	   til	   að	  

skilgreina	   flokkakerfi.	  Margir	   tengdu	   tveggja	   flokka	   kerfi	   við	   stöðugleika	  þar	  

sem	   fjölflokkakerfi	   í	  Weimar	   lýðveldinu	   og	   Frakklandi	   höfðu	   skapað	  mikinn	  

óstöðugleika.	  Þegar	  við	  hugsum	  um	  tveggja	  flokka	  kerfi	  hugsum	  við	  gjarnan	  til	  

Bretlands	  og	  Bandaríkjanna	  þar	  sem	  tveir	  stórir	  flokkar	  fara	  með	  nær	  öll	  áhrif.	  

Sumir	   vilja	   hins	   vegar	   meina	   að	   þetta	   sé	   einföldun.	   Innan	   breska	  

kosningakerfisnins	  eru	  til	  fleiri	  flokkar	  sem	  ná	  stöku	  sinnum	  að	  hafa	  áhrif.	  Það	  

mætti	  kannski	  kalla	  það	  tveggja	  og	  hálfs	  flokks	  kerfi.	   Innan	  Bandaríkjanna	  er	  

sjálfræði	   þingmannanna	   mikið	   og	   mynda	   þeir	   flokkahópa	   innan	   stóru	  

flokkanna.	   Þannig	   að	   það	  má	   leiða	   líkur	   að	   því	   að	   þar	   fyrirfinnist	   í	   raun	   og	  

veru	  margslungið	  fjölflokkakerfi	  þó	  það	  sé	  það	  ekki	  að	  nafninu	  til.20	  

Í	   fjölflokkakerfi	   eru	   fleiri	   en	   tveir	   flokkar	   innan	   kerfisins.	   Tveir	   þættir	  

takmarka	   samkeppni	   á	   milli	   flokka	   og	   þar	   af	   leiðandi	   hegðun	   kerfisins.	   Því	  

fleiri	   flokkar	   sem	  eru	   í	   kerfi	   því	   erfiðara	  er	   að	  áætla	  áhrif	   stefnubreytinga	  á	  

ákvörðun	  kjósenda	  í	  kjörklefanum.	  Í	  öðru	  lagi	  eru	  flokkar	  ekki	  í	  keppni	  við	  alla	  

sem	  bjóða	  fram.	  Kommúnistaflokkurinn	  væri	  tæplega	  að	  bítast	  um	  kjósendur	  

við	   íhaldsflokkinn	  heldur	   væri	  hann	  að	  keppa	  við	   flokka	   sem	  standa	  honum	  

hugmyndafræðilega	   nærri	   á	   vinstri	   væng	   stjórnmálanna.	   Til	   dæmis	   hafa	  

flokkabrot	   sem	   kljúfa	   sig	   frá	   jafnaðarmannaflokkunum	   á	   norðurlöndunum	  

einbeitt	  sér	  að	  því	  að	  höfða	  til	  sömu	  kjósenda	  því	  þar	  er	  besta	  sóknarfærið.	  

Þegar	  kemur	  að	  fjölda	  flokka	  vill	  Sartori	  meina	  að	  til	  séu	  þrjú	  mismunandi	  

kerfi	  utan	  tveggja	  flokka	  kerfisins:	  Ríkjandi-‐flokka	  kerfið,	  3	  til	  5	  flokka	  kerfi	  og	  

kerfi	  með	  fleiri	  en	  fimm	  flokkum.21	  Ríkjandi-‐flokka	  kerfið	  er	  kerfi	  þar	  sem	  einn	  

flokkur	   nær	   reglulega	   yfirburðum	   á	   þinginu	   og	   þarf	   ekki	   að	   leita	   sér	  

samstarfsfélaga	   úr	   hópi	   stjórnarandstöðuflokkanna.	   Ríkjandi	   flokkurinn	   er	  

yfirleitt	  að	  kljást	  við	  mjög	  sundraða	  stjórnarandstöðu.22	  

Kerfi	  með	  þremur	  til	  fimm	  flokkum	  eru	  í	  grunninn	  með	  svipaða	  eiginleika	  

og	  tveggja	  flokka	  kerfi.	  Fjöldi	  flokka	  í	  kerfinu	  er	  ekki	  svo	  mikill	  að	  þeir	  þurfi	  að	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
20	  Ware,	  Political	  Parties	  and	  Party	  Systems,	  bls.	  154	  til	  155.	  
21	  Ware,	  Political	  Parties	  and	  Party	  Systems,	  bls.	  158.	  
22	  Ware,	  Political	  Parties	  and	  Party	  Systems,	  bls.	  159.	  

afmarka	   skilaboð	   sín	   til	   eins	   afmarkaðs	   samfélagshóps.	   Flokkarnir,	   líkt	   og	   í	  

tveggja	  flokkakerfi,	  geta	  breitt	  út	  faðminn	  og	  höfðað	  til	  margra	  kjósenda.23	  

Þegar	   flokkarnir	   eru	   orðnir	   fleiri	   en	   fimm	   þrengist	   stakkurinn.	   Jafnvel	  

stóru	   flokkarnir	   í	   kerfinu	   eru	   komnir	   í	   beina	   samkeppni	   við	   þá	   sem	   standa	  

þeim	  hugmyndafræðilega	  nærri.	  Miklar	  sveiflur	  geta	  átt	  sér	  stað	   í	  slíku	  kerfi	  

og	   nýir	   flokkar	   eiga	   sæmilega	   vel	   uppdráttar	   þar	   sem	   þeir	   geta	   höfðað	   til	  

kjósenda	  stærri	  flokka.24	  

2.1.5	  Breytingar	  í	  flokkakerfinu	  

Þegar	   líða	   tók	   á	   20.	   öldina	   fóru	   stjórnmálafræðingar	   að	   merkja	   meiri	  

óstöðugleika	   innan	  flokkakerfa	  og	  miklar	  hræringar	  á	  meðal	  kjósenda.	  Mörg	  

dæmi	  voru	  um	  það	  að	  almenningur	  væri	  ekki	  jafn	  hliðhollur	  hinu	  hefðbundna	  

flokkakerfi	   lengur.	  Sem	  dæmi	  má	  nefna	   fylgisaukningu	   frjálslynda	   flokksins	   í	  

Bretlandi	  árið	  1974	  sem	  og	  tilurð	  og	  eflingu	  danska	  framsóknarflokksins	  árið	  

1973.	   Önnur	   slík	   bylgja	   breytinga	   átti	   sér	   stað	   í	   lok	   níunda	   áratugarins.	  

Stjórnmálafræðingar	  tóku	  eftir	  tilfellum	  sem	  slíkum	  en	  gátu	  ekki	  fundið	  neina	  

reglu.	  Þetta	  átti	  samt	  sem	  áður	  ekki	  við	  í	  öllum	  ríkjum	  og	  mörg	  tilfellin	  sýndu	  

að	  þó	  að	  kjósendur	  skiptu	  um	  flokk	  í	  kosningum	  var	  það	  einungis	  til	  skamms	  

tíma.	  	  

Stjórnmálafræðiprófessorinn	  Alan	  Ware	  nefnir	  það	  hins	  vegar	  í	  bók	  sinni	  

Political	  parties	  and	  party	  systems	  að	  þrátt	  fyrir	  að	  kjósendurnir	  rati	  til	  baka	  

til	  gömlu	  valdaflokkanna	  hafi	  þessar	  sveiflur	  hjá	  kjósendum	  gjarnan	  varanleg	  

áhrif	  á	  kerfið	  sem	  slíkt.	  Hann	  nefnir	  dæmi	  af	  tveimur	  kosningum	  í	  Danmörku	  

árin	  1971	  og	  1990.	  Fylgi	  fjögurra	  stærstu	  flokkanna	  helst	  næstum	  því	  óbreytt	  

á	  milli	  kosninga.	  Hins	  vegar	  eru	  tveir	  nýir	  flokkar	  komnir	  inn	  á	  danska	  þingið	  

árið	  1990	  og	  eru	  flokkarnir	  alls	  orðnir	  átta	  en	  voru	  sex	  áður.	  Í	  danska	  kerfinu	  

er,	   ólíkt	   í	   tveggja	   flokka	   kerfum,	   tiltölulega	   auðvelt	   að	   stofna	   nýja	  

stjórnmálaflokka	  og	  komast	  yfir	  kosningaþröskuldinn.25	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
23	  Ware,	  Political	  Parties	  and	  Party	  Systems,	  bls.	  160.	  
24	  Ware,	  Political	  Parties	  and	  Party	  Systems,	  bls.	  116	  til	  161.	  
25	  Ware,	  Political	  Parties	  and	  Party	  Systems,	  bls.	  216-‐217.	  

Miklar	   breytingar	   á	   flokkakerfum	   eiga	   sér	   vart	   stað	   nema	   með	  

eftirfarandi	   þáttum:	   stofnanir	   breytast	   eða	   að	  einhvers	   konar	   samfélagslegt	  

áfall	  eða	  hrun	  á	  sér	  stað,	  miklar	  breytingar	  verða	  á	  samsetningu	  borgaranna	  

(til	   dæmis	   með	   innflutningi	   eða	   nýjum	   kynslóðum),	   nýjar	   hugmyndir	   eða	  

lífsgildi	   láta	   á	   sér	   kræla.	   Allir	   þessir	   þættir	   geta	   haft	   í	   för	   með	   sér	   nýja	  

stjórnmálaflokka	  eða	  flokksbrot	  og	  breytingar	  á	  kerfinu.26	  

Skoðum	   síðasta	   þáttinn	   er	   snýr	   að	   nýjum	   hugmyndum	   sem	   valda	  

klofningsþáttum	   (e.	   cleavage)	   í	   kerfinu.	   Stjórnmálafræðingarnir	   Seymour	  

Martin	  Lipset	  og	  Stein	  Rokkan	  hafa	  skilgreint	  nokkra	  klofningsþætti	  sem	  eru	  

algengir	   í	   samfélögum	   og	   endurspeglast	   í	   flokkakerfum.	   Þetta	   eru	   þættir	   á	  

borð	   við	   landsbyggð	   gegn	   höfuðborg	   eða	   verkamaðurinn	   gegn	  

eignamanninum.27	  Þegar	  og	  Lipset	  og	  Rokkan	   leggja	  fram	  kenningar	  sínar	  er	  

flokkakerfið	   nokkuð	   staðnað.	   Megingerendur	   í	   flokkafjölskyldum	   20.	  

aldarinnar	  hafa	  sótt	  nánast	  óhróflað	  fylgi	   í	  áratugi.	  Fylgið	  byggðist	  gjarnan	  á	  

þessum	  hefðbundnu	   klofningsþáttum	   sem	   áður	   var	  minnst	   á.	   Þeir	   leggja	   til	  

þrjú	  svör	  við	  því	  hvernig	  klofningsþættir	  geti	  þróast.	  	  

Í	  fyrsta	  lagi	  að	  flokkar	  fari	  úr	  því	  að	  vera	  talsmenn	  fyrir	  hagsmuni	  þröngs	  

samfélagshóps	   í	   það	   að	   leita	   allra	   leiða	   til	   að	   verða	   sér	   úti	   um	   atkvæði	   og	  

völd.	  Þetta	  þýðir	  að	  málefni	  verða	  oft	  útvötnuð	  og	  er	   fórnað	   í	   skiptum	  fyrir	  

áhrif.	   Flokkarnir	   breytast	   í	   svokallaða	   kosningamiðaða	   flokka	   (e.	   catch	   all	  

parties)	   en	   nánar	   verður	   fjallað	   um	   þá	   síðar.	   Í	   öðru	   lagi	   hreyfast	  

klofningsþættir	   samfélagsins	   til	   og	   flokkakerfið	   bregst	   við	   með	   nýjum	  

flokkastofnunum.	  Sem	  dæmi	  um	  það	  má	  nefna	  þær	  samfélagsbreytingar	  sem	  

fylgdu	   sjöunda	   og	   áttunda	   áratug	   síðustu	   aldar,	   þar	   sem	   ný	   kynslóð	  

forgangsraðaði	  gæðum	  eins	  og	  málfrelsi	  og	  borgararéttindum	  umfram	  öryggi	  

og	  efnahagsleg	  gæði.	  	  

Í	  þriðja	  lagi	  er	  svarið	  að	  núverandi	  klofningsþættir	  dali	  en	  hverfi	  þó	  ekki	  

alveg.	  Nýir	  þættir	   komi	  einnig	   fram	  á	   sjónarsviðið	  en	  breytingin	  á	  milli	  þess	  

gamla	  og	  nýja	  er	  óljós	  og	  síbreytileg.	  Þar	  munu	  stjórnmálaflokkar	  þrauka	  þó	  

sumir	   þeirra	   gætu	   horfið	   á	   braut.	   Lykillinn	   er	   að	   sannfæra	   samélagið	   um	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26	  Ware,	  Political	  Parties	  and	  Party	  Systems,	  bls.	  217,	  220,	  229.	  
27	  Ware,	  Political	  Parties	  and	  Party	  Systems,	  bls.	  186-‐188.	  

hvaða	   klofningsþættir	   skipta	   máli.	   Alan	   Ware	   tekur	   dæmi	   af	   Kristilegum	  

Demókrötum	  á	   Ítalíu.	  Árangur	  þeirra	   fólst	   í	  því	  að	  vera	  miðjusækinn	   flokkur	  

sem	   var	   andvígur	   kommúnistum.	   Á	   þessum	   tíma	   geisaði	   kalda	   stríðið	   og	  

mikilvægur	   klofningsþáttur	   var	   vestræn	   samvinna	   eða	   samskipti	   við	  

Sovétríkin.	   Eftir	   fall	   Sovétríkjanna	  og	   lok	  Kalda	   stríðsins	  náði	   flokkurinn	  ekki	  

að	  sannfæra	  almenning	  um	  að	  klofningsþátturinn	  væri	  þeim	  nauðsynlegur	  og	  

það	  orsakaði	  uppstokkun	   í	   flokkakerfinu	  en	  flokkurinn	  flosnaði	  upp	   í	  margar	  

fylkingar	  og	  gekk	  til	  liðs	  við	  aðra	  flokka.28	  

2.1.6	  Niðurstöður	  og	  flokkakerfið	  á	  Íslandi	  

Ýmsa	  þætti	  kaflanum	  hér	  að	  ofan	  má	  sjá	  í	  íslenska	  flokkakerfinu.	  Upphaflega	  

voru	   stjórnmálaflokkar	   á	   Íslandi	   lausir	   í	   reipunum	   en	   urðu	   til	   úr	   tilteknum	  

klofningsþáttum	  á	  borð	  við	  þörfina	  fyrir	  sjálfstæði	  og	  bændasamfélag	  sem	  var	  

í	  óða	  önn	  að	  iðnvæðast.29	  

Stærstan	  hluta	  20.	  aldarinnar	  voru	  það	  fjórir	  flokkar	  sem	  voru	  undirstaða	  

íslenska	   flokkakerfisins.	  Sjálfstæðisflokkur,	  Framsóknarflokkur,	  Alþýðuflokkur	  

og	   Sósíalistaflokkurinn	   sem	   síðar	   varð	   Alþýðubandalagið.	  

Sjálfstæðisflokkurinn	   og	   Framsóknarflokkurinn	   fóru	   með	   langmest	   áhrif	   í	  

samfélaginu	   en	   að	   jafnaði	   höfðu	   þeir	   um	   70%	   þingsæta.30	   Segja	   mætti	   að	  

framan	  af	  hafi	  á	  Íslandi	  verið	  þriggja	  til	  fimm	  flokka	  kerfi	  þar	  sem	  tveir	  flokkar	  

hafi	   farið	   með	   völdin	   og	   smærri	   flokkar	   keppt	   um	   það	   að	   vera	   fýsilegir	  

samstarfsfélagar	  í	  ríkisstjórn.	  

Algengt	  er	   að	   flokkakerfi	   breytist	  með	   tilkomu	  nýrra	   kosningakerfa	  eða	  

breytinga	   á	   kjördæmum.	   Sú	   var	   þó	   ekki	   raunin	   þegar	   kjördæmakerfinu	   var	  

breytt	  árið	  1959.	  Valdahlutföllin	  héldust	  nokkuð	  óbreytt.31	  Nokkrar	  breytingar	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
28	  Ware,	  Political	  Parties	  and	  Party	  Systems,	  bls.	  226-‐232	  
29	   Stefanía	   Óskarsdóttir,	   „Þróun	   Íslenska	   stjórnmálakerfisins,“	   í	   Þingræði	   á	   Íslandi,	  

bls.234-‐235.	  
30	  Stefanía	  Óskarsdóttir,	  „Þróun	   Íslenska	  stjórnmálakerfisins,“	   í	  Þingræði	  á	   Íslandi,	  bls.	  

236.	  
31	  Stefanía	  Óskarsdóttir,	  „Þróun	   Íslenska	  stjórnmálakerfisins,“	   í	  Þingræði	  á	   Íslandi,	  bls.	  

242.	  

áttu	  sér	  stað	  árið	  1983.	  Þá	  náðu	  sex	   flokkar	  kjöri	  á	  Alþingi	  en	  þar	  komu	   inn	  

Bandalag	  Jafnaðarmanna	  og	  Samtök	  um	  Kvennalista.32	  

Uppstokkun	   átti	   sér	   stað	   á	   vinstri	   væng	   stjórnmálanna	   árið	   1999.	   Þá	  

mynduðu	   Alþýðuflokkurinn,	   Alþýðubandalag,	   Þjóðvaki	   og	   Samtök	   um	  

kvennalista	   kosningabandalag	   undir	   fánum	   Samfylkingarinnar	   sem	   síðar	   átti	  

eftir	   að	   sameinast	   í	   formlegan	   stjórnmálaflokk.	   Ekki	   voru	   allir	   hlynntir	  

samrunanum	   og	   stofnuðu	   nýjan	   vinstri	   flokk,	   Vinstri	   hreyfinguna	   -‐	   grænt	  

framboð,	   árið	   1999.	   Á	   árabilinu	   1999	   til	   2009	   tók	   Samfylkingin	   fram	   úr	  

Framsóknarflokknum	  og	  var	  iðulega	  með	  fylgi	  á	  bilinu	  25	  til	  30	  prósent.	  Árið	  

2009	   urðu	   svo	   þau	   tímamót	   að	   Sjálfstæðisflokkurinn	  missti	   stöðu	   sína	   sem	  

stærsti	   stjórnmálaflokkurinn	   og	   Samfylkingin	   tók	   við	   því	   kefli.	   Í	   fyrsta	   sinn	  

náðu	  vinstri	  flokkarnir	  hreinum	  meirihluta	  á	  Alþingi.33	  

Í	   kosningum	   2013	   og	   2016	   minnkaði	   samanlagt	   fylgi	   vinstri	   flokkanna	  

mjög	   mikið	   og	   þá	   aðallega	   hjá	   Samfylkingunni.	   Þrír	   nýir	   flokkar	   komust	   á	  

Alþingi,	   Píratar,	   Björt	   Framtíð	   og	   Viðreisn,	   og	   voru	   því	   stjórnmálaflokkar	   á	  

Alþingi	  alls	  orðnir	  sjö.34	  

Heilt	  á	   litið	  er	  óhætt	  að	  fullyrða	  að	  frá	   lýðveldisstofnun	  hafi	   Ísland	  búið	  

yfir	  þokkalega	  stöðugu	  fjölflokkakerfi	  sem	  byggði	  á	  fjórum	  flokkum	  þar	  til	  árið	  

1983	  en	  síðan	  þá	  hafa	  fimm	  til	  sjö	  stjórnmálaflokkar	  átt	  sæti	  á	  Alþingi.	  

2.2	  Stjórnmálaflokkar	  skilgreindir	  

Í	   nútímalýðræðisríkjum	   eru	   ekki	   stjórnmál	   án	   stjórnmálaflokka.	  

Stjórnmálaflokkarnir	   eru	   megingerendur	   í	   lýðræðisríkjum	   og	   á	   þeirra	  

vettvangi	   fer	   fram	   pólitísk	   stefnumótun.	   Hér	   á	   eftir	   verður	   farið	   yfir	  

skilgreiningar	   á	   stjórnmálaflokkum	   og	   Samfylkingin	   mátuð	   inn	   í	   þær	  

skilgreiningar.	  	  

Í	  lýðræðisríkjum	  þá	  þurfa	  stjórnmálaflokkar	  þess	  fyrir	  utan	  fjölda	  fólks	  til	  

að	  smyrja	  kosningavélina.	  Flestir	  árangursríkir	  stjórnmálaflokkar	  búa	  yfir	  neti	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32	  Stefanía	  Óskarsdóttir,	  „Þróun	   Íslenska	  stjórnmálakerfisins,“	   í	  Þingræði	  á	   Íslandi,	  bls.	  

244.	  
33	   Stefanía	   Óskarsdóttir,	   „Þróun	   Íslenska	   stjórnmálakerfisins,“	   í	   Þingræði	   á	   Íslandi,	  

bls.246-‐247.	  
34	  Hagstofa	  Íslands,	  „Úrslit	  alþingiskosninga	  1963-‐2016.“	  

sjálfboðaliða	   og	   flokksstofnana	   sem	   hafa	   það	   hlutverk	   að	   dreifa	   boðskap	  

flokksins	   og	   auka	   áhrif	   hans	   innan	   þeirrar	   lýðræðislegu	   málstofu	   sem	  

flokkurinn	   sækist	  eftir	   að	  eiga	  hlutdeild	  að,	  hvort	   sem	  um	  er	  að	   ræða	  þing,	  

stjórnir	  sveitafélaga	  eða	  á	  öðrum	  lýðræðislegum	  vettvangi.35	  	  

Stuðst	  verður	  við	  skilgreiningar	  Alan	  Ware,	  stjórnmálafræðiprófessor	  við	  

Oxford	  háskóla,	  um	  stjórnmálaflokka	  og	  flokkakerfi.	  Samkvæmt	  skilgreinigum	  

Wares	   eru	   flokkar	   stofnanir	   þar	   sem	   fólk	   kemur	   saman	   í	   þeim	   tilgangi	   að	  

framkvæma	  vald	   innan	   ríkis.	   Stjórnmálaflokkar	  nýta	   sér	   löglegar	   leiðir	   til	   að	  

ná	  markmiðum	  sínum.	  Ef	   flokkar	  hafa	  kost	  á	  að	  gefa	  á	  sér	   færi	   í	  kosningum	  

gera	  þeir	  það	  nema	  að	  það	  stríði	  gegn	  hagsmunum	  þeirra.	  Stjórnmálaflokkar	  

leitast	  eftir	  því	  að	  vera	   talsmenn	  fyrir	  hagsmunum	  fólks,	  en	  umfram	  það	  þá	  

eru	   stjórnmálaflokkar	   samansafn	   fólks	   með	   sameiginlega	   trú	   og	   gildi.36	  

Samkvæmt	  Ware	   er	   einhver	   áhrifamesti	   leiðin	   til	   að	   festa	   hugmyndafræði	   í	  

gildi	  á	  vettvangi	  stjórnmálaflokka	  og	  besta	  aðferðin	  til	  að	  fá	  hugmyndafræði	  

viðurkennda	  er	  að	  fá	  fjölda	  fólks	  til	  liðs	  við	  flokkinn.	  Flokkurinn	  á	  að	  virka	  sem	  

málstofa	   fyrir	   fjöldann	   þar	   sem	   pólitísk	   stefna	   er	   mótuð	   og	   afmörkuð	   og	  

kjörnir	  fulltrúar	  eigi	  svo	  að	  framfylgja.	  	  

2.2.1	  Kjarnaflokkar	  (e.	  cadre	  parties)	  

Kjarnaflokkar	   eru	   flokkar	   sem	   skipa	   fámennan	   hóp	   fólks	   með	   einsleitan	  

félagslegan	  bakgrunn	  og	  stöðu.	  Á	  nítjándu	  öld	  var	   skipulag	  stjórnmálaflokka	  

almennt	   smærra	   í	   sniðum	   en	   það	   þekkist	   í	   dag.	   Fámenn	   valdastétt	  

stjórnmálamanna	  sveipaði	  um	  sig	  áhrifafólki	  úr	  viðskiptalífi	  og	  kirkjunni	  til	  að	  

gæta	  hagsmuna	  sinna.	  Þetta	  net	   stuðningsmanna	  gátu	  þeir	   síðan	  nýtt	   til	   að	  

gæta	   áhrifa.	   Kjarnaflokkar	   treysta	   ekki	   á	   neitt	   almennt	   flokksskipulag	   og	   er	  

erfitt	   fyrir	   hina	   almennu	   manneskju	   að	   ganga	   til	   liðs	   við	   flokkinn.	  

Mikilvægustu	   ákvarðanir	   flokksins	   eru	   því	   gjarnan	   teknar	   af	   kjörnum	  

fulltrúum,	  til	  dæmis	  þingflokknum,	  og	  er	  hann	  þá	  í	  raun	  þungamiðjan	  og	  eina	  

stefnumótandi	  vald	  kjarnaflokksins.37	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
35	  Ware,	  Political	  Parties	  and	  Party	  Systems,	  bls.	  1-‐7.	  
36	  Ware,	  Political	  Parties	  and	  Party	  Systems,	  bls.	  1-‐7.	  
37	  Gunnar	  Helgi	  Kristinsson,	  Íslenska	  stjórnkerfið,	  bls.	  115-‐116.	  

Á	   fyrstu	   árum	   stjórnmálastarfsemi	   á	   Íslandi,	   upp	   úr	   miðbiki	   19.	   aldar	  

fram	  undir	  fyrstu	  áratugi	  20.	  aldar,	  er	  tæplega	  hægt	  að	  segja	  að	  um	  skipulagt	  

flokkastarf	  hafi	  verið	  til	  staðar.	  Menn	  voru	  kosnir	  til	  áhrifa	  og	  skiptu	  sér	  í	  hópa	  

gjarnan	   eftir	   afstöðu	   manna	   til	   aukinnar	   sjálfsstjórnar	   fyrir	   Ísland.	   Blöð	   og	  

tímarit	  voru	  þá	  gjarnan	  nýtt	  til	  að	  binda	  saman	  stuðningsmenn	  flokkanna	  og	  

skapa	  þeim	  tengslanet.	  Líkt	  og	  kjarnaflokkar	  annarra	  ríkja	  var	  engin	  félagaskrá	  

í	   hinum	   lauslega	   skipuðu	   stjórnmálaflokkum	   heimastjórnartímans.	   Hin	  

almenna	  manneskja	  hafði	  ekki	  aðgang	  að	  ákvarðanatökuferlinu	  og	  stundum	  

jafnvel	   óljóst	   hvaða	   erinda	   frambjóðendur	   ætluðu	   að	   ganga	   þegar	   á	  

kosningabaráttu	  stóð.38	  Við	  upphaf	  lýðræðis	  á	  Íslandi	  með	  endurreisn	  Alþingis	  

sem	  löggjafarþings	  má	  því	  segja	  að	  flokkarnir	  hafi	  verið	  kjarnaflokkar.	  	  

2.2.2	  Fjöldaflokkar	  (e.	  mass	  parties)	  

Lýðræðisleg	   og	   opin	   þátttaka	   almennings	   í	   skipulögðum	  

stjórnmálahreyfingum	  hófst	  með	  uppgangi	  jafnaðarmannaflokkanna	  í	  Evrópu	  

á	  nítjándu	  öld.39	  Þessir	  flokkar	  áttu	  í	  upphafi	  enga	  fulltrúa	  á	  þingi	  heldur	  voru	  

þeir	   pólitíski	   armur	   verkalýðshreyfingarinnar	   og	   hinn	   vinnandi	   maður	   hafði	  

aðgang	  að	  ákvarðanatökuferlinu	  í	  flokknum.	  Nýlunda	  í	  fari	  þessara	  flokka	  var	  

að	   treysta	   á	   framlög	   hins	   almenna	   félaga	   við	   uppihald	   flokkins,	   til	   dæmis	   í	  

gegn	   um	   félagsgjöld.	   Flokkarnir	   gátu	   ekki	   treyst	   á	   gjafir	   auðmanna	   eða	  

fyrirgreiðslu	  frá	  hinu	  opinbera.40	  	  

Alþýðuflokkurinn	   sem	   var	   stofnaður	   árið	   1916	   var	   fyrsti	   íslenski	  

stjórnmálaflokkurinn	   til	   að	   taka	   upp	   meðlimafyrirkomulag	   og	   hleypa	  

almenningi	   að	   ákvarðanatökuferlinu	   innan	   flokksins.	   Alþýðuflokkurinn	   var	  

einnig	   stofnaður	   sem	   hinn	   pólitíski	   armur	   verkalýðshreyfingarinnar	   en	  

meðlimir	  í	  Alþýðusambandinu	  urðu	  sjálfkrafa	  meðlimir	  í	  Alþýðuflokknum.	  Auk	  

þess	   innihélt	   flokkurinn	   sérstök	   flokksfélög	   til	   að	   meðlimir	   utan	  

verkalýðshreyfingarinnar	   gætu	   tekið	   þátt.41	   Sjálfstæðisflokkurinn	   og	  

Framsóknarflokkurinn	  eru	  dæmi	  um	  íslenska	  flokka	  sem	  voru	  til	  að	  byrja	  með	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
38	  Gunnar	  Helgi	  Kristinsson,	  Íslenska	  stjórnkerfið,	  bls.	  115-‐116.	  
39	  Gunnar	  Helgi	  Kristinsson,	  Íslenska	  stjórnkerfið,	  bls.	  115-‐116.	  
40	  Gunnar	  Helgi	  Kristinsson,	  Íslenska	  stjórnkerfið,	  bls.	  115-‐116.	  
41	  Gunnar	  Helgi	  Kristinsson,	  Íslenska	  stjórnkerfið,	  bls.	  115-‐116.	  



	  

	  21	  

kjarnaflokkar	  en	  tóku	  síðar	  meir	  upp	  sama	  skipulag	  og	  Alþýðuflokkurinn.	  Þeir	  

komu	   sér	   upp	   félagaskrá	   og	   opnuðu	   flokkinn	   fyrir	   lýðræðislegri	   þátttöku	  

almennings.42	  	  

Hagur	  flokks	  af	  því	  að	  halda	  í	  fjöldafyrirkomulagið	  og	  félagaskrána	  felst	  í	  

því	  að	  geta	  virkjað	  mikinn	  fjölda	  sjálfboðaliða.	  Almenningur	  hafði	  aðgang	  að	  

landsfundum	   þar	   sem	   stefnan	   var	   mótuð	   á	   lýðræðislegan	   hátt.	   Hins	   vegar	  

breytir	  það	  ekki	  þeirri	  staðreynd	  að	  lokaákvarðanatakan	  er	  tekin	  á	  vettvangi	  

þingflokksins.43	   Íslenskir	   stjórnmálaflokkar	   eru	   skipulagslega	   séð	  

lýðræðislegar	   stofnanir	   þar	   sem	   almenningur	   getur	   tekið	   þátt	   og	   teljast	   því	  

almennt	  til	   fjöldaflokka.	   Í	  bók	  sinni	   Íslenska	  stjórnkerfið	  áætlar	  Gunnar	  Helgi	  

Kristinsson	  að	  um	  30	  prósent	  Íslendinga	  séu	  meðlimir	  stjórnmálaflokka.	  Bókin	  

var	  gefin	  út	  árið	  2007	  og	  því	  má	  ætla	  að	  það	  hafi	  nokkuð	  breyst.44	   Íslenska	  

kosningarannsóknin	   frá	   árinu	   2013	   gefur	   það	   til	   kynna	   að	   um	   34	   prósent	  

íslendinga	  telja	  sig	  til	  stuðningsmanna	  ákveðinna	  flokka.45	  

2.2.3	  Kosningamiðaðir	  flokkar	  (e.	  catch	  all	  parties)	  

Skipulag	   stjórnmálaflokka	   tók	   breytingum	   þegar	   leið	   á	   tuttugustu	   öldina.	  

Stjórnmálaflokkar	  tóku	  upp	  á	  því	  að	  að	  mæla	  árangur	  sinn	  frekar	  með	  því	  að	  

horfa	   á	   gott	   gengi	   í	   kosningum	  og	   í	   kjölfarið	   byrjuðu	   þeir	   að	   höfða	   til	  mun	  

stærri	   hóps	   kjósenda	   í	   stað	   þess	   að	   höfða	   til	   afmarkaðs	   hóps	   á	   borð	   við	  

verkalýðshreyfinguna.	   Flokkar	   treysta	   síður	   á	   þátttöku	   almennings	   og	   reiða	  

sig	  í	  síauknum	  mæli	  á	  fjármagn	  frá	  ríkisvaldinu	  sem	  byggist	  á	  árangri	  þeirra	  í	  

kosningum.	   Þá	   eru	   megingerendurnir	   í	   kosningamiðuðu	   flokkunum	  

stjórnmálamennirnir	   sjálfir	   auk	   sérfræðinga	   í	   almannatengslamálum	   og	  

auglýsingastofur.46	  	  

Í	   kenningu	   sinni	   um	   kosningamiðaða	   flokka	   segir	  

stjórnmálafræðingurinn,	   Otto	   Kirchheimer,	   að	   flokkarnir	   hafi	   orðið	   of	   háðir	  

valdinu	  og	  því	  fjármagni	  sem	  fylgi	  hinu	  opinbera.	  Það	  er	  innbyggður	  hvati	  fyrir	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
42	  Gunnar	  Helgi	  Kristinsson,	  Íslenska	  stjórnkerfið,	  bls.	  117.	  
43	  Gunnar	  Helgi	  Kristinsson,	  Íslenska	  stjórnkerfið,	  bls.	  119.	  
44	  Gunnar	  Helgi	  Kristinsson,	  Íslenska	  stjórnkerfið,	  bls.	  121.	  
45	  Ólafur	  Þ.	  Harðarson,	  „Íslenska	  Kosningarannsóknin	  2013.“	  
46	  Gunnar	  Helgi	  Kristinsson,	  Íslenska	  stjórnkerfið,	  bls.	  120.	  

flokkana	   að	  ná	   til	   sem	   flestra	   til	   að	  hámarka	   völd	  og	   gróða.	   Til	   að	  höfða	   til	  

fjöldans	  þarf	  hins	  vegar	  að	   losa	  sig	  við	  öll	  umdeild	  einkenni	  og	  málefni.	  Það	  

leiðir	  til	  þess	  að	  flokkar	  minnka	  stefnuskrár	  sínar	  og	  gefa	  eftir	  í	  málefnum	  sem	  

áður	   einkenndi	   þá.	   Þannig	   segir	   Kirchheimer	   til	   dæmis	   að	   þýski	  

jafnaðarmannaflokkurinn,	   Sozialdemokratischen	   Partei	   Deutschlands	   (SPD),	  

hafi	  losað	  sig	  við	  öll	  róttæk	  vinstrisinnuð	  stefnumál	  til	  að	  eiga	  meiri	  líkur	  á	  að	  

komast	  til	  áhrifa.	  Það	  var	  gert	  bæði	  fyrir	  tilstilli	  Bandaríska	  hersetuliðsins	  í	  lok	  

seinni	   heimsstyrjaldar	   og	   vilja	   flokksins	   sjálfs	   til	   að	   seilast	   eftir	   áhrifum.	  

Þróunin	  er	  á	  þann	  veg	  að	  meginflokkarnir	  nálgast	  hver	  annan	  í	  stefnumótun	  

og	   valkostir	   kjósenda	   minnka	   í	   raun	   ef	   flokkarnir	   losa	   sig	   við	   öll	   sín	  

ágreiningsefni.	   Þessi	   þróun	   hefur	   valdið	   því	   að	   stjórnarandstaða	   og	  

hugmyndalegar	   rökræður	   hnignuðu	   og	   þar	   af	   leiðandi	   óx	  

framkvæmdarvaldinu	  ásmegin	  á	  kostnað	  löggjafavaldsins.	  	  

Kirchheimer	   leggur	   fram	   fimm	   atriði	   sem	   skilgreina	   kosningamiðaða	  

flokka.	   Í	   fyrsta	   lagi	  þurfa	  þeir	  að	   losa	  sig	  við	  alla	  hugmyndafræðilega	  byrði,	   í	  

öðru	   lagi	  þurfa	   leiðtogar	   flokksins	  að	   styrkja	   stöðu	  sína,	   í	  þriðja	   lagi	  þarf	  að	  

draga	   úr	   hlutverki	   hins	   almenna	   flokkmanns	   því	   hann	   flækist	   bara	   fyrir,	   í	  

fjórða	   lagi	   draga	   úr	   allri	   hugmyndafræði	   um	   stéttabaráttu	   því	   það	   útiloki	  

aðrar	  stéttir	  en	  þá	  sem	  þú	  berst	  fyrir,	  og	  að	  lokum	  þarf	  að	  tryggja	  aðgengi	  að	  

fjármagni	  og	  hagsmunahópum.	  Þetta	  er	  kjarninn	  í	  kenningu	  Kirchheimer	  um	  

kosningamiðaða	   flokka	   sem	   hann	   þróaði	   á	   ferli	   sínum	   og	   tók	   hún	   gjarnan	  

breytingum.47	  

2.2.4.	  Samtryggingarflokkar	  (e.	  cartel	  parties)	  

Samkvæmt	   kenningu	   stjórnmálafræðinganna	   Richard	   S.	   Katz	   og	   Peter	  Mair	  

um	   þróun	   flokkakerfisins	   er	   enn	   ein	   tegund	   stjórnmálaflokka	   skilgreind.	   Sú	  

kenning	  snýr	  að	  svokölluðum	  samtryggingarflokkum.	  (e.	  cartel	  parties).	  Í	  grein	  

Katz	  og	  Mair	  um	  kenninguna	  um	  samtryggingarflokka	  benda	  höfundarnir	  á	  að	  

samfélagslegar	  og	  pólitískar	  breytingar	  hafi	  kallað	  á	  það	  að	  stjórnmálaflokkar	  

festi	   sig	   meira	   við	   hið	   opinbera	   en	   áður.	   Minni	   þátttaka	   í	   starfi	  

stjórnmálaflokka	  og	   smærri	   félagaskrár	  hafi	   leitt	   til	   þess	   að	   flokkar	   verði	   að	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
47	  Krouwel,	  „Otto	  Kirchheimer	  and	  the	  catch-‐all	  party,“	  bls.	  26-‐27.	  

leita	  annað	  til	  að	  styrkja	  innviði	  sína.	  Sem	  megingerendur	  í	  því	  að	  meðhöndla	  

ríkisvaldið	  hefur	  það	  verið	  þeim	  auðvelt	  að	  aðlaga	  ríkið	  að	  sínum	  þörfum,	  til	  

dæmis	  með	  fjármagni	  eða	  mannafla.48	  Þannig	  hafi	  flokkarnir	  tekið	  yfir	  ríkið	  og	  

þurfi	  á	  því	  að	  halda	  til	  að	  lifa	  af.	  Þá	  skapist	  þar	  einnig	  hvati	  til	  að	  byggja	  veggi	  í	  

kring	  um	  kerfið	  og	  gera	  öðrum	  aðilum	  og	  stjórnmálasamtökum	  erfiðara	  fyrir	  

að	  komast	   inn	  fyrir	  hjá	  hinu	  opinbera.	  Flokkarnir	  séu	  því	  ekki	   lengur	  brúin	  á	  

milli	   almennings	   og	   ríkisvaldsins	   heldur	   hafi	   þeir	   hreiðrað	   um	   sig	   hjá	  

ríkisvaldinu	  og	  nýti	  það	  til	  að	  viðhalda	  eigin	  tilvist.49	  	  

Katz	  og	  Mair	  benda	  einnig	  á	  að	  það	  skipti	   litlu	  hvort	  að	   flokkarnir	   séu	   í	  

stjórn	   eða	   stjórnarandstöðu	   varðandi	   þessar	   tilhneigingar	   sínar.	   Flokkar	   í	  

stjórnarandstöðu	   eru	   að	   jafnaði	   drifnir	   áfram	   af	   þeirri	   hugmynd	   að	   einn	  

daginn	   fari	   þeir	   með	   stjórnartaumana	   og	   geti	   skammtað	   sér	   að	   vild.	   Þeir	  

nefna	   í	   þessu	   samhengi	   breska	   Verkamannaflokkinn	   sem	   var	   lengi	   í	  

stjórnarandstöðu,	  eða	  frá	  1979	  til	  1997.	  Það	  er	  því	  niðurstaða	  Katz	  og	  Mair	  að	  

þeir	  flokkar	  sem	  aðhafast	  inni	  í	  kerfinu	  sammælast	  um	  að	  hrófla	  ekki	  við	  því	  

sem	   heldur	   þeim	   á	   lífi	   og	   samtryggi	   sig	   þannig	   til	   að	   halda	   lífi	   sem	  

stjórnmálaflokkur.50	  

Þrátt	   fyrir	   þróun	   flokkakerfisins	   og	   þessa	   mismunandi	   skilgreiningu	   á	  

tegundum	  flokka	  vilja	  Katz	  og	  Meir	  meina	  að	  þróunin	  úr	  kjarnaflokkum	  yfir	   í	  

samtryggingarflokka	   útiloki	   ekki	   tilvist	   annarra	   flokka	   í	   þróunarstiganum.	   Til	  

að	  mynda	   geta	   kjarnaflokkar	   og	   fjöldaflokkar	   verið	   til	   þó	   að	   aðrir	   flokkar	   í	  

kerfinu	  minni	  til	  dæmis	  heldur	  á	  samtryggingarflokkar.	  Þá	  er	  skilgreiningin	  líka	  

nokkuð	   flæðandi.	   Fjöldaflokkur	   getur	   til	   að	   mynda	   einnig	   haft	   einkenni	  

samtryggingarflokks	  þó	  svo	  að	  hann	  byggi	  á	  grunni	  þess	  að	  vera	  fjöldaflokkur.	  

2.2.5	  Niðurstaða:	  Hvar	  passar	  Samfylkingin	  inn	  í	  þetta?	  

Samkvæmt	   ofangreindum	   kenningum	   og	   skilgreiningum	   á	   mismunandi	  

tegundum	   flokka	   er	   hægt	   að	   fullyrða	   að	   Samfylkingin	   falli	   sæmilega	   inn	   í	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
48	  Katz	  og	  Mair,	   „Changing	  Models	  of	  Party	  Organizations	  and	  Party	  Democracy,“	  bls.	  

15-‐16.	  
49	  Katz	  og	  Mair,	   „Changing	  Models	  of	  Party	  Organizations	  and	  Party	  Democracy,“	  bls.	  

15-‐16.	  
50	  Katz	  og	  Mair,	   „Changing	  Models	  of	  Party	  Organizations	  and	  Party	  Democracy,“	  bls.	  

17.	  

skilgreininguna	   á	   fjöldaflokki.	   Flokkurinn,	   þó	   hann	   sé	   smár	   í	   sniðum	   í	   dag,	  

reiðir	   sig	   á	   þátttöku	   félaga	   og	   virkni	   aðildarfélaga	   um	   allt	   land.51	   Á	   vefsíðu	  

Samfylkingarinnar	  stendur	  þetta	  um	  starfsemi	  flokksins:	  	  

Samfylkingin	   er	   fjöldahreyfing	   með	   yfir	   tuttuguþúsund	   skráðra	  
flokksfélaga	   um	   land	   allt	   og	   fulltrúa	   í	   sveitarstjórnum	   í	   nær	   öllum	  
sveitarfélögum	   á	   Íslandi	   sem	   víða	   fara	   með	   meirihlutavald.	   Markmið	  
Samfylkingarinnar	   er	   að	   fá	   umboð	   kjósenda	   til	   að	   taka	   forystu	   í	  
landstjórninni,	   með	   jöfnuð	   og	   réttlæti	   að	   leiðarljósi.	   Innan	  
Samfylkingarinnar	   hefur	   frá	   upphafi	   verið	   kraftmikil	   umræða	   um	  
lýðræði,	   lýðræðishefð	   og	   lýðræðislegar	   umbætur.	   Sameining	  
jafnaðarmanna,	   félagshyggjufólks	   og	   kvenfrelsissinna	   í	   Samfylkingunni	  
gerði	  sjálfkrafa	  þá	  kröfu	  að	  átakahefð	  liðinnar	  aldar	  legðist	  af.52	  	  

Þrátt	   fyrir	   að	   fjöldaflokkaskilgreiningin	   eigi	   vafalaust	   best	   við	   um	  

Samfylkinguna	   vottar	   einnig	   af	   einkennum	   kosningamiðaðra	   flokka	   og	  

samtyggingarflokka	  hjá	  henni.	  Markmið	   flokksins	  er	  að	  gæta	  áhrifa	  hjá	  hinu	  

opinbera	   og	   hann	   treystir	   aðallega	   á	   fjárframlög	   frá	   ríkinu	   en	   einungis	   að	  

takmörkuðu	   leyti	   frá	   félögum	   í	   flokknum.	   Því	   til	   stuðnings	   má	   benda	   á	  

ársreikninga	  flokksins.	  Þar	  kemur	  fram	  að	  hann	  treystir	  á	  framlög	  ríkisins	  langt	  

umfram	  framlög	  einstaklinga	  og	  lögaðila.53	  

3.1	  Rýmisat	  og	  eignarhald	  á	  málefnum	  
Eins	  og	  búið	  er	  að	  reifa	  í	  inngangshluta	  ritgerðarinnar	  er	  erfitt	  að	  setja	  fingur	  

á	  hvað	  hefur	  valdið	  fylgishruni	  íslenska	  jafnaðarmannaflokksins.	  Þær	  ástæður	  

kunna	  að	  vera	   fjölmargar	  og	  mismunandi	  eftir	   sjónarhorni	  hvers	  og	  eins.	  Til	  

þess	   að	   greina	   hvað	   orsakaði	   fylgishrun	   Samfylkingarinar	   verður	   hér	   eftir	  

notast	  við	  kenningarramma	  um	  rýmisat	  (e.	  spatial	  competition)	  og	  eignarhald	  

á	  málefnum	  (e.	  issue	  ownership).	  Báðar	  kenningar,	  þá	  einkum	  hin	  fyrrnefnda,	  

ganga	  út	  á	  það	  að	  til	  sé	  hugmyndafræðileg	  vídd	  eða	  ás	  sem	  við	  þekkjum	  sem	  

vinstri	  eða	  hægri	  hugmyndafræði.	  Gefið	  er	  að	  kjósendur	  geti	  með	  einum	  eða	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
51	  Samfylkingin,	  „Aðildarfélög	  Samfylkingarinnar.“	  	  
52	  Samfylkingin,	  „Um	  Samfylkinguna.“	  
53	  Ríkisendurskoðun,	  „Samfylkingin.	  Útdráttur	  úr	  ársreikningi	  2015.“	  

öðrum	   hætti	   skilgreint	   sig	   og	   stjórnmálaflokka	   út	   frá	   þessum	   ásum	   og	   að	  

hægt	   sé	  að	   kortleggja	   stjórnmálalegar	   skoðanir	  út	   frá	  því.	  Gengið	   verður	  út	  

frá	  þeim	  hefðbundnu	  víddum	  hér	  á	  eftir.	  

Stjórnmálaflokkar	  eru	  tól	   fyrir	   fólk	  sem	  á	  sér	   líkan	  hugmyndafræðilegan	  

bakgrunn	  til	  að	  leiða	  saman	  hesta	  sína	  og	  hámarka	  áhrif	  hugmyndafræðinnar	  

sem	   það	   stendur	   fyrir.	   Segja	  má	   að	   þar	   sé	   vettvangurinn	   til	   að	   skipuleggja	  

skoðanir	   fjöldans	   þannig	   að	   heildin	   geti	   haft	   áhrif	   á	   stefnumótun	   hins	  

opinbera.	   Þannig	   telur	   stjórnmálafræðiprófessorinn	   Klaus	   von	   Beyme	   að	   til	  

lengri	   tíma	   litið	   hafi	   stjórnmálaflokkar	   sem	  byggja	   á	   öflugri	   hugmyndafræði	  

átt	  mun	  auðveldara	  með	  að	  fastmóta	  sig	  og	  réttlæta	  tilvist	  sína.54	  	  

3.1.1	  Rýmisat	  (e.	  spatial	  competition)	  

Hugmyndafræðileg	   einkenni	   má	   flokka	   á	   fáeina	   máta.	   Í	   bókinni	   Political	  

parties	  and	  party	  systems	  nýtist	  Alan	  Ware	  við	  tvær	  kenningar	  til	  að	  skilgreina	  

hugmyndafræði	   stjórnmálaflokka.	   Í	   fyrsta	   lagi	   er	   það	   svokallað	   rýmisat	   (e.	  

spatial	   competition)	   stjórnmálaflokka	   sem	   rekja	   má	   til	   hugmynda	  

hagfræðingsins	   Anthony	   Downs.	   Í	   öðru	   lagi	   er	   það	   stofnanaleg	   nálgun	   (e.	  

Institutional	   approach)	   á	   hugmyndafræði	   flokka	   en	   þeirri	   kenningu	   hefur	  

áðurnefndur	  von	  Beyme	  haldið	  á	  lofti.55	  

Hinar	  hefðbundnu	  pólitísku	  víddir	  eru	  hafðar	   til	  hliðsjónar	  þegar	  kemur	  

að	  pólitísku	  rýmisati,	  þ.e	  hægri-‐	  og	  vinstristefna.	  Þannig	  vill	  Downs	  meina	  að	  

hver	  og	  einn	  þegn	  ætti	  að	  geta	  staðsett	  sig	  á	  hægri-‐vinstri	  kvarða	  og	  fundið	  

það	  stjórnmálaafl	  sem	  er	  sér	  næst.	  Í	  seinni	  tíð	  hafa	  fræðimenn	  á	  borð	  við	  Ian	  

Budge	   og	   David	   Robertson	   gengið	   lengra	   en	   Downs	   og	   fjölgað	   ásunum.	  

Tvíhyggjan	   sem	   felst	   í	   hefðbundnum	   hægri	   og	   vinstri	   skilgreiningum	   hefur	  

vikið	   fyrir	   fjölbreyttari	   víddum,	   t.d	   einangrunarhyggja	   gegn	   alþjóðahyggju.	  

Enn	   sem	   áður	   er	   hægt	   að	   lesa	   úr	   stefnuskrá	   stjórnmálaflokka	   hvar	   á	  

kvarðanum	  eða	  víddinni	  megi	  staðsetja	  þá.56	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
54	  Ware,	  Political	  Parties	  and	  Party	  Systems,	  bls.	  17	  
55	  Ware,	  Political	  Parties	  and	  Party	  Systems,	  bls.	  18-‐24.	  
56	  Ware,	  Political	  Parties	  and	  Party	  Systems,	  bls.	  18-‐20.	  

Stofnanaleg	  nálgun	  á	  hugmyndafræði	  stjórnmálaflokka	  hafnar	  því	  ekki	  að	  

skilgreina	  megi	  flokka	  á	  hægri/vinstri	  kvarða.	  Hins	  vegar	  haga	  flokkar	  sér	  ekki	  

einungis	   eftir	   hugmyndafræðilegri	   eftirspurn	   í	   samfélaginu	   heldur	   af	   eldri	  

sögu	   stofnananna	   og	   á	   hvaða	   forsendum	   flokkar	   voru	   stofnaðir.	   Þannig	  

verður	  að	  hafa	   í	  huga	  hvaða	  hagsmuni	   flokkarnir	  voru	  stofnaðir	   til	  að	  verja.	  

Von	  Beyme	  hefur	  á	  þessum	  grundvelli	  kortlagt	  Evrópska	  stjórnmálaflokka	  og	  

úthlutað	   þeim	   svokölluðum	   flokkafjölskyldum.	   Þar	   má	   nefna	   fjölskyldu	  

íhaldsflokka,	   jafnaðarmannaflokka,	   frjálslyndra	   flokka	   og	   svo	   framvegis.	  

Kenningin	  er	  ekki	  gallalaus	  en	  von	  Beyme	  viðurkennir	  að	  ekki	  allir	  flokkar	  falli	  

inn	  í	  skilgreiningu	  hans	  þó	  svo	  að	  flestir	  geri	  það.	  Þar	  nefnir	  hann	  sem	  dæmi	  

íslenska	  Kvennalistann	  sem	  féll	  ekki	  inn	  í	  neina	  hefðbundna	  flokkafjölskyldu.57	  

Af	   kenningum	   um	   rýmisat	   og	   stofnanalega	   nálgun	   verður	   sú	   fyrrnefnda	  

heldur	  til	  hliðsjónar.	  

3.1.2	  Eignarhald	  á	  málefnum	  (e.	  issue	  ownership)	  

Stjórnmálafræðiprófessorinn,	   John	   R.	   Petrocik,	   lagði	   fram	   kenninguna	   um	  

eignarhald	  á	  málefnum	  (e.	  issue	  ownership)	  sem	  grunn	  þess	  að	  flokkar	  öðlist	  

traust	   kjósenda	   og	   þar	   af	   leiðandi	   atkvæði	   þeirra.	   Eignarhaldið	   felst	   í	   því	  

hverjum	   kjósendur	   treysti	   fyrir	   hvaða	   málaflokki	   fyrir	   sig.	   Petrocik	   skoðar	  

sérstaklega	   kosningabaráttur	   í	   Bandaríkjunum	   og	   hvernig	   þeim	   er	   háttað.	  

Hvernig	   stjórnmálaflokkar	   staðsetja	   sig	  málefnalega	   til	  þess	  að	  öðlast	   traust	  

kjósandans	  umfram	  mótherjann.	  

Eignarhaldið	   er	   ekki	   einungis	   á	   þeim	   málefnum	   sem	   stjórnmálaflokkar	  

hafa	   fram	   að	   færa	   heldur	   einnig	   á	   þeim	   vandamálum	   samfélagsins	   sem	  

flokkunum	  er	  tileinkað.	  Því	  til	  stuðning	  má	  nefna	  að	  skoðanakönnun	  á	  vegum	  

Gallup	  í	  Bandaríkjunum	  segir	  okkur	  að	  Bandaríkjamenn	  telja	  George	  W.	  Bush,	  

fyrrverandi	   forseta	   Bandaríkjanna,	   bera	   meiri	   ábyrgð	   á	   efnahagslegum	  

óförum	   Bandaríkjanna	   eftir	   árið	   2008	   heldur	   en	   Barack	   Obama,	   eftirmanns	  

hans.58	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
57	  Ware,	  Political	  Parties	  and	  Party	  Systems,	  bls.	  21-‐24.	  
58	  Saad,	  „Bush	  Still	  Leads	  Obama	  in	  Blame	  for	  U.S.	  Economic	  Troubles.“	  

Jafnvel	  þó	  að	  könnunin	  hafi	  verið	  framkvæmd	  átta	  árum	  eftir	  að	  Bush	  lét	  

af	  embætti	  sem	  forseti	  Bandaríkjanna.	  Því	  má	  túlka	  þessa	  niðurstöðu	  sem	  svo	  

að	   almenningur	   hefi	   eignað	   George	  W.	   Bush	   vandamálið	   „efnahagskreppa“	  

og	   hagi	   sínu	   atkvæði	   eftir	   því.	   Vantraust	   á	   Bush,	   og	   þar	   af	   leiðandi	   á	  

Repúblikanaflokkinn,	   í	   málaflokknum	   „efnahagsmál“	   þýðir	   jafnframt	   að	  

keppinautum	   þeirra,	   Demókrötum	   og	   Barack	   Obama,	   fyrrverandi	  

Bandaríkjaforseta,	  er	  fremur	  treyst	  fyrir	  málaflokknum	  og	  öðlast	  þeir	  þannig	  

eignarhald	   á	   honum.	   Þá	   felst	   í	   kenningu	   Petrocik	   að	   flokkar	   geti	   öðlast	  

orðspor	   fyrir	   því	   að	   eiga	   sér	   sína	   málaflokka.	   Hann	   nefnir	   til	   dæmis	   að	  

kjósendur	   í	   Bandaríkjunum	   tengi	   Repúblikana	   heldur	   við	   varnarmál	   og	  

löggæslumál	   á	   meðan	   kjósendur	   tengi	   Demókrataflokkinn	   heldur	   við	  

menntamál	  og	  velferðarmál.59	  	  

3.1.3	  Niðurstaða	  

Nota	   má	   kenningar	   Downs	   um	   rýmisat	   (e.	   spatial	   competition)	   og	  

kenningu	   Petrocik	   um	   eignarhald	   á	   málefnum	   (e.	   issue	   ownership).	   Til	   að	  

skýra	  þar	  hversvegna	  flokkar	  missa	  stöðu	  sína	  og	  dala	  á	  kostnað	  annarra	  sem	  

hafa	  orðið	  ofan	  á	  í	  rýmisati	  eða	  náð	  að	  eigna	  sér	  hugmyndir	  þeirra.	  

Jafnframt	   má	   snúa	   eignarhaldinu	   á	   málefnum	   við	   og	   eigna	  

stjórnmálaflokkum	   vandamál	   sem	   herja	   á	   samfélagið	   líkt	   og	   rakið	   var	   með	  

George	  W.	  Bush,	   fyrrverandi	   forseta	  Bandaríkjanna,	  og	  efnahagsmálin	  hér	  á	  

undan.	  

Til	   þess	   að	   skilja	   hnignun	   Samfylkingarinnar	   má	   einmitt	   nýta	   þessar	  

kenningar.	   Hvar	   á	   veginum	   missti	   Samfylkingin	   eignarhaldið	   á	   málefnum	  

sínum?	   Hvar	   í	   ferlinu	   var	   henni	   eignað	   vandamál?	   Hverjir	   gera	   nú	   tilkall	   til	  

málalfokkanna	   sem	  Samfylkingin	  hafði	  áður	  eignaði	   sér?	  Því	   verður	   svarað	   í	  

seinni	  köflum.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
59	  Petrocik,	  „Issue	  Ownership	  in	  Presidential	  Elections,“	  bls.	  825-‐828.	  

4.1	  Jafnaðarmannaflokkar	  
Jafnaðarmannaflokkar	   í	   Evrópu	   eiga	   rætur	   sínar	   að	   rekja	   til	  

verkalýðshreyfingarinnar	   og	   hafa	   skipulagt	   sig	   utan	   um	   verkalýðsstéttina.	  

Þannig	  hófu	  jafnaðarmenn	  og	  sósíalistar	  vegferð	  sína	  á	  grunvelli	  þess	  að	  skora	  

valdastéttir	   iðnvæddra	   samfélaga	   á	   hólm.	   Markmið	   jafnaðarmanna	   var	   að	  

tryggja	  verkamönnum	  grundvallarréttindi.	  Það	  áttu	   jafnaðarmenn	  sammerkt	  

með	   mörgum	   flokkum	   frjálslyndra	   en	   það	   sem	   aðskildi	   jafnaðarmenn	   og	  

sósíalista	  frá	  frjálslyndum	  og	   íhaldsmönnum	  var	  áherslan	  á	  að	  verkalýðurinn	  

tæki	  yfir	  getu	  samfélagsins	  til	  framleiðslu	  sem	  og	  áhersla	  á	  alþjóðahyggju.60	  	  

Á	  millistríðsárunum	  kom	   fram	   klofningur	   í	   hreyfingu	   jafnaðarmanna	  og	  

flokkar	  kommúnista	  fóru	  að	  spretta	  fram	  á	  sjónarsviðið.	  Óþolinmæði	  og	  trú	  á	  

samfélagslega	  byltingu	  dreif	  kommúnista	  áfram	  á	  meðan	  jafnaðarmenn	  voru	  

skuldbundnir	   hinni	   lýðræðislegu	   og	   stofnanalegu	   hugmyndafræði	   um	   hæga	  

og	  bítandi	  breytingu	  frá	  kapítalísku	  samfélagi	  yfir	  í	  samfélag	  félagshyggju.	  Þar	  

lét	  reyna	  á	  rýmisatið	  á	  vinstri	  væng	  stjórnmálanna	  en	  fyrir	  tilkomu	  róttækra	  

kommúnista	  áttu	  jafnaðarmenn	  og	  sósíalistar	  vinstri	  væng	  stjórnmálanna	  útaf	  

fyrir	  sig.61	  	  

4.1.1	  Blandaður	  efnahagur	  og	  jafnaðarmennska	  	  

Á	  millistríðsárunum	  var	  vægi	  jafnaðarmanna	  lítið,	  að	  Svíþjóð	  undanskilinni,	  og	  

áhrif	   þeirra	   til	   að	   vera	   mótandi	   í	   samfélaginu	   takmarkað.	   Það	   var	   í	   kjölfar	  

seinni	   heimsstyrjaldar	   sem	   jafnaðarmenn	   festa	   trúna	   á	   frjálslynt	   lýðræði	   í	  

sessi	   og	   yfirgefa	   hugmyndir	   um	   algera	   félagsvæðingu	   efnahagskerfisins.	   Í	  

staðinn	  taka	  þeir	  upp	  hugmyndir	  um	  blandaðan	  efnahag	  á	  borð	  við	  þær	  sem	  

hagfræðingurinn,	  John	  Maynard	  Keynes,	  hafði	  talað	  fyrir.	  Þar	  mætti	  segja	  að	  

hismið	   hafi	   skilið	   sig	   frá	   kjarnanum	  en	  margir	   vilja	  meina	   að	   hinir	   eiginlegu	  

jafnaðarmannaflokkar	   (e.	   social	   democratic	   parties)	   hafi	   orðið	   til	   við	   þessi	  

vatnaskil.62	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
60	  Ware,	  Political	  Parties	  and	  Party	  Systems,	  bls.	  33-‐34.	  
61	  Ware,	  Political	  Parties	  and	  Party	  Systems,	  bls.	  33-‐34.	  
62	  Ware,	  Political	  Parties	  and	  Party	  Systems,	  bls.	  33-‐34.	  



	  

	  29	  

Skilgreining	   á	   sósíalisma,	   jafnaðarstefnu	   og	   frjálslyndri	   jafnaðarstefnu	  

hafa	   þó	  ólíkar	  merkingar	   í	   hverju	   ríki	   fyrir	   sig	   þó	  þær	   séu	  náskyldar.	   Þessar	  

skilgreiningar	   snúast	   gjarnan	   um	   það	   hversu	   skuldbundinn	   flokkurinn	   er	  

verkalýðshreyfingu	  viðkomandi	  ríkis	  en	  það	  samband	  getur	  verið	  æði	  misjafnt	  

eftir	   ríkjum.	   Í	   sumum	   ríkjum	   er	   sterk	   tenging	   þar	   á	   milli,	   sumir	  

jafnaðarmannaflokkar	  hafa	  tekið	  markviss	  skref	  til	  að	  minnka	  þessi	  tengsl	  líkt	  

og	  breski	  Verkamannaflokkurinn	  og	  þá	  eru	  aðrir	   jafnaðarmannaflokkar	  með	  

lítil	  sem	  engin	  tengsl	  við	  verkalýðshreyfinguna	  líkt	  og	  á	  Íslandi.63	  64	  

4.1.2	  Þriðja	  leiðin	  

Enn	  ein	  stökkbreytingin	  á	   jafnaðarstefnunni	  átti	  sér	  stað	  á	  níunda	  og	  tíunda	  

áratug	   tuttugustu	   aldar.	   Eftir	   vaxandi	   áhuga	   og	   fylgi	   við	   hugmyndir	  

frjálshyggjunnar	   sem	   marka	   má	   meðal	   annars	   með	   árangri	   Margaret	  

Thatcher,	   fyrrverandi	   forsætisráðherra	   Betlands,	   og	   Ronald	   Reagan,	   fyrrum	  

Bandaríkjaforseta,	  brugðust	  jafnaðarmannaflokkar	  við	  með	  því	  að	  fjarlægjast	  

enn	   frekar	  hugmyndina	  um	  opinbert	  eignarhald	  á	   fyrirtækjum.	  Þar	  er	   ríkinu	  

ætlað	   sterkt	   eftirlitshlutverk	   með	   frjálslyndum	   markaði.	   Þessi	   þróun	  

jafnaðarstefnunnar	  er	  gjarnan	  eignuð	  Tony	  Blair,	  fyrrverandi	  forsætisráðherra	  

Bretlands,	  og	  er	  gjarnan	  kölluð	  þriðja	  leiðin.	  Með	  þessu	  færðu	  jafnaðarmenn	  

sig	   lengra	   inn	   á	   miðjuna	   og	   mögulega	   til	   þess	   að	   höfða	   í	   meiri	   mæli	   til	  

frjálslyndrar	  millistéttar	  sem	  fór	  sívaxandi.65	  

4.1.3	  Niðurstaða	  

Jafnaðarmannaflokkar	  eiga	  rætur	  að	  rekja	  til	  verkalýðshreyfinganna	  í	   lok	  19.	  

Aldar.	   Upphaflega	   voru	   flokkarnir	   tól	   verkalýðshreyfinganna	   til	   að	   tryggja	  

verkamönnum	  grundvallarréttindi.	  Kjarni	  hreyfingarinnar	  var	  stéttarbaráttan.	  

Í	   kjölfar	   seinni	   heimstyrjaldarinnar	   fer	   jafnaðarmannahreyfingin	   í	   Evrópu	   að	  

eflast.	   Hún	   tekur	   frjálslyndu	   lýðræði	   fagnandi	   og	   hverfur	   frá	   félagsvæðingu	  

efnahagsins.	   Þarna	   missa	   margir	   jafnaðarmannaflokkarnir	   tengsl	   sín	   við	  

verkalýðshreyfinguna.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
63	  Ware,	  Political	  Parties	  and	  Party	  Systems,	  bls.	  35.	  
64	  Guðjón	  Friðriksson,	  Úr	  fjötrum,	  bls.	  218,	  219.	  
65	  Ware,	  Political	  Parties	  and	  Party	  Systems,	  bls.	  35.	  

Þriðja	   leiðin	  markaði	   þáttaskil	   í	   hreyfingu	   jafnaðarmanna.	   Eftir	   árangur	  

frjálshyggjunnar	   undir	   lok	   20.	   aldar	   þurfa	   jafnaðarmenn	   að	   endurskilgreina	  

hreyfinguna	  til	  að	  mæta	  nýjum	  veruleika.	  Þarna	  byrja	  jafnaðarmenn	  að	  höfða	  

í	  meira	  mæli	  til	  frjálslyndrar	  og	  sívaxandi	  millistéttar	  auk	  þess	  sem	  þeir	  opna	  á	  

hugmyndir	  um	  að	  útvista	  einokun	  ríkisins	  á	  þjónustu	  til	  einkaaðila.	  

Eitt	   af	   því	   sem	   hefur	   haft	   áhrif	   á	   flokkakerfið	   og	   fylgi	  

jafnaðarmannaflokka,	  auk	  annarra	  flokka,	  eru	  breytingar	  á	  hollustu	  kjósenda	  

við	  kerfið	  sem	  slíkt.	  Um	  miðbik	  20.	  aldar	  hóf	   flokkspólitíska	  valdakerfið	  sem	  

treysti	  áður	  á	  sterkar	  flokksstofnanir,	  fjöldaþátttöku	  og	  stöðugt	  fylgi	  að	  fara	  á	  

meiri	   hreyfingu.	   Fyrir	   þann	   tíma	   gátu	   flokkar	   yfirleitt	   treyst	   á	   “frosið”	   fylgi.	  

Breytingar	   á	   fylgi	   stjórnmálaflokka	   var	   ekki	   stórkostlegt	   nema	   í	   ríkjum	   sem	  

voru	  að	  glíma	  við	  einhvers	  konar	  áföll,	   líkt	  og	  Þýskaland	  í	  kjölfar	  kreppunnar	  

miklu.	  	  

Í	  flestum	  vestrænum	  lýðræðisríkjum	  má	  í	  seinni	  tíð	  finna	  einhvers	  konar	  

merki	   um	   minni	   flokkshollustu	   og	   hreyfingar	   á	   atkvæðum	   á	   milli	  

stjórnmálaflokka	  þó	  svo	  að	  ekki	  sé	  hægt	  að	  alhæfa	  um	  að	  það	  gerist	   í	  öllum	  

ríkjum	   sem	   styðjast	   við	   frjálslynt	   fulltrúalýðræði.66	   Ýmislegt	   veldur	   þessari	  

hreyfingu	  en	  það	  má	  einna	  helst	  nefna	  breytingu	  á	  samsetningu	  samfélagsins	  

sem	  kallar	  á	  nýjar	  áherslur.	  Þar	  hafa	  innflytjendur	  og	  nýjar	  kynslóðir	  kjósenda	  

mikil	  áhrif.	  Nýjar	  áherslur	  í	  breyttu	  samfélagi	  kalla	  á	  nýja	  flokka	  sem	  reyna	  á	  

rýmisatið	   (e.	   spatial	   competition)	   á	   hægri-‐vinstri	   kvarðanum.67	   Þetta	   hefur	  

ekki	   síst	   haft	   áhrif	   á	   jafnaðarmannaflokka	   sem	   treystu	   áður	   fyrr	   á	   þetta	  

„frosna“	  fylgi.	  

4.2	  Saga	  Samfylkingnarinnar	  
Vinstrivængur	   íslenskra	   stjórnmála	   hefur	   einkennst	   af	   mikilli	   fjölbreytni	   og	  

flokkabrotum.	   Síðastliðna	   áratugi	   hafa	   fjölmörg	   framboð	   kennt	   sig	   við	  

vinstristefnu	   og	   jafnaðarmennsku.	   Má	   þar	   nefna	   Alþýðuflokkinn,	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
66	  Ware,	  Political	  Parties	  and	  Party	  Systems,	  bls.	  213-‐217.	  
67	  Ware,	  Political	  Parties	  and	  Party	  Systems,	  bls.	  220-‐226.	  

Alþýðubandalagið,	   Þjóðvaka,	   Bandalag	   jafnaðarmanna,	   Samtök	   frjálslyndra	  

og	   vinstri	   manna	   og	   fleiri.	   Þessi	   þrönga	   staða	   hefur	   gjarnan	   dreift	   fylginu	  

mikið	   og	   hefur	   gert	   flokkunum	   á	   miðju	   og	   hægri	   hlið	   stjórnmálanna	  

auðveldara	   fyrir	   vikið	   að	   halda	   um	   stjórnartaumana.68	   Það	   er	   á	   þessum	  

tvístraða	  grunni	  sem	  Samfylkingin	  verður	  til.	  

4.2.1	  R-‐listinn	  og	  Gróska	  -‐	  undanfari	  Samfylkingarinnar	  

Þann	  18.	  janúar	  1997	  komu	  fulltrúar	  ungliðahreyfinga	  vinstriflokkanna	  saman	  

í	   Loftkastalanum	   í	   Reykjavík	   til	   að	   stofna	   stjórnmálasamtökin	   Grósku.	  

Samtökunum	  var	  ætlað	  að	  knýja	  á	  um	  formlega	  sameiningu	  vinstriflokkanna	  

en	   tilraun	  um	  kosningabandalag	   sömu	   flokka	  auk	  Framsóknarflokksins	  hafði	  

gefist	  vel	  með	  framboði	  R-‐listans	  árið	  1994.69	  70	  Björgvin	  G.	  Sigurðsson,	  einn	  

forsprakka	  Grósku	  sagði	  í	  viðtali	  við	  Helgarpóstinn	  að	  meira	  sameini	  þessi	  öfl	  

en	  sundri:	  	  

Það	   er	   svo	  margt	   sem	   sameinar	   og	   fátt	   sem	   sundrar.	   Það	   er	   hægt	   að	  
komast	  að	  samkomulagi	  um	  stórmál	  eins	  og	  Evrópusambandið	  og	  Nató,	  
málefni	   sem	  menn	   segja	   að	   sundri	   jafnaðarmönnum.	   Við	   viljum	   sýna	  
fram	  á	  að	  svo	  sé	  alls	  ekki.71	  

Það	  er	  á	  þessum	  vel	  heppnaða	  grunni	  Grósku	  og	  R-‐Listans	  sem	  viðræður	  um	  

stofnun	  Samfylkingarinnar	  fóru	  á	  skrið.	  Fólk	  trúði	  því	  að	  með	  samstilltu	  átaki	  

væri	  hægt	  að	  binda	  endi	  á	  ægivald	  Sjálfstæðisflokksins.	  Þannig	  rifjar	  Björgvin	  

upp	   andann	   sem	  umlukti	  Grósku	  og	  R-‐Listann	   í	   grein	   18	   árum	  eftir	   stofnun	  

Grósku.	   Þar	   segir	   hann	   tilraunina	   standa	   á	   dapurlegum	   stað	   öllum	   þessum	  

árum	  síðar.	  .72	  

4.2.3	  Stofnun	  Samfylkingarinnar	  

Samfylkingin	  var	  stofnuð	  upp	  úr	  síðustu	  aldamótum	  með	  það	  að	  leiðarljósi	  að	  

sameina	  þá	  fjölmörgu	  vinstri	  flokka	  sem	  bitust	  um	  bestu	  bitana	  á	  vinstri	  væng	  

íslenskra	  stjórnmála.	  Ef	  kenningar	  um	  rýmisat	  eru	  færðar	  yfir	  á	  íslensku	  vinstri	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
68	  Hagstofa	  Íslands,	  „Úrslit	  alþingiskosninga	  1963-‐2016.“	  
69	  Vikublaðið,	  „Stefnuyfirlýsing	  Reykjavíkurlistans.“	  
70	  Dagblaðið	  -‐	  Vísir,	  30.	  maí	  1994.	  
71	  Helgarpósturinn,	  „Stærsta	  skref	  í	  íslenskum	  stjórnmálum	  í	  hálfa	  öld.“	  
72	  Björgvin	  G.	  Sigurðsson,	  „Gróska	  í	  17	  ár	  –	  sundrungin	  hin	  síðari	  og	  nýtt	  upphaf.“	  

flokkana	   fyrir	   stofnun	   Samfylkingarinnar	   má	   vel	   sjá	   áhrif	   þess	   á	   fylgi	  

flokkanna,	   enda	   vinstri	   flokkarnir	   fyrir	   stofnun	   Samfylkingarinnar	   yfirleitt	  

nokkuð	   fylgislægri	   en	   keppinautarnir	   á	   miðjunni	   og	   til	   hægri.73	   Yfirlýst	  

markmið	  með	  stofnun	  Samfylkingarinar	  var	  einmitt	  að	  gera	  út	  af	  við	  rýmisatið	  

á	   vinstri	   vængnum	   og	   skora	   Sjálfstæðisflokkinn	   á	   hólm	   sem	   hafði	   frá	  

lýðveldisstofnun	   landsins	   verið	   stærsti	   flokkurinn	   í	   íslenskum	   stjórnmálum.	  

Gjarnan	  var	   talað	  um	  samfylkingu	  vinstri	  manna	  með	  stóru	  “S-‐i”	  þegar	   rætt	  

var	   um	   sameiginlegan	   flokk	   á	   vinstri	   vængnum	   en	   hugsanlega	  má	   segja	   að	  

það	   ferli	   hafi	   formlega	   hafist	   árið	   1997	   þegar	   Alþýðuflokkurinn	   og	   Þjóðvaki	  

sameinuðust	  um	  einn	  þingflokk.74	  	  

Að	  stofnun	  Samfylkingarinnar	  komu	  alls	   fjórir	   flokkar:	  Alþýðuflokkurinn,	  

Alþýðubandalagið,	  Þjóðvaki	  og	  Samtök	  um	  Kvennalista.75	  Þrátt	  fyrir	  formlega	  

aðkomu	   flokkanna	   fjögurra	  að	  Samfylkingunni	   var	  nokkur	  hópur	  þingmanna	  

og	   áhrifafólks	   sem	   leitaði	   í	   aðra	   flokka	   og	   stofnuðu	   meðal	   annars	   Vinstri	  

hreyfinguna	  grænt	  framboð.76	  Líklega	  má	  segja	  að	  Alþýðuflokkurinn	  hafi	  verið	  

helsti	  pólitíski	  undanfari	  Samfylkingarinnar	  þrátt	  fyrir	  að	  flokkarnir	  sem	  komu	  

að	  stofnun	  hennar	  gerðu	  það	  á	   jafnréttisgrundvelli.	  Alþýðuflokkurinn	  kallaði	  

sig	   jafnaðarmannaflokk	   Íslands	   sem	   Samfylkingin	   tók	   síðar	   upp	   í	   opinberu	  

heiti	   sínu	   árið	   2013.77	   Eftir	  misjafnlega	   gagnlegar	   viðræður	  mánuði	   og	   ár	   á	  

undan	   var	   Samfylkingin	   stofnuð	   í	   Borgarleikhúsinu	  þann	  5.	  maí	   árið	   2000.78	  

Össur	  Skarphéðinsson	  var	  kosinn	  formaður	  en	  hann	  hafði	  setið	  á	  Alþingi	  fyrir	  

Alþýðurflokkinn	  og	  Margrét	   Frímannsdóttir	  úr	  Alþýðubandalaginu	  hlaut	   kjör	  

sem	  varaformaður.	  	  

Þrátt	   fyrir	   að	   flokkurinn	   væri	   formlega	   stofnaður	   árið	   2000	   bauð	   hann	  

fram	   sem	   bandalag	   í	   alþingiskosningunum	   árið	   1999.	   Bandalagið	   undir	  

formerkjum	  Samfylkingarinnar	  fékk	  26,8%	  í	  kosningunum	  árið	  1999	  og	  þóttu	  

það	  heldur	  slæleg	  úrslit	  fyrir	  sameinaðan	  vinstri	  væng	  þar	  sem	  það	  var	  minna	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
73	  Hagstofa	  Íslands,	  „Úrslit	  alþingiskosninga	  1963-‐2016.“	  
74	  mbl.is,	  „Þingflokkar	  Alþýðuflokks	  og	  Þjóðvaka	  verða	  sameinaðir	  í	  haust.“	  
75	  Þingræði	  á	  Íslandi	  Stefanía	  bls.245	  
76	  Morgunblaðið,	  „Reynt	  að	  skáka	  þeim	  stóru.“	  
77	  RÚV,	  „Nafni	  Samfylkingarinnar	  breytt.“	  
78	  mbl.is,	  „Hópur	  kvenna	  íhugar	  úrsögn.“	  

en	  samanlagt	  fylgi	  gömlu	  A-‐flokkana	  var	  iðulega.79	  Hér	  má	  hins	  vegar	  benda	  á	  

að	   varla	   var	   hægt	   að	   tala	   um	   sameinaðan	   vinstri	   væng	   þar	   sem	   Vinstri	  

hreyfingin	   grænt	   framboð	   bauð	   einnig	   fram	   og	   hlaut	   rúmlega	   níu	   prósent	  

atkvæða.80	  

4.2.4	  Samfylkingin	  sem	  jafnaðarmannaflokkur	  Íslands	  

Samfylkingin	   skilgreindi	   sig	   allt	   frá	   upphafi	   sem	   jafnaðarmannaflokk	   en	   í	  

stefnuyfirlýsingu	  Samfylkingarinnar	  frá	  stofnfundinum	  segir	  meðal	  annars:	  	  

Samfylkingin	   er	   stjórnmálaflokkur	   sem	   aðhyllist	   markmið	   og	   leiðir	  
jafnaðarstefnunnar.	  Stefna	  flokksins	  og	  störf	  byggjast	  á	  frelsi	  og	  lýðræði,	  
kvenfrelsi,	   jafnrétti	   og	   samábyrgð.	   Í	   samræmi	   við	   stefnu	   sína	   hyggst	  
flokkurinn	   eiga	   náið	   samstarf	   við	   verkalýðshreyfinguna	   og	   frjáls	  
félagasamtök,	  og	  vinna	  með	  öðrum	  jafnaðarflokkum	  á	  alþjóðavettvangi	  
...	   Við	   viljum	   að	   jöfnuður	   verði	   tryggður	   með	   samhjálp.	   Allir	   þegnar	  
samfélagsins	   eiga	   rétt	   á	   heilbrigðisþjónustu,	   menntun	   og	   annarri	  
samfélagslegri	  þjónustu	  óháð	  efnahag.81	  	  

Þannig	  markar	   Samfylkingin	   sér	   stöðu	   sem	   klassískur	   jafnaðarmannaflokkur	  

en	  einnig	  sem	  lýðræðis-‐	  og	  frelsissinnaður	  flokkur.	  Ef	  stjórnmálaályktanir	  frá	  

landsfundum	  flokksins	  eru	  skoðaðar	  má	  sjá	  að	  leiðarstefið	  er	  jöfnuður	  og	  að	  

Samfylkingin	   sé	   jafnaðarmannaflokkur	   Íslands.	   Þar	   er	   mikið	   gert	   úr	   því	   að	  

Samfylkingin	   sé	   kyndilberi	   norrænnar	   jafnaðarstefnu	   á	   Íslandi	   sem	   er	  

grunnurinn	   að	   velferðarsamfélaginu	   sem	   við	   þekkjum	   á	   norðurlöndum	   í	  

dag.82	  

4.2.5	  Samfylkingin	  sem	  þriðja	  leiðin	  

Sumir	  telja	  að	  daður	  Samfylkingarinnar	  við	  þriðju	  leiðina	  í	  anda	  Tony	  Blair	  hafi	  

orðið	   henni	   fjötur	   um	   fót.83	   Í	   stefnuyfirlýsingunni	   frá	   stofnfundinum	   eru	  

slegnir	   tónar	   sem	   tengja	   mætti	   við	   „þriðju	   leiðina“	   þar	   sem	  

einstaklingsjónarmið	  og	  frelsið	  eru	  í	  fyrirrúmi:	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
79	  Hagstofa	  Íslands,	  „Úrslit	  alþingiskosninga	  1963-‐2016.“	  
80	  Dómsmálaráðuneytið,	  „Úrslit	  alþingiskosninga	  1963-‐1999.“	  
81Samfylkingin,	  „Manifesto	  Samfylkingarinnar	  2000.“	  
82	  Samfylkingin,	  „Ályktanir.“	  
83	  Árni	  Páll	  Árnason,	  „Is	  6%	  The	  New	  Norm	  For	  The	  Progressive	  Left?“	  

Það	   er	   grundvallarsjónarmið	   Samfylkingarinnar	   að	   sérhverjum	  
einstaklingi	   verði	   tryggð	   skilyrði	   til	   að	   rækta	   hæfileika	   sína	   og	   nýta	   í	  
þágu	   eigin	   velferðar,	   samfélags	   síns	   og	   komandi	   kynslóða.	   Við	   viljum	  
frelsi	   einstaklingsins	   sem	   frelsi	   allra	   einstaklinga,	   óháð	   kyni,	   kynþætti,	  
trúar-‐	   og	   stjórnmálaskoðunum,	   félagslegum	   uppruna	   eða	   öðrum	  mun	  
manna.	  Við	  teljum	  að	  frelsi	   fylgi	  ábyrgð	  gagnvart	  frelsi	  annarra,	  ábyrgð	  
sem	   ber	   að	   tryggja	   með	   mótun	   heilbrigðra	   félagstengsla.	   Við	   viljum	  
samfélag	   sem	   geri	   sérhverjum	   einstaklingi	   kleift	   að	   njóta	   fjölbreyttra	  
lífstækifæra	  og	  að	  læra	  um	  leið	  að	  veita	  öðrum	  slíkt	  hið	  sama.84	  

Sama	  má	  segja	  um	  fyrstu	  kosningastefnu	  flokksins	  árið	  2003.	  Þar	  er	  opnað	  á	  

skattalækkanir	  og	  nýtingu	  komandi	  hagvaxtarskeiðs.85	   Færa	  má	   rök	   fyrir	  því	  

að	   með	   ofangreindu	   hafi	   Samfylkingin	   frá	   upphafi	   hallast	   meira	   í	   átt	   að	  

„þriðju	   leiðinni“	   líkt	   og	   Verkamannaflokkurinn	   í	   Bretlandi	   undir	   stjórn	   Tony	  

Blairs	   hafði	   gert.	   Raunar	   er	   kannski	   umdeild	   Borgarnesræða	   Ingibjargar	  

Sólrúnar	   Gísladóttur,	   sem	   þá	   var	   forsætisráðherraframbjóðandi	   flokksins,	  

mest	  einkennandi	  vitnisburður	  þess	  að	  flokkurinn	  hefði	  tekið	  þriðju	  leið	  Tony	  

Blair	  og	  Bill	  Clinton	  opnum	  örmum.	  	  

Í	   ræðu	   sinni	   sagði	   hún	   að	   krafa	   væri	   um	   að	   gefa	   stjórnmálum	   og	  

stjórnmálaflokkum	  nýtt	  inntak.	  Liður	  í	  því	  væri	  að	  hörfa	  frá	  átakastjórnmálum	  

yfir	   í	   samræðustjórnmál	   og	   nefndi	   þar	   dæmi	   um	   póstkosningu	   innan	  

Samfylkingarinnar	   um	   að	   setja	   aðild	   að	   Evrópusambandinu	   á	   stefnuskrá	  

flokksins	  og	  allsherjarkosningu	  um	  veru	  Reykjavíkurflugvallar	   í	  Vatnsmýrinni.	  

Þá	   stillti	   hún	   Samfylkingunni	   upp	   sem	   frjálslyndu	   lýðræðisafli	   gegn	  

Sjálfstæðisflokknum	  sem	  aðhylltist	  stjórnlynt	  lýðræði.86	  87	  88	  	  

4.2.6	  Fyrsta	  sinn	  í	  ríkisstjórn	  

Þrátt	   fyrir	   brostnar	   væntingar	   um	   algerlega	   sameinaðan	   vinstri	   væng	   gátu	  

jafnaðarmenn	   glaðst	   yfir	   því	   að	   fram	   virtist	   vera	   komið	   afl	   sem	   gat	   skorað	  

Sjálfstæðisflokkinn	   á	   hólm.	   Í	   fyrstu	   alþingiskosningunum	   eftir	   formlega	  

stofnun	  flokksins,	  árið	  2003,	  nartaði	  flokkurinn	  í	  hæla	  Sjálfstæðisflokksins	  og	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
84	  Samfylkingin,	  „Stefnuyfirlýsing	  Samfylkingarinnar.“	  
85	  Samfylkingin,	  „Stjórnmálaályktun	  Samfylkingarinnra	  2003,“	  bls.	  1.	  
86	  Dagblaðið	  Vísir	  -‐	  DV,	  10.	  febrúar	  2003.	  
87	  Fréttablaðið,	  „Mikil	  fylgissveifla	  frá	  stjórnarflokkunum.“	  
88	  Samfylkingin,	  „Frjálst	  lýðræði.“	  

hlaut	  31	  prósent	  atkvæða	  en	  Sjálfstæðisflokkurinn	  33	  prósent.	  Í	  kjölfarið	  átti	  

Samfylkingin	  um	  þrjátíu	  prósenta	  fylgi	  að	  fagna	  í	  nokkur	  ár.	  Það	  var	  afrek	  sem	  

vinstri	  flokkar	  á	  Íslandi	  höfðu	  hingað	  til	  ekki	  getað	  státað	  sig	  af	  til	  fjölda	  ára.89	  

Eftir	   kosningarnar	   2007	   þar	   sem	   Samfylkingin	   missti	   tvö	   sæti	   eftir	   að	   hafa	  

fengið	   einungis	   26,7%	   greiddra	   atkvæða	   myndaði	   Samfylkingin	   ríkisstjórn	  

með	  Sjálfstæðisflokknum	  en	  sú	  ríkisstjórn	  entist	  einungis	  í	  tvö	  ár.90	  

4.2.7	  Bankahrun	  og	  vinstristjórn	  

Í	   kjölfar	   efnahagshrunsins	   á	   haustmánuðum	   2008	   var	   mikil	   ólga	   í	   landinu,	  

mótmæli	  daglega	  og	  krafist	  var	  nýrra	  kosninga.	  Það	   fór	   svo	  að	  Samfylkingin	  

og	  Sjálfstæðisflokkurinn	   rufu	  þing	  og	  boðað	  var	   til	   kosninga	  á	   vormánuðum	  

2009.	   Í	   þeim	   kosningum	   varð	   Samfylkingin	   stærsti	   flokkur	   landsins	   eftir	   að	  

Sjálfstæðisflokkurinn	  beið	  afhroð	  í	  kosningunum.	  Því	  næst	  hafði	  Samfylkingin	  

forystu	   til	   að	   mynda	   „fyrstu	   hreinu	   vinstristjórn	   landsins“	   undir	   forsæti	  

Jóhönnu	   Sigurðardóttur.91	   Það	   var	   ljóst	   að	   um	   erfiða	   tíma	   í	   Íslandssögunni	  

væri	   að	   ræða	   í	   forsætisráðherratíð	   Jóhönnu	   Sigurðardóttur	   og	   einkenndist	  

kjörtímabilið	   af	   að	   koma	   Íslandi	   aftur	   á	   kjölinn	  eftir	   efnahagshrunið.	  Margir	  

þrýstu	   á	   uppgjör	   við	   ríkisstjórnarsamstarfið	   við	   Sjálfstæðisflokkinn	   og	  

Samfylkingin	  lét	  gera	  skýrslu	  með	  tillögum	  til	  umbóta	  í	  flokknum	  eftir	  áfallið	  

sem	   fylgdi	   efnahagshruninu.	   Jafnframt	   bað	   flokkurinn	   þjóðina	   afsökunar	   á	  

þætti	  sínum	  í	  hruninu.92	  93	  

Tveir	   stórir	   þættir	   einkenndu	   þetta	   uppgjör	   við	   efnahagshrunið.	   Annar	  

þátturinn	  var	  Landsdómsmálið,	  þar	   sem	  vilji	   var	  meðal	   stjórnarflokkanna	  að	  

draga	   forsvarsfólk	   síðustu	   ríkisstjórnar	   fyrir	   Landsdóm	   á	   grundvelli	   laga	   um	  

ráðherraábyrgð.	   Hinn	   var	   Icesave-‐málið	   sem	   átti	   eftir	   að	   reynast	  

ríkisstjórninni	  erfitt.	  

Í	   kjölfar	   efnahagshrunsins	   kom	  upp	   sú	   krafa	   að	   stjórnmálamenn	  þyrftu	  

að	   sæta	   ábyrgð	   vegna	   efnahagshrunsins.	   Hluti	   þingmannanefndar	   um	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
89	  Hagstofa	  Íslands,	  „Úrslit	  alþingiskosninga	  1963-‐2016.“	  
90	  mbl.is,	  „Stjórnarsamstarfi	  lokið.“	  
91	  Morgunblaðið,	  „Ný	  ríkisstjórn	  hefji	  viðræður	  við	  um	  aðild	  að	  ESB.“	  
92	  Vísir.is,	  „Tillaga	  um	  afsökunarbeiðni	  samþykkt.“	  
93	  ruv.is,	  „Gekk	  grátandi	  úr	  ræðustól.“	  

rannsóknarskýrslu	   Alþingis	   lagði	   til	   að	   fyrrum	   forsætisráðherra,	   Geir	   H.	  

Haarde,	   fyrrum	   utanríkisráðherra,	   Ingibjörg	   Sólrún	   Gísladóttir,	   fyrrum	  

fjármálaráðherra,	  Árni	  M.	  Mathisen,	  og	  fyrrum	  viðskiptaráðherra,	  Björgvin	  G.	  

Sigurðsson,	   yrðu	  kölluð	   fyrir	   Landsdóm.94	   Fulltrúar	  Samfylkingar	   í	  nefndinni,	  

Magnús	   Orri	   Schram	   og	   Oddný	   G.	   Harðardóttir,	   lögðu	   fram	   eigin	  

þingsályktunartillögu	   þar	   sem	   Björgvin	   var	   hlíft	   frá	  málshöfðun	   en	   hann	   er	  

samflokksmaður	  Oddnýjar	  og	  Magnúsar	  Orra.	  Samkvæmt	  tillögu	  Magnúsar	  og	  

Oddnýjar	  átti	  þó	  enn	  að	  kalla	  Ingibjörgu	  fyrir	  Landsdóm.95	  Á	  endanum	  var	  það	  

Geir	  H.	  Haarde	  einn	  sem	  var	  dreginn	  fyrir	  Landsdóm.96	  	  

Ingibjörg	   og	   Björgvin,	   bæði	   Samfylkingarfólk,	   sluppu	   við	   Landsdóminn.	  

Það	  sætti	  gagnrýni	  að	  Geir	  færi	  einn	  fyrir	  dóminn	  og	  uppi	  voru	  ásakanir	  um	  að	  

Samfylkingin	   hefði	   hlíft	   samflokksmönnum	   sínum.97	   Enn	   fremur	   vakti	   það	  

óánægju	   meðal	   hluta	   flokksmanna	   Samfylkingarinnar	   að	   nokkrir	   þingmenn	  

flokksins	   hefðu	   greitt	   atkvæði	  með	   því	   að	   draga	  ætti	   hana	   fyrir	   Landsdóm.	  

Árni	   Páll	   Árnason,	   fyrrverandi	   formaður	   Samfylkingarinnar,	   lagði	   meðal	  

annars	   til	   að	   Alþingi	   bæðist	   afsökunar	   á	   málinu.98	   99	   Þá	   mátti	   skynja	   reiði	  

Ingibjargar	  Sólrúnar	   í	  garð	  Magnúsar	  Orra	  þegar	  hann	  tilkynnti	  um	  framboð	  

sitt	  til	  formanns	  Samfylkingarinnar	  í	  mars	  2016.100	  

Icesave-‐málið	  var	  svo	  annar	  þungur	  baggi	  á	  kjörtímabilinu.	  Málið	  varðaði	  

samninga	   á	   greiðslum	   til	   kröfuhafa	   í	   slitabú	   Landsbankans	   vegna	   Icesave	  

innistæðureikninganna	  í	  Bretlandi	  og	  Hollandi.	  Málið	  þótti	  gífurlega	  óvinsælt	  

og	  var	  því	  tvívegis	  synjað	  af	  forseta	  og	  fellt	  í	  þjóðaratkvæðagreiðslu.101	  102	  103	  Í	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
94	  Tillaga	  til	  þingsályktunar	  um	  málshöfðun	  gegn	  ráðherrum,	  þskj.	  1502,	  706.	  Mál,	  
2009-‐2010.	  

95	  Tillaga	  til	  þingsályktunar	  um	  málshöfðun	  gegn	  ráðherrum,	  þskj.	  1503,	  707.	  mál,	  2009-‐
2010.	  

96	  Vísir.is	  „Geir	  dreginn	  fyrir	  landsdóm	  -‐	  restin	  slapp.“	  
97	  Bjarni	  Benediktsson,	  Málshöfðun	  gegn	  ráðherrum,	  síðari	  umræða.	  
98	  Pressan,	  „Hverjir	  greiddu	  atkvæði	  hvernig?“	  
99	  ruv.is,	  „Þingið	  biðjist	  afsökunar	  á	  Landsdómsmálinu.“	  
100Jóhann	  Óli	  Eiðsson,	  „Ingibjörg	  Sólrún:	  Forystumaður	  í	  Landsdómsmálinu	  telur	  sig	  vel	  

fallinn	  til	  flokksforystu.“	  
101	  Viðskiptablaðið,	  „Ólafur	  Ragnar	  vísar	  lögum	  um	  Icesave	  til	  þjóðarinnar.“	  
102Jón	  Hákon	  Halldórsson,	  „Forsetinn	  synjar	  Icesave	  lögunum	  staðfestingar.“	  
103	   Dómsmálaráðuneytið,	   „Niðurstaða	   talningar	   við	   þjóðaratkvæðagreiðsluna	   9.	   apríl	  

2011.“	  

kjölfarið	  rak	  ríkið	  málið	  fyrir	  EFTA	  dómstólum	  og	  vann	  málið	  í	  janúar	  2013.104	  

Þetta	   kann	  að	  hafa	  markað	   tímamót	   fyrir	   stjórnarflokkana	  hvað	   fylgi	   varðar	  

en	  merkja	  má	   dýfu	   í	   fylgi	   þeirra	   um	   þetta	   leyti.	   Framsóknarflokkurinn	   sem	  

hafði	  veitt	  málinu	  mesta	  mótstöðu	  græddi	  mikið	  í	  könnunum.105	  106	  Þá	  töldu	  

rúm	  58	  prósent	  þjóðarinnar	  stjórnarflokkana	  hafa	  staðið	  sig	  frekar	  eða	  mjög	  

illa	  í	   Icesave-‐málinu	  og	  rúmum	  sextán	  prósentum	  þóttu	  flokkarnir	  standa	  sig	  

frekar	  eða	  mjög	  vel.107	  

4.2.8	  Fylgishrun	  og	  innri	  deilur	  

Í	   febrúar	   2013	   var	   Árni	   Páll	   Árnason	   kosinn	   formaður	   Samfylkingarinnar.108	  

Hann	   leiddi	   Samfylkinguna	   í	   gegn	   um	   alþingiskosningar	   sama	   ár	   þar	   sem	  

flokkurinn	  missti	  meira	  en	  helming	  fylgis	  síns.109	  	  

Eftir	   fylgistapið	   fóru	   flokksmenn	   að	   leita	   sökudólga	   og	   á	   landsfundi	  

flokksins	   í	   mars	   2015	   fékk	   Árni	   Páll	   mótframboð	   frá	   þingmanni	   flokksins,	  

Sigríði	   Ingibjörgu	   Ingadóttur.	   Það	   var	   til	   marks	   um	   þá	   óánægju	  með	   stöðu	  

flokksins	   og	   klofninginn	   innan	   hans	   að	   Árni	   Páll	   vann	   með	   einungis	   einu	  

atkvæði.110	  111	  

Laskaður	   eftir	   formannsslaginn	   og	   sífelldan	   mótvind	   sem	   formaður	  

flokksins	  ákvað	  Árni	  Páll	  að	  hætta	  sem	  formaður	  flokksins	  eftir	  að	  búið	  var	  að	  

boða	   til	   aukalandsfundar	   og	   formannskosninga.112	   Árni	   Páll	   lýsti	   því	   yfir	   að	  

hann	  teldi	  flokkinn	  ekki	  geta	  náð	  árangri	  með	  sig	  í	  brúnni	  og	  enn	  fremur	  væri	  

engin	  ein	  manneskja	   fær	  um	  að	   leysa	  djúpstæðan	  vanda	  Samfylkingarinnar,	  

vandinn	   væri	   dýpri	   en	   svo.113	   Í	   bréfi	   sem	   Árni	   Páll	   sendi	   flokksmönnum	  

nokkrum	  mánuðum	  fyrir	  aukalandsfundinn	  sagði	  hann	  engu	  skipta	  hver	  væri	  

formaður	  flokksins	  ef	  flokkurinn	  væri	  ekki	  tilbúinn	  til	  að	  gera	  upp	  fortíð	  sína	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
104	  Forsætisráðuneytið,	  „EFTA-‐dómstóllinn	  sýknar	  Ísland	  –	  Icesave-‐málinu	  lokið.“	  
105	  Gallup,	  „Fylgi	  flokka.“	  
106	  ruv.is,	  „Framsókn	  græðir	  mest	  á	  Icesave.“	  
107	  Ólafur	  Þ.	  Harðarson.	  „Íslenska	  Kosningarannsóknin	  2013.“	  
108	  ruv.is	  „Árni	  Páll	  nýr	  formaður	  Samfylkingarinnar.“	  
109	  Hagstofa	  Íslands,	  „Úrslit	  alþingiskosninga	  1963-‐2016.“	  	  
110	  ruv.is,	  „Árni	  Páll	  vann	  með	  einu	  atkvæði.“	  
111	  Kjarninn,	  „Uppreisn	  gegn	  Árna	  Páli.“	  
112	  mbl.is,	  „Samfylkingin	  boðar	  formannskjör.“	  
113	  Kolbeinn	  Tumi	  Daðason,	  „Árni	  Páll	  hættur	  við	  framoð	  til	  formanns.“	  

og	  þau	  mistök	   sem	  áttu	   sér	   stað	  þegar	   Samfylkingin	   var	   í	   ríkisstjórn.	   Í	   bréfi	  

sínu	  segir	  Árni	  Páll	  meðal	  annars:	  

Flest	  okkar	  mistök	  fólust	  í	  því	  sama:	  Að	  ganga	  grónu	  kerfi	  á	  hönd	  án	  þess	  
að	  gera	  kröfu	  um	  grundvallarbreytingar.	  Flokkurinn	  sem	  var	  stofnaður	  um	  
ný	   vinnubrögð,	   íbúalýðræði	   og	   almannarétt	   lokaði	   að	   sér	   og	   forðaðist	  
samtal	   og	   neitaði	   þjóðinni	   um	   aðkomu	   að	   stórum	   ákvörðunum	   í	  
þjóðaratkvæðagreiðslu	   …	   Við	   studdum	   samning	   um	   Icesave	   sem	   varði	  
ekki	   ítrustu	   hagsmuni	   þjóðarinnar	   og	   mæltum	   gegn	  
þjóðaratkvæðagreiðslu	  um	  hann	  …	  Við	  byggðum	  aðildarumsókn	  að	  ESB	  á	  
flóknu	   baktjaldasamkomulagi,	   sem	   aldrei	   hélt,	   í	   stað	   þess	   að	   fá	   skýrt	  
umboð	   frá	   þjóðinni	   til	   að	   fara	   í	   aðildarviðræður,	   sem	   hefði	   bundið	   alla	  
flokka	  við	  umsóknarferlið	  …	  Fiskveiðistjórnunin:	  Við	  lofuðum	  breytingum	  
á	  fiskveiðistjórnunarkerfi	  en	  týndum	  okkur	  í	  langvinnum	  samningum	  fyrir	  
luktum	   dyrum	   við	   samstarfsflokkinn	   um	   útfærslur	   á	   breytingum,	   sem	  
strönduðu	  svo	  hver	  á	  eftir	  annarri	  …	  Stjórnarskráin:	  Við	  höfðum	  forgöngu	  
um	   stjórnarskrárbreytingar,	   en	   drógum	   það	   alltof	   lengi	   að	   áfangaskipta	  
verkefninu	  til	  að	  koma	  mikilvægustu	  breytingunum	  í	  höfn.114	  	  

Á	   landsfundi	   flokksins	   var	   Oddný	   G.	   Harðardóttir	   kosin	   formaður.115	   Hún	  

leiddi	   flokkinn	   í	   gegnum	   alþingiskosningar	   haustið	   2016	   þar	   sem	  hann	   beið	  

afhroð	  og	  helmingaði	  fylgi	  sitt	  aðrar	  kosningarnar	  í	  röð.	  Flokkurinn	  fékk	  5,7%	  

fylgi,	   þrjá	   þingmenn	   kjörna,	   og	   var	   orðinn	   minnsti	   flokkur	   Alþingis.116	  

Hugsanlega	   sannaðist	   þarna	   kenning	   Árna	   Páls	   um	   að	   það	   skipti	   engu	   hver	  

formaður	  flokksins	  yrði	  varðandi	  árangur	  hans	  í	  þessum	  kosningum.	  

Niðurstaðan	   virtist	   vera	   flokknum	   þungbær.	   Sér	   í	   lagi	   eftir	   þriggja	   ára	  

veru	   í	   stjórnarandstöðu	   og	   það	   hneykslismál	   sem	   felldi	   ríkisstjórnina.117	   Til	  

marks	  um	  þá	  höfnun	  sem	  flokkurinn	  hefur	  upplifað	  þá	  útilokaði	  hann	  setu	   í	  

ríkisstjórn	   og	   formaðurinn,	   Oddný	   Harðardóttir,	   sagði	   af	   sér	   formennsku.	  

Varaformaðurinn,	  Logi	  Einarsson,	  tók	  við	  formennsku	  í	  flokknum.118	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
114	  Kjarninn	  „Árni	  Páll	  óviss	  með	  framhaldið.“	  	  
115	  mbl.is,	  „Oddný	  nýr	  formaður	  Samfylkingarinnar.“	  
116	  Hagstofa	  Íslands,	  „Úrslit	  alþingiskosninga	  1963-‐2016.“	  	  
117	  ruv.is,	  „Kosningar	  í	  haust	  -‐	  Lilja	  verður	  ráðherra.“	  
118	  Kjarninn	  „Oddný	  hættir	  sem	  formaður	  Samfylkingar	  –	  flokkurinn	  ekki	  í	  ríkisstjórn.“	  

4.2.9	  Niðurstaða	  

Saga	   Samfylkingarinnar	   er	   í	   senn	   glæst	   og	   döpur.	   Hún	   hefur	   feril	   sinn	   sem	  

megináskorandi	   valdaaflanna	   í	   samfélaginu,	   tekur	   við	   stjórnartaumunum	  

þegar	   mest	   á	   bjátar	   en	   er	   einungis	   sjö	   árum	   síðar	   orðin	   minnsti	   flokkur	  

Alþingis.	  

Hvað	   gerðist	   eiginlega?	   Til	   þess	   að	   rýna	   nánar	   í	   ris	   og	   fall	  

Samfylkingarinnar	   verður	   athugað	   hvernig	   Samfylkingin	  markaði	   sitt	   svið	   út	  

frá	   kosningaloforðum	   og	   svo	   hvernig	   henni	   hefur	   tekist	   að	   eigna	   sér	   það	  

málefnasvið,	  samanber	  kenningar	  um	  rýmisat	  og	  eignarhald	  á	  málefnum	  frá	  

fyrstu	  kosningum	  eftir	  formlega	  stofnun	  flokksins.	  

4.3	  Loforð	  og	  leið	  Samfylkingarinnar	  
Hér	  á	  eftirverður	  farið	  yfir	  stjórnmálastefnur	  Samfylkingarinnar	  frá	  formlegri	  

stofnun.	   Til	   að	   afmarka	   efnið	   verða	   megináherslur	   reifaðar	   auk	   áherslna	  

flokksins	   á	   Evrópusambandsmál,	   málefni	   fiskveiðiauðlinda	   og	   málefni	   er	  

varða	   lýðræði	  og	  stjórnarskrárbreytingar.	  Ástæðan	   fyrir	  því	  að	  þessi	  málefni	  

eru	   afmörkuð	   sérstaklega	   er	   að	   það	   er	   trú	   marga	   að	   Samfylkingin	   hafi	  

brugðist	   í	   þessum	  málaflokkum	   sérstaklega	   eftir	   ríkisstjórnarsetuna	   2009	   til	  

2013.119	  

4.3.1	  Kosningar	  2003	  

Fyrir	   alþingiskosningarnar	   2003	   lagði	   Samfylkingin	   áherslu	   á	   sígild	   málefni	  

jafnaðarmanna	   á	   borð	   við	   velferðarmál,	   málefni	   barnafjölskyldna	   og	   eldri	  

borgara.	   Heilbrigðis-‐	   og	   menntamálin	   eru	   einnig	   fyrirferðarmikil.	   Þrátt	   fyrir	  

miklar	   áherslur	   á	   velferðarmálin	   eru	   efnahagsmálin	   fyrirferðarmikil	   og	   í	  

inngangskafla	   landsfundar	   flokksins	   frá	   árinu	   viðurkennir	   flokkurinn	   mikið	  

hagvaxtarskeið.	   Ljóst	   er	   að	   hann	   er	   að	   marka	   sér	   stöðu	   sem	   flokkur	  

efnahagsmála	   og	   atvinnulífsins.	   Samfylkingin	   beitir	   sér	   þarna	  meðal	   annars	  

fyrir	  skattalækkunum	  en	  snemma	  í	  stjórnmálaályktuninni	  segir:	  „Í	   fjórða	   lagi	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
119	  Þorvaldur	  Gylfason,	  „Spineless	  Social	  Democracy.“	  

[skapast	   svigrúm	   fyrir]	   hóflegum	   skattalækkunum	   með	   því	   m.a.	   að	  

virðisaukaskattur	  á	  matvælum	  verði	  lækkaður	  um	  helming.“120	  

Árið	   áður	   höfðu	   flokksmenn	   kosið	   í	   almennri	   póstkosningu	   um	   það	   að	  

setja	  aðild	  að	  Evrópusambandinu	  á	  stefnuskrá	  flokksins.	  Þarna	  var	  flokkurinn	  

að	   taka	   fyrstu	   skref	   sín	   sem	   stjórnmálaflokkur	   með	   aðild	   að	  

Evrópusambandinu	  á	  dagskrá	  og	  vildi	  greinilega	  vanda	  sig:	  	  

Samfylkingin	   mun	   því	   stofna	   sérstakan	   9	   manna	   málefnahóp	   um	  
Evrópumál	   sem	   m.a.	   skoði	   ávinning	   Íslands	   af	   aðild	   að	  
Evrópusambandinu,	  skilgreini	  hver	  helstu	  samningsmarkmið	  eigi	  að	  vera	  
við	  aðildarumsókn,	  meti	  stöðu	  EFTA	  og	  EES-‐	  samningsins	  og	  greini	  áhrif	  
evrunnar	  á	  íslenskt	  efnahagslíf.121	  

Í	   stjórnmálaályktuninni	   var	   einnig	  mörkuð	   stefna	   í	   auðlindamálum	   þar	   sem	  

mælt	   var	   fyrir	   innköllun	   á	   fiskveiðikvótanum	  og	   honum	  dreift	   aftur	   út	  með	  

réttlátum	  hætti:	  

Samfylkingin	   stefni	   að	   því	   að	   endurheimta	   sameiginlega	   auðlind	  
þjóðarinnar,	   fiskinn	   í	   sjónum,	   með	   markvissri	   innköllun	   og	  
endurúthlutun	   veiðiheimilda	   þar	   sem	   opnaður	   er	   aðgangur	   að	  
veiðiréttinum	  með	  jafnræði	  og	  réttlæti	  að	  leiðarljósi.122	  

Þá	   er	   enginn	   kafli	   í	   stjórnmálaályktuninni	   er	   varðar	   stjórnarskrárbreytingar	  

beint	   en	   þar	   voru	   reifuð	   nokkur	   lýðræðisleg	   málefni	   sem	  myndu	   vafalaust	  

varða	  breytingar	  á	  stjórnarskránni:	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
120	  Samfylkingin,	  „Stjórnmálaályktun	  Samfylkingarinnar	  2003,“	  bls.	  1.	  
121	  Samfylkingin,	  „Stjórnmálaályktun	  Samfylkingarinnar	  2003,“	  bls.	  3.	  
122	  Samfylkingin,	  „Stjórnmálaályktun	  Samfylkingarinnar	  2003,“	  bls.	  4.	  

Landsfundurinn	  ályktar	  að	  koma	  eigi	  á	  fót	  rannsóknarnefndum	  Alþingis,	  
sem	   hefur	   víðtækt	   umboð	   og	   rannsóknarvald,	   til	   að	   styrkja	  
eftirlitshlutverk	   Alþingis	   með	   framkvæmdavaldinu.	   Ráðherrar	   eiga	   að	  
segja	   af	   sér	   þingmennsku	   á	   meðan	   þeir	   þjóna	   sem	  
framkvæmdavaldshafar	   og	   gera	   landið	   að	   einu	   kjördæmi.	   Sömuleiðis	  
ber	   að	   heimila	   að	   tiltekinn	   fjöldi	   kjósenda	   geti	   krafist	  
þjóðaratkvæðagreiðslu	   og	   tryggja	   aðkomu	   Alþingis	   að	   skipan	  
Hæstaréttardómara.123	  

Samfylkingin	   tók	  þarna	   fyrstu	  skref	   sem	  formlega	  sameinað	  afl	  en	  ekki	  bara	  

kosningabandalag.	   Efnahagsstefnan	   einkennist	   af	   miðjusækni	   þriðju	  

leiðarinnar	   t.d	   með	   lægri	   sköttum	   og	   nýtingu	   hagvaxtarskeiðsins.	   Hér	   má	  

einnig	   sjá	  upphaf	   Samfylkingarinnar	   í	   stefnu	   sinni	  er	   varðar	  aðild	  að	  ESB	  og	  

hugmyndir	   um	   róttækar	   lýðræðisbreytingar	   sem	   síðar	  má	   sjá	   í	   umræðu	  um	  

breytingu	  á	  stjórnarskrá	  landsins.124	  

4.3.2	  Kosningar	  2007	  

Í	  stjórnmálaályktun	  landsfundar	  Samfylkingarinnar	  frá	  árinu	  2007	  var	  farið	  að	  

kveða	  við	  ögn	  ólíkari	   tón	   í	  efnahagsmálum.	  Flokkurinn	  var	  greinilega	  orðinn	  

varfærnari	  þegar	  kom	  að	  þensluhvetjandi	  efnahagsstefnu:	  	  

Samfylkingin	   vill	   þjóðarsátt	   um	   nýtt	   jafnvægi	   í	   efnahagsmálum	   og	   ný	  
vinnubrögð	   til	   að	   tryggja	   samstillingu	   efnahagsaðgerða.	   Efnahags-‐	   og	  
umhverfisstefna	  Samfylkingarinnar	  slær	  á	  þenslu	  og	  skapar	  svigrúm	  fyrir	  
átak	  í	  velferðar-‐	  og	  samgöngumálum.125	  

Velferðarmálin	  voru	  á	  sínum	  stað	  og	  mikil	  áhersla	  er	  lögð	  á	  samspil	  jöfnuðar	  

og	  atvinnulífs:	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
123	  Samfylkingin,	  „Stjórnmálaályktun	  Samfylkingarinnar	  2003,“	  bls.	  5.	  
124	  Stjórnlagaráð,	  Frumvarp	  til	  stjórnskipunarlaga.	  
125	  Samfylkingin,	  „Stjórnmálaályktun	  Samfylkingarinnar	  2007,“	  bls.	  1.	  

Jafnaðarmenn	  hafa	  lagt	  grunninn	  að	  velferðarsamfélögum	  Norðurlanda.	  
Þar	   er	   jöfnuður	   meiri	   en	   annars	   staðar	   og	   atvinnulífið	   jafnframt	  
samkeppnishæfast.	   Á	   undanförnum	   árum	   hafa	   stjórnvöld	   á	   Íslandi	  
sveigt	  af	  þessari	   leið.	   Í	  komandi	  kosningum	  verður	  kosið	  um	  það	  hvort	  
jafnaðarstefnunni	  verður	  beitt	  á	  ný	  til	  að	  auka	  lífsgæði	  á	  Íslandi.126	  

Þá	  var	  Evrópustefnan	  einfaldari	  og	  hnitmiðaðri	  en	  áður	  en	  þar	  var	  einfaldlega	  

sagt	  að	  sækja	  eigi	  um	  aðild	  að	  Evrópusambandinu	  og	  aðildarviðræður	  hafnar	  

og	   unni	   verði	   að	   víðtækri	   samstöðu	   um	   samningsmarkmið	   og	   niðurstöður	  

bornar	   í	   þjóðaratkvæði.127	   Þá	   var	   stefna	   er	   snýr	   að	   innköllun	  

fiskveiðiauðlindarinnar	   horfin	   og	   í	   staðinn	   er	   komið	   almennt	   ákvæði	   um	   að	  

breyta	  eigi	   stjórnarskránni	   til	  að	   tryggja	  að	  auðlindir	   séu	   í	  almannaþágu.	  Að	  

öðru	  leyti	  var	  ekki	  minnst	  á	  frekari	  stjórnarskrárbreytingar.128	  	  

Það	   er	   áhugavert	   að	   sjá	   hvernig	   áherslurnar	   breyttust	   frá	   árinu	   2003.	  

Stefnan	  var	  ekki	  jafn	  ítarlega	  útfærð	  og	  áður	  sem	  eru	  dæmigerð	  einkenni	  fyrir	  

kosningamiðaðan	   flokk	   (e.	   catch	   all	   party)	   samkvæmt	   skilgreiningum	  

Kirchheimer.129	  

4.3.3	  Kosningar	  2009	  

Alþingiskosningarnar	   2009	   voru	   haldnar	   eftir	   efnahagshrunið	   2008,	  

stjórnarslit	  ríkisstjórnar	  Sjálfstæðisflokksins	  og	  Samfylkingarinnar	  og	  myndun	  

minnihlutastjórnar	   Samfylkingar	   og	   Vinstri	   Grænna	   með	   stuðningi	  

Framsóknarflokksins.130	  131	  Óhætt	  er	  að	  fullyrða	  að	  mikil	  spenna	  og	  órói	  hafi	  

verið	  í	  samfélaginu.	  Stjórnmálaályktun	  Samfylkingarnar	  fyrir	  alþingiskosningar	  

ársins	  2009	  tók	  mið	  af	  þessu	  og	  þar	  kvað	  við	  kunnuglegan	  tón	  um	  mikilvægi	  

jöfnuðar.	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
126	  Samfylkingin,	  „Stjórnmálaályktun	  Samfylkingarinnar	  2007,“	  bls.	  1.	  
127	  Samfylkingin,	  „Stjórnmálaályktun	  Samfylkingarinnar	  2007,“	  bls.	  2.	  
128	  Samfylkingin,	  „Stjórnmálaályktun	  Samfylkingarinnar	  2007,“	  bls.	  2.	  
129	  Krouwel,	  „Otto	  Kirchheimer	  and	  the	  catch-‐all	  party,“	  bls.	  26-‐27.	  
130	  Geir	  H.	  Haarde,	  „Stjórnarsamstarfi	  slitið.“	  
131	  Magnús	  Halldórsson,	  „Ný	  ríkisstjórn	  VG	  og	  Samfylkingar	  að	  fæðast.“	  

Mikilvægasta	   verkefni	   næstu	   ríkisstjórnar	   er	   að	   tryggja	   aukna	  
verðmætasköpun,	   atvinnu	   og	   velferð.	   Íslenska	   þjóðin	   stendur	   á	  
tímamótum.	  Að	  baki	  er	  hrun	  bankakerfisins	  og	  skipbrot	  efnahagsstefnu	  
misskiptingar	   og	   sérhyggju.	   Við	   glímum	   einnig	   við	   afleiðingar	   verstu	  
efnahagskreppu	   sem	   gengið	   hefur	   yfir	   heiminn	   í	   tæpa	   öld.	   Við	   þessar	  
aðstæður	  veitir	   jafnaðarstefnan	  ein	  þau	   svör	   sem	  duga.	   Jafnaðarmenn	  
hafa	  lagt	  grunninn	  að	  velferðarsamfélögum	  Norðurlanda	  og	  tryggt	  meiri	  
jöfnuð	  og	  betri	  samkeppnishæfni	  atvinnulífs	  en	  annars	  staðar	  þekkist.132	  	  

Aðild	   Íslands	  að	  Evrópusambandinu	  var	   leiðarstef	   í	   stjórnmálaályktuninni	  og	  

kaflinn	  um	  ESB	   lengri	   en	  hann	  hafð	  áður	   verið	  og	  mun	  afdráttarlausari.	   Þar	  

segir	  meðal	  annars:	  	  

Fyrsta	   verkefni	   nýrrar	   ríkisstjórnar	   er	   að	   skapa	   þjóðarsátt	   um	   ábyrga	  
efnahagsstjórn.	   Liður	   í	   því	   er	   að	   hefja	   sem	   fyrst	   aðildarviðræður	   við	  
Evrópusambandið	  og	   leggja	  að	  þeim	   loknum	  samningsniðurstöður	   fyrir	  
þjóðaratkvæði.133	  

Fiskveiðistjórnunarkerfið	  bar	  einnig	  á	  góma	   í	  stjórnmálaályktuninni	  en	  víða	   í	  

henni	  var	  fjallað	  um	  stjórnarskrárákvæði	  um	  auðlindir	  í	  almannaþágu.	  	  

Jafnskjótt	   gildistöku	   slíks	   ákvæðis	   er	   því	   óhjákvæmilegt	   að	   fullgilda	  
sameign	   þjóðarinnar	   á	   auðlindum	   sjávar	  með	  því	   að	   afmarka	   veiðirétt	  
og	   tryggja	   jafnræði	   til	   nýtingar	   veiðiheimilda	   með	   leigu	   þeirra	   á	  
markaði.134	  

Þá	  var	  einnig	  mikið	  rætt	  um	  breytingar	  á	  stjórnarskránni	  og	  er	  stefna	  flokksins	  

í	  stjórnarskrármálum	  orðin	  róttækari	  en	  nokkru	  sinni	  fyrr:	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
132	  Samfylkingin,	  „Stjórnmálaályktun	  Samfylkingarinnar	  2009,“	  bls.	  1.	  
133	  Samfylkingin,	  „Stjórnmálaályktun	  Samfylkingarinnar	  2009,“	  bls.	  2.	  
134	  Samfylkingin,	  „Stjórnmálaályktun	  Samfylkingarinnar	  2009,“	  bls.	  4.	  

Nauðsynlegt	   er	   að	   breyta	   stjórnarskrá	   til	   að	   tryggja	   þjóðareign	   á	  
sameiginlegum	   auðlindum,	   rétt	   almennings	   til	   þjóðaratkvæðagreiðslna	  
og	  gera	  kleift	  að	  breyta	  stjórnarskrá	  með	  samþykki	  þings	  og	  þjóðar,	  án	  
þingkosninga.	   Samfylkingin	   leggur	   áherslu	   á	   að	   boðað	   verði	   til	  
stjórnlagaþings	   sem	  sett	   verði	   eigi	   siðar	  en	  1.	  desember	  2009,	  eins	  og	  
lagt	   er	   til	   í	   stjórnarfrumvarpi	   fyrir	   Alþingi.	   Fulltrúar	   þjóðarinnar	  munu	  
sitja	   stjórnalagaþing	   og	   gera	   tillögu	   að	   nýrri	   stjórnarskrá	   sem	   síðan	  
verður	  lögð	  í	  dóm	  þjóðarinnar	  í	  þjóðaratkvæðagreiðslu.135	  

Af	   þessu	   er	   ljóst	   að	   boginn	   hafði	   verið	   spenntur	   hærra	   en	   árin	   áður	   og	  

krefjandi	   verk	   fyrir	   höndum.	  Auðvelt	   er	   að	   gefa	   sér	   að	  erfitt	   hafi	   verið	   fyrir	  

nýja	   ríkisstjórn	   að	   setja	   svona	   mörg	   krefjandi	   verkefni	   á	   dagskrá	   í	   kjölfar	  

efnahagshruns.	   Líkt	   og	   farið	   var	   yfir	   í	   fyrri	   kafla	   strönduðu	   mörg	   mál	  

ríkisstjórnarinnar	  líkt	  og	  Árni	  Páll	  reifaði	  í	  bréfi	  sinni	  til	  flokksmanna	  í	  febrúar	  

2016.136	  

4.3.4	  Kosningar	  2013	  

Meginþorra	  stjórnmálaályktananna	  Samfylkingarinnar	  í	  aðdraganda	  kosninga	  

árið	   2013	   var	   varið	   í	   að	   berja	   sér	   á	   brjóst	   yfir	   árangri	   ríkisstjórnar	   Jóhönnu	  

Sigurðardóttur.	   Þar	   var	   farið	   yfir	   kjörtímabilið	   og	   árangri	   við	   endurreisn	  

efnahagslífsins	   fagnað	   og	   reifað	   hvernig	   halda	  mætti	   áfram	   á	   þeim	   grunni.	  

Jöfnuður	  og	  norræn	  velferð	  var	  líkt	  og	  áður	  leiðarstef	  í	  ályktuninni.137	  Það	  var	  

ljóst	  að	  þrátt	  fyrir	  mótbyr	  almennings	  gegn	  aðild	  að	  Evrópusambandinu	  eftir	  

kjörtímabilið	   var	   flokkurinn	   enn	   harður	   á	   afstöðu	   sinni	   til	   þess	   að	   klára	  

aðildarviðræður	   við	   Evrópusambandið:	   „Það	   er	   forgangsverkefni	  

jafnaðarmanna	   að	   halda	   aðildarviðræðum	   áfram	   af	   fullri	   einurð	   og	   leggja	  

fullbúinn	  samning	  í	  þjóðaratkvæðagreiðslu.“138	  139	  

Hvað	  auðlindamálin	  varðar	  var	  vitnað	  í	  óbundna	  þjóðaratkvæðagreiðslu	  

um	  tillögur	  stjórnlagaráðs	  að	  nýrri	  stjórnarskrá.	  Þar	  hafi	  það	  verið	  staðfest	  að	  

almenningur	   sé	   hlynntur	   ákvæði	   í	   stjórnarskrá	   um	   auðlindir	   í	   almannaeign.	  

Þar	  sé	  áskilið	  að	  nýtingarleyfum	  sé	  úthlutað	  á	   jafnræðisgrundvelli	   til	  hóflegs	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
135	  Samfylkingin,	  „Stjórnmálaályktun	  Samfylkingarinnar	  2009,“	  bls.	  4.	  
136	  Kjarninn	  „Árni	  Páll	  óviss	  með	  framhaldið.“	  	  
137	  Samfylkingin,	  „Stjórnmálaályktun	  Samfylkingarinnar	  2013,“	  bls.	  1.	  
138	  MMR,	  „Innganga	  í	  Evrópusambandið.“	  
139	  Samfylkingin,	  „Stjórnmálaályktun	  Samfylkingarinnar	  2013,“	  bls.	  3.	  

tíma	   í	   senn	   og	   gegn	   fullu	   gjaldi.	   Þá	   segir	   að	   brýnt	   sé	   að	   breyta	  

fiskveiðistjórnunarkerfi	  með	  ofangreind	  markmið	  að	  leiðarljósi.140	  Minnst	  var	  

á	  stjórnarskrármálið	  í	  stjórnmálaályktun	  ársins	  2013:	  	  

Jafnaðarmenn	  benda	  á	  að	  umboð	  til	  stjórnarskrárbreytinga	  var	  staðfest	  
í	   þjóðaratkvæðagreiðslu.	   Því	   umboði	   ber	   að	   fylgja	   eftir	   á	   grundvelli	  
tillagna	  stjórnlagaráðs	  og	  niðurstaðna	  atkvæðagreiðslunnar.	  Verkefninu	  
þarf	  að	  sigla	  í	  höfn	  og	  samþykkja	  nýja	  stjórnarskrá	  fyrir	  kosningar.141	  

Árið	   2017	  hefur	   Samfylkingin	   enn	  þessi	  metnaðarfull	  markmið	   er	   kemur	   að	  

þeim	  þremur	  málefnum	  sem	  tekin	  hafa	  verið	  sérstaklega	  fyrir.	  Örlög	  Evrópu-‐,	  

fiskveiðistjórnunar-‐	  og	  stjórnarskrármála	  eftir	  kjörtímabilið	  verða	  reifuð	  síðar	  

í	   ritgerðinni	   og	   hvaða	   flokkar	   náðu	   að	   eigna	   sér	   málin	   á	   kostnað	  

Samfylkingarinnar.	  

4.3.5	  Kosningar	  2016	  

Engin	   eiginleg	   stjórnmálaályktun	   var	   samþykkt	   á	   landsfundi	   flokksins	   árið	  

2016	  í	  aðdraganda	  alþingiskosninga.	  Um	  var	  að	  ræða	  aukalandsfund	  sem	  var	  

minni	  í	  sniðum	  en	  árin	  áður.	  Hins	  vegar	  voru	  þrjú	  málefnaskjöl	  samþykkt	  með	  

yfirskriftinni	   heilbrigðismál	   og	   opinber	   þjónusta,	   lífskjör	   og	   jöfnuður,	   og	  

stjórnarskrá	   og	   fjármálakerfi.	   Sami	   inngangur	   er	   í	   öllum	  málefnaskjölunum.	  

Hann	   kveður	   á	   um	   róttæka	   samfélagsbreytingu	   eftir	   þá	   spillingu	   sem	  

afhjúpaðist	  í	  Panamaskjölunum.	  	  

Í	   inngangstextanum	  er	  enn	  fremur	   lögð	  áhersla	  á	  að	   jafnaðarstefnan	  sé	  

grundvöllur	  norrænu	  velferðarsamfélaganna	  og	  andsvar	  við	  nýfrjálshyggju.142	  

Í	  málefnaskjölunum	  þremur	  er	  ekki	  einu	  orði	  minnst	  á	  Evrópusambandið.	  Til	  

að	   gæta	   sanngirnis	   er	   enn	   hægt	   að	   finna	   stefnu	   flokksins	   í	  

Evrópusambandsmálum	   á	   vefsvæði	   hans	   og	   er	   hún	   enn	   jafn	   jákvæð	   í	   garð	  

Evrópusambandsins.143	   Hins	   vegar	   er	   ljóst	   að	   fyrir	   kosningar	   2016	   var	  

Evrópusambandið	  Samfylkingunni	  ekki	  ofarlega	  í	  huga	  miðað	  við	  áherslurnar	  

sem	  komu	  á	   landsfundi	   flokksins.	  Málefnaáherslurnar	   í	  ályktunum	  árið	  2016	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
140	  Samfylkingin,	  „Stjórnmálaályktun	  Samfylkingarinnar	  2013,“	  bls.	  2.	  
141	  Samfylkingin,	  „Stjórnmálaályktun	  Samfylkingarinnar	  2013,“	  bls.	  2.	  
142	  Samfylkingin,	  „Heilbrigðismál	  og	  opinber	  þjónusta.“	  
143	  Samfylkingin,	  „Evrópusambandið.“	  

eru	   afar	   stuttar	   og	   hnitmiðaðar.	   Þetta	   eru	   einu	   orðin	   er	   við	   koma	  

auðlindamálum:	   „Við	   viljum	   að	   arðurinn	   af	   nýtingu	   auðlinda	   fari	   til	  

þjóðarinnar.“144	   Þá	   er	   þetta	   það	   sem	   flokkurinn	   hefur	   að	   segja	   um	   nýja	  

stjórnarskrá:	   „Við	   viljum	   breyta	   stjórnarskránni	   á	   grundvelli	   tillagna	  

stjórnlagaráðs	  sem	  meirihluti	  studdi	  í	  þjóðaratkvæðagreiðslu.“145	  

4.3.6	  Niðurstaða	  

Stöðugur	   þráður	   hefur	   verið	   í	   stefnu	   flokksins	   þó	   svo	   að	   áherslurnar	   hafi	  

breyst	   á	  milli	   kosninga.	   Ávallt	   hefur	   flokkurinn	   lagt	  mikið	   upp	  úr	   jöfnuði	   og	  

velferð	   en	   slegið	   mismunandi	   tóna	   er	   kemur	   að	   frjálslyndri	   atvinnu-‐	   og	  

efnahagsstefnu.	   Þetta	   gæti	   verið	   dæmi	   um	   að	   flokkurinn	   hafi	   verið	   undir	  

áhrifum	   frá	   þriðju	   leiðinni	   sem	   Verkamannaflokkurinn	   á	   Bretlandi	   fór	   í	  

gegnum	   ásamt	   öðrum	   jafnaðarmannaflokkum.	   Þróunin	   frá	   árinu	   2003	   er	  

áhugaverð	   en	   það	   ár	   voru	   skattalækkanir	   áberandi	   auk	   áhuga	   á	   að	   nýta	  

fyrirsjáanlegan	   hagvöxt.	   Í	   seinni	   tíð	   og	   í	   kjölfar	   efnahagshrunsins	   var	  

flokkurinn	   óhræddur	   við	   að	   hafna	   hvers	   konar	   frjálshyggju.	   Þá	  má	   segja	   að	  

stefna	  flokksins	  í	  Evrópumálum	  hafi	  risið	  og	  fallið.	  Hún	  náði	  hámarki	  sínu	  árið	  

2009	  en	  var	  ekki	  ofarlega	  á	  baugi	  árið	  2016.	  Flokkurinn	  hefur	  ætíð	  viljað	  að	  

auðlindir	  séu	  í	  almannaeign	  en	  hefur	  gengið	  mislangt	  í	  að	  útfæra	  breytingar	  á	  

fiskveiðistjórnunarkerfinu	   í	   stefnu	   sinni.	   Þá	   hefur	   flokkurinn	   ávallt	   verið	  

hlynntur	   grundvallarbreytingum	   á	   samfélaginu	   sem	   hefði	   líklega	   kallað	   á	  

stjórnarskrárbreytingar	   þó	   svo	   það	   sé	   ekki	   nefnt	   berum	   orðum	   til	   að	   byrja	  

með.	  Eftir	  efnahagshrunið	  árið	  2008	  og	  með	  skipan	  stjórnlagaráðs	  varð	  stefna	  

flokksins	  í	  stjórnarskrármálum	  meira	  áberandi.	  

Til	  að	  sjá	  hvernig	  þessum	  stefnumálum	  Samfylkinginarinnar	  hefur	  vegnað	  

í	  seinni	  tíð	  þarf	  að	  bera	  stefnuna	  saman	  við	  stefnu	  þeirra	  flokka	  sem	  sækja	  á	  

sömu	  hugmyndafræðilegu	  mið	  og	  Samfylkingin.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
144	  Samfylkingin,	  „Lífskjör	  og	  jöfnuður.“	  
145	  Samfylkingin,	  „Stjórnarskrá	  og	  fjármálakerfið.“	  

5	  Vandamál	  Samfylkingarinnar	  og	  samkeppni	  við	  aðra	  flokka	  
Eftir	  hrakfarir	  Samfylkingarinnar	  síðustu	  ár	  hafa	  stjórnmálaspekingar	  gjarnan	  

gert	  það	  að	  leik	  sínum	  að	  spá	  í	  vanda	  Samfylkingarinnar	  samanber	  greinaskrif	  

Árna	   Páls	   Árnasonar	   og	   Þorvalds	   Gylfasonar	   sem	   vitnað	   var	   til	   í	   upphafi	  

ritgerðar.	  Vandi	   Samfylkingarinnar	   er	  hugsanlega	   svipaður	  og	   vandi	   annarra	  

jafnaðarmannaflokka	  þó	  svo	  að	  aðstæður	  í	  hverju	  landi	  séu	  mismunandi	  útaf	  

fyrir	   sig.	  Hér	  mun	  höfundur	   fyrst	  og	   fremst	  hafa	   innlendar	  aðstæður	   í	   huga	  

við	   greiningu	   á	   vandamálum	   Samfylkingarinnar	   og	   hvers	   vegna	   hún	   hefur	  

misst	   traust	   kjósenda.	   Í	   þessum	   kafla	   verður	   þess	   freistað	   að	   varpa	   ljósi	   á	  

sumar	   af	   þessum	   vangaveltum.	   Þá	   verður	   aðallega	   gengið	   út	   frá	   því	   að	  

Samfylkingin	  hafi	  orðið	  undir	  í	  rýmisati	  (e.	  spatial	  competition)	  og	  eignarhaldi	  

á	  málefnum	  (e.	  issue	  ownership).	  	  

Þá	  verður	  málefnaafstaða	  annarra	  flokka	  kortlögð	  og	  hvernig	  megi	  máta	  

hana	  við	   stefnu	  Samfylkingarinnar.	  Með	  öðrum	  örðum	  að	  kanna	  hvar	   veiku	  

punktar	   Samfylkingarinnar	   hafi	   verið	   í	   rýmisati	   hennar	   við	   stjórnmálaflokka	  

með	   svipaða	   sýn.	   Í	   þessum	   kafla	   verður	   notast	   við	   Íslensku	  

kosningarannsóknina	   auk	   þess	   sem	   rýnt	   verður	   í	   stefnumál	   annarra	  

stjórnmálaflokka.	   Þar	  munu	   Björt	   Framtíð,	   Viðreisn,	   Vinstrihreyfingin	   grænt	  

framboð	  og	  Píratar	  koma	  við	  sögu.	  

5.	  1	  Evrópusambandið	  

Aðild	   Íslands	   að	   Evrópusambandinu	   hefur	   verið	   rauður	   þráður	   í	   stefnu	  

Samfylkingarinnar.	   Lengi	   vel	   var	   Samfylkingin	   eini	   stjórnmálaflokkurinn	   á	  

Íslandi	  sem	  hafði	  aðild	  að	  Evrópusambandinu	  á	  stefnuskrá	  sinni.	  

Samkvæmt	   Íslensku	   kosningarannsókninni	   hefur	   almenningur	   iðulega	  

talið	   Samfylkinguna	   vera	   með	   bestu	   stefnuna	   í	   Evrópumálum.	   Hins	   vegar	  

virðist	   hafa	   fjarað	   undan	   því	   trausti	   með	   árunum.	   Árið	   2009	   töldu	   29,6%	  

þátttakenda	   í	   rannsókninni	   að	   Samfylkingin	   væri	   með	   bestu	   stefnuna	   í	  

málefnum	   er	   varða	   Evrópusambandið.	   Fjórum	   árum	   síðar	   töldu	   einungis	  

19,7%	   landsmanna	   Samfylkinguna	   hafa	   bestu	   stefnuna	   í	   Evrópumálum.	  

Samfylkingin	  var	  þrátt	  fyrir	  það	  hæst	  allra	  flokka	  þegar	  kom	  að	  spurningunni	  

en	  engu	  að	  síður	  rúmum	  tíu	  prósentustigum	  lægri	  en	   í	  könnuninni	  á	  undan.	  

Ekki	   er	   hægt	   að	   vita	   á	   þessum	   tímapunkti	   hvernig	   Evrópustefna	  

Samfylkingarinnar	   blasir	   við	   almenningi	   í	   dag	   þar	   sem	   kosningarannsókn	  

ársins	  2016	  var	  ekki	  komin	  út	  þegar	  þessi	  ritgerð	  var	  skrifuð.146	  147	   	  	  

Það	   var	   ríkisstjórn	   Samfylkingarinnar	   og	   Vinstri	   Grænna	   sem	   sótti	   um	  

aðild	   að	   Evrópusambandinu	   árið	   2009.148	   Eftir	   alþingiskosningar	   2013	   var	  

málið	   komið	   í	   ógöngur	   og	   ríkisstjórn	   Sjálfstæðisflokksins	   og	  

Framsóknarflokksins	  höfðu	  það	  á	  stefnu	  sinni	  að	  gera	  hlé	  á	  aðildarviðræðum	  

við	  ESB.149	  Nú	  hafa	  bæst	   í	  hópinn	   tveir	   flokkar	  sem	  hafa	  það	  sem	  stefnu	  að	  

sækja	  um	  aðild	  að	  Evrópusambandinu,	  Björt	  Framtíð	  og	  Viðreisn.	  	  

Í	  kosningarannsókninni	  árið	  2013	  kom	  það	  fram	  að	  meira	  en	  helmingur	  

landsmanna	   var	   fylgjandi	   því	   að	   halda	   ætti	   áfram	   með	   aðildarferlið	   að	  

Evrópusambandinu,	  þó	  svo	  að	  meira	  en	  helmingur	  væri	  andvígur	  inngöngu.150	  

Greinilegt	  er	  að	  vettvangur	  var	  til	  staðar	  fyrir	  framboð	  sem	  vildu	  halda	  áfram	  

aðildarumsókn.	  	  

5.1.2	  Aðrir	  flokkar	  og	  ESB	  

Samfylkingin	   var	   lengi	   vel	   sá	   flokkur	   sem	   hæst	   talaði	   fyrir	   aðild	   Íslands	   að	  

Evrópusambandinu.	   Þegar	   málið	   var	   sett	   á	   dagskrá	   Alþingis	   árið	   2009	  

klofnuðu	   allir	   flokkar	   sem	   sæti	   áttu	   á	   Alþingi	   í	   atkvæðagreiðslu	   um	  

þingsályktunartillögu	   sem	   fæli	   utanríkisráðherra	   að	   sækja	   um	   aðild	   að	  

Evrópusambandinu	   að	   Samfylkingunni	   undanskilinni.	   Allir	   20	   þingmenn	  

Samfylkingarinnar	  kusu	  með	  aðild	  að	  ESB.151	  	  

Næsta	  kjörtímabil	  eftir	  á,	  eftir	  kosningar	  2013,	  varð	  Björt	  framtíð	  svo	  

fyrsti	   flokkurinn	   að	   undanskildri	   Samfylkingunni	   sem	   vildi	   eindregið	   berjast	  

fyrir	   því	   að	   ganga	   inn	   í	   Evrópusambandið.	   Í	   stjórnmálaályktun	   Bjartrar	  

Framtíðar	   sem	   einfaldlega	   nefnist	   Ályktunin	   segir	   um	   aðild	   að	  

Evrópusambandinu:	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
146	  Ólafur	  Þ.	  Harðarson,	  „Íslenska	  Kosningarannsóknin	  2013.“	  
147	  Ólafur	  Þ.	  Harðarson,	  „Íslenska	  Kosningarannsóknin	  2009.“	  
148	  Vísir.is	  „Ísland	  sækir	  um	  aðils	  að	  Evrópusambandinu.“	  
149	  Stjórnarráðið,	  „Stefnuyfirlýsing	  ríkisstjórnar	  Framsóknarflokksins	  og	  

Sjálfstæðisflokksins.“	  	  
150	  Ólafur	  Þ.	  Harðarson,	  „Íslenska	  Kosningarannsóknin	  2013.“	  
151	  Utanríkisráðuneytið,	  „Aðildaviðræður	  Íslands	  og	  ESB.“,	  bls.	  12	  -‐	  15	  

Íslendingar	  landi	  eins	  góðum	  samningi	  og	  völ	  er	  á	  við	  Evrópusambandið	  
og	   að	   þjóðin	   taki	   afstöðu	   til	   aðildar	   á	   grunni	   fullkláraðs	   samnings	   í	  
þjóðaratkvæðagreiðslu,	   að	   undangenginni	   upplýstri	   og	   vandaðri	  
umræðu.	  Íslendingar	  verði	  virkir	  og	  mikilvægir	  þátttakendur	  í	  samvinnu	  
sjálfstæðra	   ríkja	   í	   Evrópu	   innan	   ESB,	   kjósi	   þjóðin	   aðild	   í	  
þjóðaratkvæðagreiðslu.152	  	  

Píratar	   buðu	   einnig	   fram	   til	   Alþingis	   árið	   2013	   og	   hlutu	   kjör	   með	   5,1%	  

atkvæða.	   Þrátt	   fyrir	   að	   vera	   ekki	   flokkur	   sem	   er	   beint	   hlynntur	  

Evrópusambandinu	   þá	   fjallaði	   ein	   af	   fyrstu	   tíu	   stefnum	   flokksins	   um	  

Evrópusambandið	   og	   mikilvægi	   þess	   að	   sú	   ákvörðun	   færi	   í	   lýðræðislegt	  

ferli.153	   Eitt	   af	   einkennum	   Pírata	   í	   umræðunni	   um	   aðild	   Íslands	   að	  

Evrópusambandinu	  hefur	  verið	  sú	  að	  það	  sé	  ekki	  hlutverk	  stjórnmálamanna	  

að	   taka	   ákvörðun	   heldur	   skuli	   sú	   ákvörðun	   vera	   tekin	   af	   þjóðinni	   allri	   en	   í	  

stefnu	  flokksins	  segir	  orðrétt:	  	  

Ísland	   má	   aldrei	   gerast	   aðili	   að	   Evrópusambandinu	   án	   þess	   að	  
aðildarsamningurinn	   fari	   í	   þjóðaratkvæðagreiðslu	   eftir	   að	   hann	   hefur	  
verið	  kynntur	  þjóðinni	  með	  hlutlausum	  hætti.154	  

Stjórnmálaflokkurinn	   Viðreisn	   bauð	   fyrst	   fram	   fyrir	   alþingiskosningar	   2016	  

með	  aðild	  að	  Evrópusambandinu	  í	  farteskinu.	  Í	  stefnu	  flokksins	  segir	  að	  Ísland	  

eigi	   að	   vinna	   náið	   með	   ESB	   og	   er	   flokkurinn	   hlynntur	   áframhaldandi	  

aðildarviðræðum	  við	  sambandið	  sem	  endi	  að	  lokum	  í	  þjóðaratkvæðagreiðslu.	  

Eftirfarandi	  er	  stefna	  Viðreisnar	  um	  málefni	  er	  lúta	  að	  Evrópusambandinu:	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
152	  Björt	  Framtíð,	  „Ályktun	  stjórnar	  Bjartrar	  Framtíðar.“	  
153	  Píratar,	  „Kosningakerfi	  Pírata.“	  
154	  Píratar,	  „Stefna:	  Evrópusambandið.“	  

Hagsmunir	   Íslands	   eru	   samofnir	   hagsmunum	   Evrópuríkja	   á	   sviðum	  
menningar,	   efnahags-‐	   og	   viðskipta.	   Ísland	   deilir	   gildum	   með	  
Evrópuríkjum	   og	   leggur	   þar	   áherslu	   á	   mannréttindi,	   athafnafrelsi,	  
neytendavernd,	   réttlæti	   í	   samskiptum	  borgaranna	   við	   hið	   opinbera	   og	  
óháð	   eftirlit	   með	   framkvæmd	   milliríkjasamninga.	   Styrkur	   Íslands	   í	  
samskiptum	  við	  umheiminn	  er	  fólginn	  í	  skýrri	  samstöðu	  og	  samvinnu	  við	  
þau	   ríki	   sem	  byggja	  á	   sömu	  gildum.	  Aðild	  að	  Evrópusambandinu	   fylgja	  
margir	  kostir	  sem	  styrkja	  stöðu	  Íslands	  og	  efla	  hagsæld.	  Þess	  vegna	  á	  að	  
bera	   undir	   þjóðaratkvæði	   hvort	   ljúka	   eigi	   aðildarviðræðum	   við	  
Evrópusambandið.	   Viðreisn	   hvetur	   til	   þess	   að	   þeim	   viðræðum	   verði	  
haldið	   áfram	   og	   lokið	   með	   hagfelldum	   aðildarsamningi,	   sem	   borinn	  
verði	  undir	  þjóðina	  og	  farið	  að	  niðurstöðum	  þeirrar	  atkvæðagreiðslu.155	  

Hvoru	  tveggja	  Viðreisn	  og	  Björt	  Framtíð	  hafa	  því	   í	  seinni	  tíð	  markað	  sig	  sem	  

málsvari	  íslenskra	  kjósenda	  sem	  vilja	  ganga	  í	  Evrópusambandið.	  Það	  sem	  áður	  

hafði	   verið	   sérsvið	   Samfylkingarinnar	   að	   miklu	   leyti,	   innganga	   Íslands	   inn	   í	  

Evrópusambandið,	  var	  þar	  með	  skorað	  á	  hólm.	  

5.2	  Fiskveiðistjórnunarkerfið	  

Stjórn	   fiskveiða	   og	   eignarhald	   á	   auðlindum	   við	   Ísland	   hefur	   oft	   verið	  

þrætuepli	   stjórnmálamanna.	   Líkt	   og	   farið	   var	   yfir	   í	   kaflanum	   um	   stefnu	  

Samfylkingarinnar	   hefur	   Samfylkingin	   lengi	   talað	   fyrir	   breytingum	   á	  

fiskveiðistjórnunarkerfinu	  og	  stjórnarskrárákvæði	  um	  auðlindir	  í	  almannaeigu.	  	  

Í	   stjórnarsáttmála	   ríkisstjórnar	  Samfylkingarinnar	  og	  Vinstri	  Grænna	  var	  

kveðið	  á	  um	  að	  breyta	  ætti	   fiskveiðistjórnunarkerfinu	  og	  koma	  á	   sérstökum	  

veiðigjöldum.	  Frumvarp	  um	  sérstök	  veiðigjöld	  var	   samþykkt	  en	  aldrei	  náðist	  

að	   samþykkja	   frumvarp	   um	   breytt	   fiskveiðistjórnunarkerfi.	   Miklar	   deilur	  

höfðu	  átt	  sér	  stað	  innan	  ríkisstjórnarinnar	  um	  hvernig	  afgreiða	  ætti	  málið	  og	  

rann	  það	  á	  endanum	  út	  í	  sandinn.156	  

5.2.2	  Aðrir	  flokkar	  	  

Nýju	  flokkarnir	  sem	  komu	  á	  sjónarsviðið	  tóku	  upp	  álíka	  stefnu	  og	  ríkisstjórnin	  

2009	   til	   2013	   hafði	   talað	   fyrir.	   Björt	   Framtíð	   er	   til	   að	   mynda	   hlynnt	  

endurskoðun	  á	  veiðigjaldakerfinu	  og	  uppboði	  aflaheimilda:	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
155	  Viðreisn,	  „Utanríkisstefna	  Viðreisnar.“	  
156	  Jóhanna	  Sigurjónsdóttir,	  „Kvótinn	  og	  stund	  hinna	  glötuðu	  tækifæra.“,	  bls.	  26-‐28.	  

Það	   þarf	   að	   gera	   með	   gagngerri	   endurskoðun	   núverandi	  
veiðigjaldakerfis	   eða	   uppboði	   á	   aflaheimildum	   með	   skilyrðum	   sem	  
tryggja	  m.a.	  nægilegan	  varanleika	  og	  rekstraröryggi	  hjá	  þeim	  sem	  gera	  
út	   og	   stunda	   fiskvinnslu	   og	   koma	   í	   veg	   fyrir	   of	  mikla	   samþjöppun	   og	  
tryggja	   raunverulega	   og	   virka	   samkeppni	   um	   aflaheimildir.	   Við	   teljum	  
að	   rétt	   sé	   til	   að	   byrja	  með	   að	   nota	   báðar	   aðferðir,	   þ.e.	   veiðigjöld	   og	  
uppboð,	  þ.e.	  úthluta	  hluta	   fiskveiðikvóta	  með	  þeim	  aðferðum	  sem	  nú	  
er	  gert	  en	  með	  endurskoðuðum	  veiðigjöldum	  og	  úthluta	  hluta	  kvótans	  
á	  grundvelli	  uppboða.157	  

Viðreisn	   bauð	   fram	   fyrst	   til	   Alþingis	   árið	   2016.	   Flokkurinn	   tók	   einnig	   upp	  

breytingar	  á	  fiskveiðistjórnunarkerfinu	  sem	  stefnumál.	  Í	  stefnuskrá	  Viðreisnar	  

segir:	  

Ísland	   verði	   áfram	   í	   forystu	   um	   sjálfbæra	   nýtingu	   auðlinda	   hafsins	   og	  
aukna	  verðmætasköpun.	  Tekið	  verði	  upp	  markaðstengt	  auðlindagjald	   í	  
sjávarútvegi.	   Íslendingar	  beiti	  sér	  af	  afli	  gegn	  mengun	  hafsins	  varðandi	  
þrávirk	  efni	  og	  aðra	  mengunarvalda.158	  

Þá	  kom	  það	  jafnframt	  fram	  í	  kosningabaráttunni	  að	  flokkurinn	  vildi	  bjóða	  afla	  

upp	   á	   markaði	   og	   láta	   arðinn	   af	   markaðstengdu	   gjaldi	   renna	   til	  

byggðaþróunarverkefna.159	  

Píratar	  voru	  einnig	  með	  stefnu	  á	  svipuðum	  nótum.	  Flokkurinn	  vildi	  ráðast	  

sem	   fyrst	   í	   breytingar	   á	   fiskveiðistjórnunarkerfinu.	   Píratar	   hafa	   bent	   á	   að	  

almenningur	   kaus	   með	   því	   að	   fá	   ákvæði	   um	   auðlindir	   í	   almannaeigu	   í	  

stjórnarskrá	   í	   ráðgefandi	   þjóðaratkvæðagreiðslu	   20.	   október	   2012.	   Á	   þeim	  

grundvelli	  þurfi	  að	  breyta	  fiskveiðistjórnunarkerfinu:	  	  

Fyrstu	   skref	   eru	   að	   breyta	   fiskveiðistjórnunarkerfinu	   og	   bjóða	   upp	  
aflaheimildir	  á	  opnum	  markaði.	  Með	  þessum	  hætti	  er	  jafnræði,	  nýliðun	  
og	  sanngjarn	  arður	  þjóðarinnar	  af	  fiskveiðiauðlind	  hennar	  tryggður.160	  

5.3	  Stjórnarskráin	  

Eftir	   bankahrunið	   haustið	   2008	   komu	   fram	   á	   sjónarsviðið	   kröfur	   um	  

stjórnkefisbreytingar	  sem	  grundvölluðust	  í	  hugmyndum	  um	  nýja	  stjórnarskrá.	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
157	  Björt	  framtíð,	  „Framtíðarsýn	  Bjartrar	  Framtíðar.“	  
158	  Viðreisn,	  „Umhverfis-‐	  og	  auðlindastefna	  Viðreisnar,“	  
159Þorbjörn	   Þórðarson,	   „Viðreisn	   vill	   að	   tekjur	   af	   uppboðum	   renni	   til	   uppbyggingar	   í	  

nærsveitum.“	  	  
160	  Píratar,	  „Kosningaáherslur	  Pírata.“	  



	  

	  52	  

Í	   Nóvember	   2009	   lagði	   þáverandi	   forsætisráðherra,	   Jóhanna	   Sigurðardóttir,	  

fram	  frumvarp	  um	  kosningu	  til	  stjórnlagaþings	  sem	  falið	  yrði	  að	  gera	  drög	  að	  

nýrri	   stjórnarskrá.	   Kosið	   var	   til	   þingsins	   í	   október	   2010.	   Í	   janúar	   2011	   fann	  

Hæstiréttur	  ágalla	  á	  framkvæmd	  kosninganna	  og	  var	  hún	  dæmd	  ógild.	  Í	  mars	  

2012	  samþykkti	  Alþingi	  þingsályktunartillögu	  þess	  efnis	  að	  þeir	  fulltrúar	  sem	  

kosnir	   voru	   í	   stjórnlagaþing	  myndu	   skipa	  nýtt	   stjórnlagaráð	   sem	  hefði	   sama	  

hlutverk	   og	   stjórnlagaþingið.161	   Í	   júlí	   2011	   afhenti	   Stjórnlagaráðið	   forseta	  

Alþingis	   drög	   að	   nýrri	   stjórnarskrá.162	   Stjórnarskráin	   nýja	   varð	   þó	   aldrei	   að	  

veruleika	   þar	   sem	  afgreiðslu	   á	   henni	   var	   frestað	   sem	  hluta	   af	   samkomulagi	  

um	   frestun	   þingstarfa.	   Það	   vakti	   gremju	   á	   meðal	   margra	   að	   nýja	  

stjórnarskráin	  hafi	  aldrei	  verið	  samþykkt.163	  

	  

5.2.2	  Aðrir	  flokkar	  	  

Eftir	   að	   vinstristjórninni	  mistókst	   að	  ná	  breytingum	  á	   stjórnarskránni	   í	   gegn	  

hafa	  aðrir	  flokkar	  tekið	  upp	  málið.	  Þar	  má	  kannski	  helst	  nefna	  Pírata	  sem	  hafa	  

gert	  þetta	  að	  meginstefnumáli	  sínu:	  

Píratar	   eru	   sannfærðir	   um	   að	   lögfesting	   nýrrar	   stjórnarskrár	   sé	  
grunnforsenda	   mikilvægra	   samfélagslegra	   umbóta	   á	   Íslandi	   ...	  
Þjóðaratkvæðagreiðslan	   þann	   20.	   október	   2012	   staðfesti	   eindreginn	  
vilja	   þjóðarinnar	   til	   þess	   að	   leggja	   frumvarp	   stjórnlagaráðs	   til	  
grundvallar	  nýjum	  samfélagssáttmála.	  Píratar	  virða	  vilja	  þjóðarinnar	  og	  
setja	   því	   lögfestingu	   nýrrar	   stjórnarskrár	   í	   forgang	   á	   komandi	  
kjörtímabili,	  rétt	  eins	  og	  þeir	  hafa	  gert	  frá	  stofnun	  hreyfingarinnar.164	  

Þó	  svo	  að	  fáir	  flokkar	  hafi	  lagt	  jafn	  mikla	  áherslu	  á	  nýja	  stjórnarskrá	  og	  Píratar	  

má	  þó	  finna	  efnið	  í	  stefnuskrá	  annarra	  flokka.	  Í	  stefnuskrá	  Viðreisnar	  segir	  að	  

ná	  þurfi	  samkomulagi	  um	  heildstætt,	  skýrt	  og	  tímasett	  ferli	  sem	  hefur	  það	  að	  

markmiði	   að	   til	   verði	   ný	   stjórnarskrá.	   Það	   ferli	   eigi	   að	   taka	   mið	   af	   vinnu	  

Stjórnlagaráðs	   og	   annarri	   vinnu	   sem	   verði	   að	   stjórnarskrárbreytingum	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
161	  Stjórnlagaráð,	  „Um	  stjórnlagaráð.“	  	  
162	  Stjórnlagaráð,	  „Stjórnlagaráð	  afhendir	  frumvarp	  að	  nýrri	  stjórnarskrá.“	  
163	  ruv.is,	  „Daprasta	  tímabilið	  á	  mínum	  þingferli,“	  
164	  Píratar,	  „Kosningaáherslur	  Pírata.“	  

breytingum	   á	   síðari	   stigum.165	   Björt	   framtíð	   leggur	   í	   stefnuskrá	   sinni	   þunga	  

áherslu	  á	  að	  breytingar	  verði	  gerðar	  á	  stjórnarskrá	  Íslands	  í	  samræmi	  við	  vilja	  

þjóðarinnar	   líkt	   og	   hann	   birtist	   í	   þjóðaratkvæðagreiðslunni	   20.	   október	  

2012.166	  

6.1	  Sameinað	  vinstri?	  Samspil	  Samfylkingar	  og	  VG	  
Líkt	   og	   greint	   hefur	   verið	   frá	   í	   ritgerðinni	   var	   markmiðið	   með	   stofnun	  

Samfylkingarinnar	   að	   sameina	   vinstri	   vænginn	   í	   einum	   öflugum	  

stjórnmálaflokki.	  Deildar	  meiningar	  voru	  um	  ágæti	  þess	  að	   sameinast	   í	  einn	  

vinstriflokk	   og	   sameinuðust	   vinstrimenn	   og	   náttúruverndarsinnar	   undir	  

merkjum	  VG.167	  	  

Af	  stefnuskrám	  Samfylkingarinnar	  og	  Vinstri	  Grænna	  að	  dæma	  er	  ljóst	  að	  

flokkarnir	   sækja	   á	   svipaðar	   slóðir.	   Báðir	   flokkarnir	   gefa	   sig	   út	   fyrir	   að	   vera	  

kvenfrelsisflokkar	  sem	  leggja	  mikla	  áherslu	  á	  velferðar-‐	  og	  mannúðarmál	  þar	  

sem	   hlutverk	   hins	   opinbera	   skiptir	   miklu	   máli.	   Eitt	   dæmi	   þess	   efnis	   að	  

flokkarnir	   séu	   að	   nálgast	   málefnalega	   séð	   er	   viðhorf	   þeirra	   til	   olíuleitar	   á	  

Drekasvæðinu.	   Á	   landsfundi	   sínum	   í	   mars	   2015	   samþykkti	   Samfylkingin	  

stefnubreytingu	  er	  varðar	  olíuleit	  á	  Drekasvæðinu	  og	  hafnaði	  leit	  og	  vinnslu	  á	  

svæðinu.	   Þannig	   hefur	   stefna	   Samfylkingarinnar	   nálgast	   mjög	  

náttúruverndarsjónarmiðin	   í	   Vinstri	   Grænum.168	   169	   Áætla	   má	   að	   flokkarnir	  

tveir	   keppi	  báðir	  um	   rými	   vinstra	  megin	  á	  hægri-‐vinstri	   ásnum	  með	   tilliti	   til	  

kenninga	  um	  rýmisat.170171	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
165	  Viðreisn,	  „Innanríkisstefna	  Viðreisnar.“	  
166	  Björt	  framtíð,	  „Framtíðarsýn	  Bjartrar	  Framtíðar.“	  
167	  Vinstri	  Græn,	  „Saga	  Vinstri	  Grænna.“	  
168	  ruv.is,	  „Mistök	  að	  styðja	  olíuleit	  á	  Drekasvæðinu.“	  
169	  ruv.is,	  „Fimm	  flokkar	  á	  móti	  olíuleit,	  tveir	  hlynntir.“	  
170	  Vinstri	  Græn,	  „Stefna	  Vinstri	  Grænna.“	  
171	  Samfylkingin,	  „Málefni	  Samfylkingarinnar.“	  

Enn	   fremur	   hafa	   flokkarnir	   starfað	   saman	   á	   vettvangi	   ríkisstjórnar,172	   í	  

stjórnarandstöðu173	  og	  í	  borgarstjórn	  Reykjavíkur.174	  Þannig	  má	  velta	  því	  upp	  

hvort	  að	  kjósendur	  sjái	  lítinn	  mun	  á	  flokkunum.	  	  

Þá	   eru	   leiðtogar	   flokkanna	   gjarnan	   áhrifavaldar	   varðandi	   það	   hvort	   að	  

fólk	   sé	   tilbúið	   að	   kjósa	   flokkinn	   eða	   ekki.	   Frá	   ríkisstjórnartíma	  

Samfylkingarinnar	  hefur	  flokkurin	  verið	  að	  glíma	  við	  óvinsældir	  leiðtoga	  sinna	  

á	  meðan	  að	   formaður	  Vinstri	  Grænna	  nýtur	  vinsælda.	   Í	   júní	  2013	  var	  Katrín	  

Jakobsdóttir,	   formaður	  Vinstri	  Grænna,	   sá	   stjórnmálamaður	   sem	  naut	  mest	  

trausts	   á	   meðal	   kjósenda	   og	   naut	   hún	   meira	   trausts	   á	   meðal	   kjósenda	  

Samfylkingarinnar	  heldur	  en	  formaður	  hennar,	  Árni	  Páll	  Árnason.	  Árni	  Páll	  var	  

á	   meðal	   þeirra	   stjórnmálamanna	   sem	   nutu	   minnst	   trausts	   almennings.175	   Í	  

október	   2016	   vildu	   flestir	   kjósendur	   að	   Katrín	   yrði	   forsætisráðherra	   eftir	  

kosningar	   sama	   ár.	   Oddný	   Harðardóttir,	   sem	   hafði	   verið	   kosin	   formaður	  

Samfylkingarinnar	  fyrr	  á	  árinu,	  rak	  lestina	  í	  sömu	  könnun.176	  

Vísbendingar	  eru	  til	  staðar	  þess	  efnis	  að	  kjósendur	  séu	  byrjaðir	  að	  skynja	  

Samfylkinguna	   sem	   vinstrisinnaðri	   en	   áður.	   Í	   íslensku	   kosningarannsókninni	  

árið	  2007	  settu	  31.4	  prósent	  þátttakenda	  í	  könnuninni	  Samfylkinguna	  vinstra	  

megin	  við	  miðju	  á	  hægri-‐vinstri	  kvarða.	  Árið	  2013	  var	  það	  hlutfall	  komið	  upp	  í	  

46,9	  prósent.177	  178	  

6.2	  Niðurstöður	  
Hér	  fyrir	  ofan	  eru	  til	   tekin	  rök	  sem	  benda	  til	  þess	  að	  Samfylkingin	  og	  Vinstri	  

Græn	   séu	   að	   höfða	   að	  miklu	   leyti	   til	   sama	   kjósendahóps.	   Flokkarnir	   leitast	  

eftir	  samstarfi,	  stefnumál	  þeirra	  eru	  á	  svipuðum	  slóðum	  og	  kjósendur	  telja	  þá	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
172	  Stjórnarráðið,	  „Ríkisstjórnin	  kynnir	  nýjan	  ítarlegan	  stjórnarsáttmála.“	  
173	  Vísir.is,	  „Stjórnarandstaðan	  sameinuð	  um	  miklar	  breytingar	  á	  fjárlögum.“	  
174	  Reykjavíkurborg,	  „Samstarfssáttmáli	  við	  myndun	  meirihluta	  2014	  til	  2018.“	  
175	   Eyjan,	   „Katrín	   nýtur	   mesta	   traustsins	   -‐	   Vinsælust	   á	   meðal	   kjósenda	  

Samfylkingarinnar.“	  
176	  Jóhann	  Páll	  Jóhannsson,	  „40	  prósent	  vilja	  Katrínu	  sem	  forsætisráðherra.“	  
177	  Ólafur	  Þ.	  Harðarson,	  „Íslenska	  Kosningarannsóknin	  2007.“	  
178	  Ólafur	  Þ.	  Harðarson,	  „Íslenska	  Kosningarannsóknin	  2013.“	  

hugmyndafræðilega	  svipaða.	  Ef	  marka	  má	  skoðanakannanir	  bendir	  margt	   til	  

þess	   að	   Vinstri	   Græn	   séu	   ofan	   á	   í	   rýmisatinu	   við	   Samfylkinguna	   en	   Vinstri	  

Græn	   hefur	   verið	   stærri	   en	   Samfylkingin	   í	   Þjóðarpúls	   Gallup	   frá	   ársbyrjun	  

2016.	  

	   Ennfremur	   hafa	   kjósendur	   Samfylkingarinnar	   sagst	   í	  

skoðanakönnunum	   frekar	   treysta	   formanni	   Vinstri	   Grænna	   en	   formanni	  

Samfylkingarinnar.	  Það	  er	  sterk	  vísbending	  um	  að	  það	  sé	  auðvelt	  fyrir	  Vinstri	  

Græn	   að	   höfða	   til	   fyrrum	   kjósenda	   Samfylkingarinnar.	   Vafalaust	   má	   finna	  

mikið	   af	   fyrrum	   stuðningsmönnum	   Samfylkingarinnar	   sem	   myndu	   segjast	  

kjósa	  Vinstri	  Græn	  í	  dag.	  

7	  Niðurstöður	  og	  umræður	  
Þegar	   saga	   Samfylkingarinnar	   er	   skoðuð	   frá	   stofnun	   hennar	   til	  

Alþingiskosninga	   2017	   er	   mjög	   auðvelt	   að	   komast	   að	   þeirri	   niðurstöðu	   að	  

flokkurinn	  hafi	  brugðist	   trausti	   kjósenda	  og	  þeir	   leitað	  annað.	   Fylgistölurnar	  

og	  fáir	  þingmenn	  flokksins	  segja	  þá	  sögu.	  

Flokkurinn	  lagði	  upp	  með	  markmið	  um	  að	  sameina	  vinstrimenn	  í	  einum	  

flokki	   til	  að	  skora	  Sjálfstæðisflokkinn	  á	  hólm.	  Segja	  má	  að	  það	  markmið	  hafi	  

misheppnast	  frá	  upphafi	  þar	  sem	  hópur	  fólks	  klauf	  sig	  fljótt	  frá	  samtalinu	  um	  

kosningabandalag	  Alþýðubandalagsins,	  Alþýðuflokksins,	  Þjóðvaka	  og	  Samtaka	  

um	  Kvennalista.	  Úr	  því	  varð	  til	  Vinstri	  hreyfingin	  grænt	  framboð	  sem	  raunar	  

stendur	  Samfylkingunni	  framar	  hvað	  fylgi	  og	  vinsældir	  varðar	  í	  seinni	  tíð.	  	  

Til	   að	   byrja	   með	   nær	   Samfylkingin	   að	   marka	   sig	   sæmilega	   sem	  

jafnaðarmannaflokk	   Íslands.	   Áherslurnar	   eru	   bæði	   í	   takt	   við	   hefðbundna	  

jafnaðarstefnu	   og	   þriðju	   leiðina	   sem	   Verkamannaflokkurinn	   breski	   og	   fleiri	  

flokkar	   mörkuðu.	   Ekki	   er	   að	   marka	   að	   óvinsældir	   Samfylkingarinnar	   hafi	  

byrjað	  þegar	   flokkurinn	  hélt	  uppi	  þessum	  frjálslyndu	  gildunum	   í	  anda	  þriðju	  

leiðarinnar.	  Á	  þeim	  árum	  gengur	  flokknum	  hvað	  best	  í	  Alþingiskosningum.	  	  

Fylgistap	   og	   vandræði	   Samfylkingarinnar	   byrja	   eftir	   veru	   hennar	   í	  

ríkisstjórn.	  Hugsanlega	  er	  hægt	  að	  leiða	  líkur	  að	  því	  að	  áherslur	  flokksins	  á	  að	  

vera	  kosningamiðaður	   (e.	   catch-‐all	  party)	  hafi	  orðið	   til	   þess	  að	  almenningur	  

hafi	  ekki	  geta	  gert	  málefnum	  Samfylkingarinnar	  nægileg	  skil.	  Þetta	  á	  þó	  ekki	  

alltaf	  við	  þar	  sem	  kosningaáherslur	  flokksins	  eru	  mis	  ítarlegar	  á	  milli	  kosninga.	  	  

Ef	  miða	  á	  við	  kenningar	  Sartori	  um	  þróun	  flokkakerfisins	  er	  ljóst	  að	  meiri	  

órói	   fylgir	   því	   að	   hafa	   hafa	   fleiri	   flokka	   í	   kerfinu.	   Íslenska	   flokkakerfið	   sem	  

áður	   var	   fjögurra	   til	   fimm	   flokka	   kerfi	   er	   í	   dag	   orðið	  meira	   en	   fimm	   flokka	  

kerfi.	  Fleiri	   fjöldi	   flokka	  þýðir	  aukin	  samkeppni	  um	  hugmyndir	  á	  þeim	  stað	  á	  

hægri/vinstri	  kvarðanum	  sem	  flokkarnir	  staðsetja	  sig.	  Ljóst	  er	  að	  Samfylkingin	  

á	   í	   samkeppni	   við	  marga	   flokka	   í	  dag.	  Augljósustu	  dæmin	  er	   samkeppni	  um	  

atkvæði	  við	  Vinstri	  Græn,	  Pírata,	  Viðreisn	  og	  Bjarta	  Framtíð.	  

Hægt	  er	   að	   álykta	   að	   kenningar	  um	   rýmisat	   (e.	   spatial	   competition)	  og	  

eignarhald	   á	   málefnum	   (e.	   issue	   ownership)	   eigi	   vel	   við	   um	   fylgistap	  

Samfylkingarinnar.	   Eftir	   erfiða	   ríkisstjórnarsetu	   á	   eftirhrunsárunum	   virðist	  

flokknum	  hafa	  misheppnast	  að	  koma	  helstu	  málefnum	  sínum	  áleiðis.	  Líklega	  

er	  hægt	  að	  fullyrða	  að	  hann	  hafi	  ætlað	  sér	  of	  mikið	  og	  ekki	  afrekað	  margt	  af	  

því.	   Samfylkingin	   náði	   ekki	   að	   ljúka	   aðildarviðræðum	  við	   Evrópusambandið,	  

koma	   á	   nýrri	   stjórnarskrá	   né	   breyta	   fiskveiðistjórnunarkerfinu.	   Eftir	   að	  

flokkurinn	   brást	   í	   áðurnefndum	   málaflokkum	   komu	   nýir	   flokkar	   fram	   á	  

sjónarsviðið	   og	   buðu	   kjósendum	   betur	   en	   Samfylkingin	   gat	   boðið	   upp	   á.	  

Flokkurinn	  missti	  eignarhald	  sitt	  á	  málefnunum	  og	  varð	  undir	  í	  rýmisatinu.	  	  

Innri	  deilur	  og	  vantraust	  milli	  flokksfélaga	  voru	  heldur	  ekki	  til	  þess	  fallin	  

að	  vekja	  traust	  og	  vinsældir	  á	  meðal	  almennings.	  Samfylkingin	  hefur	  þurft	  að	  

líða	   fyrir	   sinn	   skerf	   af	   innri	   deilum.	   Sér	   í	   lagi	   eftir	   Landsdómsmálið	   og	   eftir	  

ríkisstjórnarsetuna	   2009	   til	   2013.	   Í	   Landsdómsmálinu	   þótti	   greinilega	   hluta	  

flokksmanna	   fyrrum	   leiðtoga	   flokksins	  vera	   fórnað	  á	  óréttmætan	  hátt	  þegar	  

lagt	   var	   til	   að	   hún	   yrði	   ein	   þeirra	   sem	   dregin	   yrðu	   fyrir	   Landsdóm.	   Eftir	  

ríkisstjórnarsetuna	   2009	   til	   2013	   og	   kosningaósigurinn	   2013	   er	   ljóst	   að	  

flokksmenn	  hafa	  verið	  að	  leita	  að	  ástæðu	  eða	  sökudólg.	  Í	  kjölfarið	  upphófust	  

deilur	   um	   formann	   flokksins	   sem	   ná	   hámarki	   á	   landsfundi	   flokksins	   í	   mars	  

2015	   þar	   sem	   sitjandi	   formaður,	   Árni	   Páll	   Árnason,	   rétt	   naumlega	   heldur	  

embætti	   með	   einu	   atkvæði	   eftir	   áskorun	   frá	   þingmanni	   flokksins,	   Sigríði	  

Ingibjörgu	  Ingadóttur.	  

Enn	   fremur	   er	   Samfylkingin	   komin	   í	   beina	   samkeppni	   við	   Vinstri	  

hreyfinguna	   grænt	   framboð	   sem	   yrði	   væntanlega	   fyrsti	   samstarfsfélagi	  

flokksins.	   Flokkarnir	   eru	   báðir	   farnir	   að	   keppa	   í	   málaflokkum	   sem	   margir	  

tengja	   við	   vinstristefnu.	   Höfnun	   Samfylkingarinnar	   á	   olíuvinnslu	   á	  

Drekasvæðinu	  er	  dæmi	  um	  hvernig	  Vinstri	  Græn	  og	  Samfylkingin	  hafa	  nálgast	  

málefnalega.	   Þar	   að	   auki	   sýnir	   íslenska	   kosningarannsóknin	   að	   kjósendur	  

upplifa	   Samfylkinguna	   vinstri	   sinnaðri	   en	   áður.	   Svo	   virðist	   vera	   að	  

Samfylkingin	   sé	   að	   verða	   undir	   í	   rýmisati	   um	   vinstri	   væng	   stjórnmálanna.	  

Fylgistölur	  Vinstri	  Grænna	  og	  Samfylkingarinnar	  sýna	  enn	  frekar	  að	  kjósendur	  

á	   vinstri	   væng	   stjórnmálanna	   virðast	   fremur	   kjósa	   Katrínu	   Jakobsdóttur,	  

formann	  Vinstri	  Grænna,	  sem	  leiðtoga	  vinstri	  manna.	  

Framtíð	   Samfylkingarinnar	   er	   órituð	   en	   eftirfarandi	   orð	   rita	  

stjórnmálafæðingarnir,	   Joseph	   Lapalombara	   og	  Myron	  Weiner,	   í	   grein	   sinni	  

um	  uppruna	  stjórnmálaflokka:	  	  

Grafreitir	  sögunnar	  eru	  uppfullir	  af	  stjórnmálaflokkum	  sem	  umluktu	  svið	  
stjórnmálanna	  en	  tókst	  síðar	  ekki	  að	  aðlagast	  nýjum	  aðstæðum	  og	  dóu	  
þar	  með,	  voru	  étnir	  upp	  af	  nýjum	  og	  virkari	  hreyfingum	  eða	  visnuðu	  upp	  
í	  smávægilega	  jaðarflokka.179	  180	  

Grafskrift	   Samfylkingarinnar	   er	   óráðin	   en	   hver	   veit	   nema	   Lapalombara	   og	  

Weiner	  hafi	  hitt	  naglann	  á	  höfuðið	  í	  þeim	  efnum.	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
179	  Lapalomara	  og	  Wyner,	  The	  origin	  of	  political	  parties	  bls.	  25	  
180	  The	  historical	   graveyards	  are	   cluttered	  with	  parties	  which	  dominated	   the	  political	  

scene	  but	  which	  subsequently	  failed	  to	  adapt	  to	  new	  circumstances	  and	  therefore	  died,	  were	  
absorbed	  by	  new	  more	  active	  movements,	  or	  withered	  into	  small	  marginal	  parties.	  

